Монгол Улсын Их Хурлын хаврын ээлжит чуулганы 6 дугаар сарын 21-ний өдрийн /Баасан/ нэгдсэн хуралдаан 9 цаг 15 минутад эхлэв.

 
Хуралдааныг Улсын Их Хурлын дарга С.Төмөр-Очир нээж ирц, хэлэлцэх асуудлыг танилцуулав.

 
Өглөөний нэгдсэн хуралдаанд ирвэл зохих 76 гишүүнээс 58 гишүүн ирж, 76.3 хувийн ирцтэй байв. Үүнд:

 
Чөлөөтэй: -Ц.Нямдорж, Д.Лүндээжанцан, Ж.Наранцацралт, С.Оюун, Б.Эрдэнэбат, Л.Гүндалай, Л.Одончимэд, Д.Арвин, Х.Балсандорж, Б.Туяа, Д.Баатарзориг, Д.Сугар, Д.Базарсад, Ө.Энхтүвшин, Н.Энхбаяр
 
Өвчтэй: Ш.Гунгаадорж, Т.Ганди

 


НЭГ.Орлого ба хөрөнгийн татварыг давхардуулж ногдуулахгүй байх тухай Монгол Улс, Швейцарийн Холбооны Улс хоорондын хэлэлцээрийг соёрхон батлах тухай хуулийн төсөл
 


Хэлэлцэж буй асуудалтай холбогдуулан СЭЗЯ-ны Эдийн засгийн хамтын ажиллагааны удирдлага зохицуулалтын газрын дарга Х.Амарсайхан, Орлого татварын хэлтсийн дарга П.Ганчимэг, Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, Байнгын хорооны референт М.Элбэгдорж нарын бүрэлдэхүүнтэй ажлын хэсэг оролцов.

 

Төсөл санаачлагчийн илтгэлийг Санхүү, эдийн засгийн сайд Ч.Улаан, Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Н.Энхболд танилцуулав.

 

Хуулийн төсөлтэй холбогдуулан УИХ-ын гишүүдээс асуулт гарсангүй. 

 

С.Төмөр-Очир: - Монгол Улс, Швейцарийн Холбооны Улсын хооронд байгуулсан орлого ба хөрөнгийн татварыг давхардуулж оногдуулахгүй байх тухай хэлэлцээрийг соёрхон батлах тухай хуулийн төслийг хэлэлцэх нь зүйтэй.

 

Зөвшөөрсөн 45

Татгалзсан 6

Бүгд 51 –88.2 хувийн саналаар дэмжигдлээ.

 

С.Төмөр-Очир: -Монгол Улс, Швейцарийн холбооны Улсын хооронд байгуулсан орлого ба хөрөнгийн татварыг давхардуулж ногдуулахгүй байх тухай хэлэлцээрийг соёрхон баталъя.

 

Зөвшөөрсөн 44

Татгалзсан 7

Бүгд 51 –86.3 хувийн саналаар дэмжигдлээ.

 

Уг асуудлыг 09 цаг 22 минутад хэлэлцэж дуусав.

 

ХОЁР. Монгол Улсын Засгийн газар, ХБНГУ-ын Засгийн газрын "Сэргээн босголтын зээлийн банк хооронд байгуулсан "Эрчим хүчний салбарын хөтөлбөр-1"-ийн зээлийн болон санхүүжилтийн хэлэлцээрийг соёрхон батлах тухай хуулийн төсөл
 

Хэлэлцэж буй асуудалтай холбогдуулан  СЭЗЯ-ны Эдийн засгийн хамтын ажиллагааны удирдлага зохицуулалтын газрын дарга Х.Амарсайхан, мэргэжилтэн Б.Хосбат, ДБЯ-ны Түлш, эрчим хүчний бодлого, зохицуулалтын газрын дарга Ц.Сүхбаатар, Эрчим хүчний удирдах газрын дарга Т.Энхтайван, ажилтан Ц.Жамьяндорж, Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, Байнгын хорооны референт М.Элбэгдорж  нарын бүрэлдэхүүнтэй ажлын хэсэг оролцов.

 

Хууль санаачлагчийн илтгэлийг Санхүү, эдийн засгийн сайд Ч.Улаан, Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Р.Амарсайхан танилцуулав.

 

С.Төмөр-Очир: - Монгол Улсын Засгийн газар, ХБНГУ-ын Засгийн газрын Сэргээн босголтын зээлийн банк хооронд байгуулсан "Эрчим хүчний салбарын хөтөлбөр-1"-ийн зээлийн болон санхүүжилтийн хэлэлцээрийг соёрхон батлах тухай хуулийн төслийг хэлэлцэх нь зүйтэй.

Зөвшөөрсөн 44

Татгалзсан 10

Бүгд 55 –81.5 хувийн саналаар дэмжигдлээ.

 

С.Төмөр-Очир: -Монгол Улсын Засгийн газар, ХБНГУ-ын Засгийн газрын "Сэргээн босголтын зээлийн банк хооронд байгуулсан "Эрчим хүчний салбарын хөтөлбөр-1"-ийн зээлийн болон санхүүжилтийн хэлэлцээрийг соёрхон батлах нь зүйтэй.

 

Зөвшөөрсөн 45

Татгалзсан 9

Бүгд 54 –83.3 хувийн саналаар дэмжигдлээ.

 


Уг асуудлыг 09 цаг З1 минутад хэлэлцэж дуусав.

 

ГУРАВ.Монгол Улсын Засгийн газар, ХБНГУ-ын Засгийн газрын Сэргээн босголтын зээлийн банк хооронд байгуулсан "Жижиг дунд үйлдвэрийн зээлийн хөтөлбөр" /санхүүгийн салбарыг дэмжих/-ийн зээлийн болон санхүүжилтийн хэлэлцээрийг соёрхон батлах тухай хуулийн төсөл
 

Хэлэлцэж буй асуудалтай холбогдуулан Санхүү, эдийн засгийн яамны Эдийн засгийн хамтын ажиллагааны удирдлага, зохицуулалтын газрын дарга Х.Амарсайхан, мэргэжилтэн Б.Хосбат, Монголбанкны мэргэжилтэн Б.Саранцэцэг, Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, Байнгын хорооны референт М.Элбэгдорж  нарын бүрэлдэхүүнтэй ажлын хэсэг оролцов.

 

Төсөл санаачлагчийн илтгэлийг Санхүү, эдийн засгийн сайд Ч.Улаан танилцуулав.

 

Уг танилцуулгатай холбогдуулан Улсын Их Хурлын гишүүн Б.Долгор, Ц.Ням-Осор, Л.Цэрэнжав нарын асуусан асуултад ажлын хэсгээс Х.Амарсайхан хариулж нэмэлт, тайлбар хийв.

 

Хуулийн төслийн талаарх Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Б.Шаравсамбуу танилцуулав.

 

Байнгын хорооны дүгнэлттэй холбогдуулан Улсын Их Хурлын гишүүн Д.Цэвээнжав, Ц.Оюунбаатар, Б.Эрдэнэбилэгт нарын асуусан асуултад УИХ-ын гишүүн Б.Шаравсамбуу, ажлын хэсгээс Х.Амарсайхан нар нэмэлт, тайлбар хийв.

 

С.Төмөр-Очир: - Монгол Улсын Засгийн газар, ХБНГУ-ын Засгийн газрын Сэргээн босголтын зээлийн банк хооронд байгуулсан "Жижиг дунд үйлдвэрийн зээлийн хөтөлбөр" /санхүүгийн салбарыг дэмжих-2/-ийн зээлийн болон санхүүжилтийн хэлэлцээрийг соёрхон батлах тухай хуулийг хэлэлцэх нь зүйтэй.

 

Зөвшөөрсөн З9

Татгалзсан 1З

Бүгд 52 –75.0 хувийн саналаар дэмжигдлээ.

 

С.Төмөр-Очир: -Монгол Улсын Засгийн газар, ХБНГУ-ын Засгийн газрын Сэргээн босголтын зээлийн банк хооронд байгуулсан "Жижиг дунд үйлдвэрийн зээлийн хөтөлбөр" /санхүүгийн салбарыг дэмжих-2/-ийн зээлийн болон санхүүжилтийн хэлэлцээрийг соёрхон батлах тухай хуулийг анхны хэлэлцүүлгээр баталъя.

 

Зөвшөөрсөн 40

Татгалзсан 12

Бүгд 52 –76.9 хувийн саналаар дэмжигдлээ.

 

С.Төмөр-Очир: -Монгол Улсын Засгийн газар, ХБНГУ-ын Засгийн газрын Сэргээн босголтын зээлийн банк хооронд байгуулсан "Жижиг дунд үйлдвэрийн зээлийн хөтөлбөр" /санхүүгийн салбарыг дэмжих-2/-ийн зээлийн болон санхүүжилтийн хэлэлцээрийг соёрхон батлах тухай хуулийг баталъя.

 

Зөвшөөрсөн 42

Татгалзсан 10

Бүгд 52 –80.8 хувийн саналаар дэмжигдлээ.

 


Уг асуудлыг 10 цаг 02 минутад хэлэлцэж дуусав.

 


ДӨРӨВ.Хоршооны тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

 


Хэлэлцэж буй асуудалтай холбогдуулан Хүнс, хөдөө аж ахуйн сайд Д.Насанжаргал, мэргэжилтэн В.Зарыкхан, Хүнс, хөдөө аж ахуйн Бодлого хэрэгжилтийг зохицуулах газрын дарга Д.Нэргүй, Хууль зүй, дотоод хэргийн яамны мэргэжилтэн Э.Ганбат, Монголбанкны хуулийн хэлтсийн дарга Г.Эрдэнэбаяр, Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, хуулийн зөвлөх Г.Цэрэндулам нарын бүрэлдэхүүнтэй ажлын хэсэг оролцов.

 


Төсөл санаачлагчийн илтгэлийг Хүнс, хөдөө аж ахуйн сайд Д.Насанжаргал танилцуулав.

 


Хуулийн төсөлтэй холбогдуулан Улсын Их Хурлын гишүүн С.Дулам, Н.Содномдорж, Э.Гомбожав, Л.Цэрэнжав, Ч.Авдай, Н.Болормаа, Ш.Бадам, Г.Нямдаваа, Д.Сугар, Б.Эрдэнэбилэгт, М.Далайхүү, Б.Шаравсамбуу, Н.Ганбямба нарын асуусан асуултад Улсын Их Хурлын гишүүн Д.Түмэндэмбэрэл, Л.Гэрэлсүрэн, ажлын хэсгээс Д.Насанжаргал, Э.Ганбат, В.Зарыкхан нар нэмэлт, тайлбар өгөв.

 


Уг хуулийн төслийн талаар Эдийн засгийн байнгын хорооны дүгнэлтийг Улсын Их Хурлын гишүүн Н.Гэрэлсүрэн танилцуулав.

 


С.Төмөр-Очир: -Хоршооны тухай хуульд нэмэлт өөрчлөлт оруулах тухай хуулийн төслийг хэлэлцэх нь зүйтэй.

 


Зөвшөөрсөн 47

Татгалзсан 5

Бүгд 52 –90.4 хувийн саналаар дэмжигдлээ.

 

Уг асуудлыг 12 цаг 15 минутад хэлэлцэж дуусав.

 

ТАВ.Алтанбулаг худалдааны чөлөөт бүсийн эрх зүйн байдлын тухай хуулийн төсөл /анхны хэлэлцүүлэг/

 

Хэлэлцэж буй асуудалтай холбогдуулан Нийгмийн хамгаалал, хөдөлмөрийн яамны Бодлогын хэрэгжилтийг зохицуулах газрын орлогч дарга Б.Алимаа, Санхүү, эдийн засгийн яамны Эдийн засгийн нэгдсэн бодлого, төлөвлөлтийн газрын ахлах мэргэжилтэн Т.Энэбиш, Хууль зүй, дотоод хэргийн яамны хууль зүйн бодлогын газрын ахлах мэргэжилтэн Г.Болдхүү, Гаалийн ерөнхий газрын дарга Х.Баатар, Улсын Их Хурлын тамгын газрын нэгдүгээр нарийн бичгийн дарга Ж.Нарантуяа, хуулийн зөвлөх Г.Цэрэндулам нарын бүрэлдэхүүнтэй ажлын хэсэг оролцов.

 

Уг асуудлын талаар Эдийн засгийн байнгын хорооны дүгнэлтийг Улсын Их Хурлын гишүүн Б.Шаравсамбуу танилцуулав.

 

Улсын Их Хурлын гишүүн С.Дулам асуулт асууж, УИХ-ын гишүүн Б.Шаравсамбуу, Т.Очирхүү нар нэмэлт, тайлбар өглөө.

 

С.Төмөр-Очир: -Төслийг хэлбэрийн хувьд хоёр хуулийн төсөл болгож  хуваах Эдийн засгийн байнгын хорооны саналыг дэмжье.

 


Зөвшөөрсөн 48


Татгалзсан 6


Бүгд 54 –88.9 хувийн саналаар дэмжигдлээ.

 


С.Төмөр-Очир: -Ерөнхий хуулийг “Чөлөөт бүсийн тухай хууль” гэж нэрлэх Эдийн засгийн байнгын хорооны саналыг дэмжье.

 


Зөвшөөрсөн 49

Татгалзсан 5

Бүгд 54 –90.7 хувийн саналаар дэмжигдлээ.

 

Нэг. Чөлөөт бүсийн тухай хуулийн төслийн талаар гаргасан саналууд:

 

С.Төмөр-Очир: -Төсөлд  дараахь агуулгатай 1 дүгээр зүйл нэмэх:

 

“1 дүгээр зүйл. Хуулийн зорилт.

 

1.1.Энэ хуулийн зорилт нь, чөлөөт бүсийн хэлбэр, удирдлага, хяналтын тогтолцоог тодорхойлж, чөлөөт бүс байгуулах чөлөөт бүсэд татвар, гаалийн тусгай зохицуулалт бүхий орчинд аж ахуйн үйл ажиллагаа эрхлэх эрх зүйн үндсийг тогтоон хэрэгжүүлэхтэй холбогдсон харилцааг зохицуулахад оршино.” Эдийн засгийн байнгын хорооны саналыг дэмжье.

 


Зөвшөөрсөн 47


Татгалзсан 5

Бүгд 52 –90.4 хувийн саналаар дэмжигдлээ.

 



С.Төмөр-Очир: -Төсөлд дараахь агуулгатай 3 дугаар зүйл нэмэх:

 

“3 дугаар зүйл. Чөлөөт бүс, түүний хэлбэр
 

3.1."Чөлөөт бүс" гэж гаалийн болон бусад татварын хувьд, гаалийн нутаг дэвсгэрийн гадна байгаад тооцогдох, хөрөнгө оруулалт, аж ахуйн үйл ажиллагааны тусгай дэглэм бүхий Монгол Улсын нутаг дэвсгэрийн хэсгийг хэлнэ.

 

3.2.Чөлөөт бүс нь худалдааны, үйлдвэрлэлийн, хөдөө аж ахуйн, аялал жуулчлал-үйлчилгээний, эдийн засгийн гэсэн хэлбэртэй байна.  

 

3.2.1.худалдааны чөлөөт бүсэд  бараа, бүтээгдэхүүнийг, түүний мөн чанарыг нь өөрчлөхгүйгээр хадгалах, хамгаалах, сав баглаа, боодлыг сайжруулах зэргээр борлогдох чанарыг дээшлүүлэх, худалдаж борлуулах үйл ажиллагааг явуулна.  

 

3.2.2.үйлдвэрлэлийн чөлөөт бүсэд хөрөнгө оруулалтын эх үүсвэрээр шинжлэх ухаан, техникийн өндөр хүчин чадалтай боловсруулах үйлдвэрүүд, экспортын чиглэлтэй бүтээгдэхүүн үйлдвэрлэх, худалдан борлуулах үйл ажиллагааг явуулна.  

 

3.2.3. хөдөө аж ахуйн чөлөөт бүсэд газар тариалан, мал аж ахуйн эрчимжсэн үйлдвэрлэлийг хөгжүүлж хүнсний бүтээгдэхүүн үйлдвэрлэх, борлуулах үйл ажиллагааг явуулна.

 

3.2.4.аялал-жуулчлал-үйлчилгээний чөлөөт бүсэд олон улсын стандарт, шаардлагад нийцсэн дэд бүтэц бүхий аялал жуулчлалын цогцолбор бүрдүүлэх, бүх төрлийн үйлчилгээг явуулна.

 

                3.2.5.энэ хуулийн 3.2.1-3.2.4-т заасан хэлбэрийн бүсүүдийн үйл ажиллагааг хосолсон буюу холимог байдлаар эдийн засгийн чөлөөт бүс байгуулж болно гэсэн Эдийн засгийн байнгын хорооны саналыг дэмжье.

 


Зөвшөөрсөн 44


Татгалзсан З


Бүгд 47 –93.6 хувийн саналаар дэмжигдлээ.

 


С.Төмөр-Очир: -Төслийн  4 дүгээр зүйлийг дараахь байдлаар өөрчлөн найруулах:

 

“4 дүгээр зүйл. Чөлөөт бүс дэх үйл ажиллагааны тусгай дэглэм
 

4.1.Чөлөөт бүсэд татварын хөнгөлөлттэй нөхцөл, аж ахуйн үйл ажиллагааны бүртгэл, зөвшөөрлийн хөнгөвчилсөн журам, шалган нэвтрүүлэх хялбарчилсан горим үйлчилнэ.

 

4.2.Зорчигч, бараа, тээврийн хэрэгслийг чөлөөт бүсэд зөвхөн гаалийн байгууллага бүхий гарцаар нэвтрүүлнэ. Чөлөөт бүсэд гаалийн хяналт тавих журмыг гаалийн удирдах төв байгууллага батална. 

 

4.3.Монгол Улсын хилээр нэвтрүүлэхийг хориглосон барааг чөлөөт бүсэд оруулахгүй. 

 

4.4.Хилийн чанадаас чөлөөт бүсэд оруулах, чөлөөт бүсээс хилийн чанадад гаргах бараанд тарифийн бус хязгаарлалт тогтоохгүй. 

 

4.5.Чөлөөт бүсэд төлбөр тооцоог үндэсний болон гадаад валютаар хийнэ. Чөлөөт бүсэд валютын зохицуулалтын тусгай журам үйлчилнэ. Уг журмыг Монголбанк тогтооно.” гэсэн Эдийн засгийн байнгын хорооны саналыг дэмжье.

 

Зөвшөөрсөн З9

Татгалзсан 6

Бүгд 45 –86.7 хувийн саналаар дэмжигдлээ.

 



С.Төмөр-Очир: -Төсөлд дараахь агуулгатай 5 дугаар зүйл нэмэх:

 

“5 дугаар зүйл. Чөлөөт бүс байгуулах, өөрчлөх, татан буулгах
 

5.1.Монгол Улсад чөлөөт бүс байгуулах, түүний байршил, нутаг дэвсгэрийн хэмжээ, хилийн заагийг тогтоох, түүний хэлбэрийг өөрчлөх, татан буулгах асуудлыг Засгийн газрын өргөн мэдүүлснээр Монгол Улсын Их Хурал шийдвэрлэнэ.” Эдийн засгийн байнгын хорооны саналыг дэмжье.

 


Зөвшөөрсөн З7


Татгалзсан 8

Бүгд 45 –82.2 хувийн саналаар дэмжигдлээ.

 


С.Төмөр-Очир: -Төслөөс “бүсийн удирдлагын бүтэц” гэсэн 4 дүгээр зүйлийг хасах Эдийн засгийн байнгын хорооны саналыг дэмжье.

 


Зөвшөөрсөн 46


Татгалзсан 9


Бүгд 45 –80.0 хувийн саналаар дэмжигдлээ.

 


С.Төмөр-Очир: -Төслөөс 5 дугаар зүйлээс дараахь агуулгатай 5.6 дахь заалтыг хасах;

 

“5.6.Бүсийн захирагчийг эзгүйд түүний бүрэн эрхийг бүсийн дэд захирагч хэрэгжүүлнэ.” гэсэн Эдийн засгийн байнгын хорооны саналыг дэмжье.

 

Зөвшөөрсөн З2

Татгалзсан 12

Бүгд 44 –72.7 хувийн саналаар дэмжигдлээ.

 



С.Төмөр-Очир: -Төслийн 6 дугаар зүйлд дараахь агуулгатай заалт нэмэх:

 

“6.3.Чөлөөт бүсийн захирагч нь захиргааны шинжтэй зарим чиг үүргийг аж ахуйн нэгжээр гэрээний үндсэн дээр гүйцэтгүүлж болно.”гэсэн Эдийн засгийн байнгын хорооны саналыг дэмжье.

 

Зөвшөөрсөн З2

Татгалзсан 12

Бүгд 44 –72.7 хувийн саналаар дэмжигдлээ.

 

С.Төмөр-Очир: -Төсөлд дараахь агуулгатай зүйл нэмэх:

 

“... дугаар зүйл. Чөлөөт бүсийн ерөнхий менежер
 

.1.Чөлөөт бүсийн ерөнхий менежер нь чөлөөт бүсэд аж ахуйн удирдлагыг хэрэгжүүлэх үүрэг бүхий албан тушаалтан мөн.

 

.2.Чөлөөт бүсийн ерөнхий менежер нь хөрөнгө оруулагчдын зөвлөл, нутгийн захиргааны байгууллагатай гэрээ байгуулж чөлөөт бүсийн нийгэм, ахуйн болон нийтийн аж ахуйн үйлчилгээ, хот тохижилт, газар зохион байгуулалтын асуудлыг хариуцан гүйцэтгэнэ.


 

.3.Чөлөөт бүсийн ерөнхий менежер нь ажлаа чөлөөт бүсийн захирагчид тайлагнаж, чөлөөт бүсийн хөрөнгө оруулагчдын зөвлөлд дараахь чиглэлээр ажлаа танилцуулна:

 

.3.1.чөлөөт бүсийн хөгжлийн хөтөлбөр, түүний хэрэгжилт;

.3.2. хөрөнгө оруулалтын төслийн хэрэгжилт;

.3.3.чөлөөт бүсийн гадаад хамтын ажиллагааны зарим асуудал.

.4.Чөлөөт бүсийн ерөнхий менежер тогтоосон загварын хэвлэмэл хуудас хэрэглэнэ.” Эдийн засгийн байнгын хорооны саналыг дэмжье.

 


Зөвшөөрсөн З9


Татгалзсан 6


Бүгд 45 –86.7 хувийн саналаар дэмжигдлээ.

 



С.Төмөр-Очир: -Төсөлд дараахь агуулгатай зүйл нэмэх:

 

“. . .  дүгээр зүйл. Чөлөөт бүсэд хөрөнгө оруулагчдын зөвлөл
 

.1.Чөлөөт бүс хөрөнгө оруулагчдын эрх ашгийг хамгаалах, хөрөнгө оруулалтыг татах, чөлөөт бүсийн хөгжлийг дэмжих, сурталчлах зорилго бүхий хөрөнгө оруулагчдын төлөөлөгчдөөс бүрдсэн хөрөнгө оруулагчдын зөвлөл  /цаашид "чөлөөт бүсийн зөвлөл" гэх/-тэй  байж болно.

 

.2.Чөлөөт бүсийн зөвлөл нь хурлаараа баталсан дүрмээр үйл ажиллагаагаа зохицуулна гэсэн Эдийн засгийн байнгын хорооны саналыг дэмжье.

 


Зөвшөөрсөн З9

Татгалзсан 6


Бүгд 45 –86.7 хувийн саналаар дэмжигдлээ.

 


С.Төмөр-Очир: -Төслийн 7 дугаар зүйлийг дараахь байдлаар өөрчлөх:

 

“7 дугаар зүйл. Чөлөөт бүс дэх мэргэжлийн хяналтын алба
 

7.1.Чөлөөт бүсэд мэргэжлийн хяналтын бие даасан алба  ажиллана. Мэргэжлийн хяналтын албаны орон тоо, зохион байгуулалтыг чөлөөт бүсийн хэлбэр, байршил, үйл ажиллагааны онцлогоос хамааруулан Засгийн газар тогтооно.” гэсэн Эдийн засгийн байнгын хорооны саналыг дэмжье.

 


Зөвшөөрсөн 40


Татгалзсан 6


Бүгд 46 –87.0 хувийн саналаар дэмжигдлээ.

 



С.Төмөр-Очир: -Төслийн 8 дугаар зүйлийн 8.5-ыг дараахь байдлаар өөрчлөх:

 

“Чөлөөт бүсийн төсвийн ерөнхийлөн захирагч нь чөлөөт бүсийн захирагч байна.” гэсэн Эдийн засгийн байнгын хорооны саналыг дэмжье.

 


Зөвшөөрсөн З8

Татгалзсан 8

Бүгд 46 –82.6 хувийн саналаар дэмжигдлээ.

 


С.Төмөр-Очир: -Төслийн 10 дугаар зүйлээс дараахь агуулгатай  10.1.1-ийг хасах;

 

“10.1.1.өөрийн хөрөнгийн доод хэмжээ нь 100.0 сая төгрөгт хүрсэн байх;” гэсэн Эдийн засгийн байнгын хорооны саналыг дэмжье.

 

Зөвшөөрсөн 40

Татгалзсан 6

Бүгд 46 –87.0 хувийн саналаар дэмжигдлээ.

 



С.Төмөр-Очир: - Төслийн 10.1-д дараахь заалт нэмэх:

 

 
 “10.1.1.чөлөөт бүсэд эрхлэх, татварын хөнгөлөлтөд хамаарах үйлдвэрлэл, худалдаа, үйлчилгээ нь тухайн чөлөөт бүсийн хэлбэр, үйл ажиллагааны чиглэлд нийцсэн байх; 

 

              10.1.3.байгаль орчинд нөлөөлөх байдлын үнэлгээ хийлгэж дүгнэлт гаргуулсан байх Эдийн засгийн байнгын хорооны саналыг дэмжье.

 


Зөвшөөрсөн З6


Татгалзсан 10


Бүгд 46 –78.3 хувийн саналаар дэмжигдлээ.

 


С.Төмөр-Очир: -Төслийн 10 дугаар зүйлийн 2 дахь хэсгийг дараахь байдлаар өөрчлөх:

 

“10.2.Чөлөөт бүсэд аж ахуйн үйл ажиллагаа эрхлэх  аж ахуйн нэгж нь чөлөөт бүсийн захирагчийн албанд бүртгүүлэхээр холбогдох бичиг баримтыг өгнө: 

 


       10.2.1.аж ахуйн нэгжийн хэлбэр, оноосон нэр, оршин байх газар, улсын харьяалал, хөрөнгө оруулалтын төрөл, хэлбэр, хэмжээ, хөрөнгө оруулах үндсэн чиглэл, эрхлэх худалдаа, үйлчилгээ, хөрөнгө оруулалтыг хэрэгжүүлэх хугацаа, үе шатыг заасан, эрх бүхий этгээдийн гарын үсэг бүхий өргөдөл;
 

      10.2.2.үүсгэн байгуулагч нь хуулийн этгээд бол аж ахуйн нэгжийн гэрчилгээний хуулбар, иргэн бол иргэний үнэмлэхийн хуулбар, танилцуулга;

 

 10.2.3.шаардлагатай бол аж ахуйн үйл ажиллагааны тусгай зөвшөөрөл;

             10.2.4. үүсгэн байгуулах баримт бичиг /гэрээ, дүрэм/

 10.2.5.бүсэд шинээр байгуулах аж ахуйн нэгжийн хувьд оноосон нэрийн зөвшөөрөл;” Эдийн засгийн байнгын хорооны саналыг дэмжье.

 


Зөвшөөрсөн 40


Татгалзсан 6


Бүгд 46 –87.0 хувийн саналаар дэмжигдлээ.

 



С.Төмөр-Очир: -Төслөөс дараахь агуулгатай 10 дугаар зүйлийн 10.3.6, 10.3.7, 10.3.8 дахь заалтуудыг хасах;

 


“10.3.6.хөрөнгө оруулалттай холбогдолтой маркетинг, менежмент, технологийн болон бусад хэлэлцээр;

 

10.3.7.техник-эдийн засгийн тооцоо;

 

10.3.8.хөрөнгө оруулагчдын бүсэд хөрөнгө оруулах төлбөрийн чадварын тухай үйлчлэгч банкны нотолгоо.” гэсэн Эдийн засгийн байнгын хорооны саналыг дэмжье.

 


Зөвшөөрсөн З8


Татгалзсан 8


Бүгд 46 –82.6 хувийн саналаар дэмжигдлээ.

 


С.Төмөр-Очир: -Төсөлд дараахь агуулгатай зүйл нэмэх:

 

“… дугаар зүйл. Аж ахуйн нэгжийг бүртгэх асуудлаар
 бүсийн захирагчийн бүрэн эрх
 

1.Бүсийн захирагч нь өргөдлийг хүлээн авч хянаад энэ хуульд заасан шаардлага хангасан гэж үзвэл аж ахуйн нэгжийг ажлын 5 өдрийн дотор улсын бүртгэлд бүртгэж гэрчилгээ олгоно. 

 

2.Захирагч нь аж ахуйн нэгжийн бүртгэлтэй холбогдсон асуудлаар дараахь бүрэн эрхийг хэрэгжүүлнэ:

 

      2.1.аж ахуйн нэгжийг хуульд заасан журмын дагуу үүсгэн байгуулж байгаа эсэхийг хянах;

 

     .2.2.бүртгүүлсэн өдрөөс нэг жилийн хугацаанд гэрээ, дүрэмд заасан үндсэн үйлдвэрлэл, үйлчилгээ эсхүл түүнтэй холбогдсон бэлтгэл ажлаа эхлээгүй, үйл ажиллагаагаа эхэлсэн боловч дараалсан 12 сараас дээш хугацаагаар үйл ажиллагаа нь тасалдсан тохиолдолд улсын бүртгэлээс хасах
 

     .2.3.дор дурдсан үндэслэл байвал тэдгээрийг арилгах хүртэл бүртгэхээс татгалзах:  

 

а/ хуульд заасан журмын дагуу гэрээ, дүрмээ батлаагүй
б/ үйл ажиллагааны зорилго нь бүсийн хэлбэрт тохироогүй
в/ оноосон нэр давхардсан

                 г/ үүсгэн байгуулагч нь эрх зүйн чадамжгүй" гэсэн Эдийн засгийн байнгын хорооны саналыг дэмжье.

 


Зөвшөөрсөн 4З

Татгалзсан 4


Бүгд 47 –91.5 хувийн саналаар дэмжигдлээ.

 


С.Төмөр-Очир: -Төслийн 11 дүгээр зүйлийг дараахь байдлаар өөрчлөх:

 

“14 дүгээр зүйл. Чөлөөт бүсэд эрхлэх аж ахуйн үйл ажиллагаа
 

14.1.Чөлөөт бүсэд түүний хэлбэрт тохирох аж ахуйн үйл ажиллагааг эрхэлж болно. Бүх чөлөөт бүсэд үйлдвэрлэл, нийгмийн, зах зээлийн дэд бүтцийн болон бүх төрлийн  үйлчилгээ явуулж болно. 

 

14.2.Хуулиар хориглосон үйл ажиллагааг чөлөөт бүсэд эрхлэх асуудлыг Улсын Их Хурал шийдвэрлэнэ.” Эдийн засгийн байнгын хорооны саналыг дэмжье.

 


Зөвшөөрсөн З7


Татгалзсан 10


Бүгд 47 –78.7 хувийн саналаар дэмжигдлээ.

 

С.Төмөр-Очир: -Төслийн 12 дугаар зүйлийг дараахь байдлаар өөрчлөх:

 

“15 дугаар зүйл. Чөлөөт бүс дэх газрын харилцаа
 

15.1.Чөлөөт бүсэд олгох газрын хэмжээ, хилийн заагийг тогтоох асуудлыг Засгийн газар тухайн аймгийн иргэдийн Төлөөлөгчдийн хуралтай зөвшилцөж, холбогдох төслийг Улсын Их Хуралд өргөн мэдүүлнэ.

 

15.2.Газрыг иргэн, аж ахуйн нэгж, байгууллагад эзэмшүүлэх, ашиглуулах  шийдвэрийг чөлөөт бүсийн захирагч гаргаж, түүний ажлын алба газрыг эзэмшигч буюу ашиглагчтай гэрээ байгуулна. Шийдвэрт эзэмших, ашиглах газрын хэмжээ, хугацааг тогтооно.  

 

15.3.Иргэн, аж ахуйн нэгж, байгууллагад газар эзэмшүүлж, ашиглуулсны  төлбөрийг газрын төлбөрийн хууль тогтоомжид заасан суурь үнэлгээг үндэслэн чөлөөт бүс тус бүрт түүний байршил, үйл ажиллагааны төрлөөс хамааруулан Засгийн газар ялгавартайгаар тогтоож болно.” Эдийн засгийн байнгын хорооны саналыг дэмжье.

 

Зөвшөөрсөн 41

Татгалзсан 6

Бүгд 47 –87.2 хувийн саналаар дэмжигдлээ.

 

С.Төмөр-Очир: -Төслөөс “Бүс дэх хөдөлмөр, нийгмийн харилцаа” гэсэн 13 дугаар зүйлийг хасах Эдийн засгийн байнгын хорооны саналыг дэмжье.

 


Зөвшөөрсөн 40


Татгалзсан 7

Бүгд 47 –85.1 хувийн саналаар дэмжигдлээ.

 


С.Төмөр-Очир: -Төслөөс “Зээл, тусламж ” гэсэн 14 дүгээр зүйлийг хасах Эдийн засгийн байнгын хорооны саналыг дэмжье.

 


Зөвшөөрсөн 43


Татгалзсан 4


Бүгд 47 –91.5 хувийн саналаар дэмжигдлээ.

 

С.Төмөр-Очир: -Төслийн 18 дугаар зүйлийг дараахь байдлаар өөрчлөх: 

 



“18 дугаар зүйл. Чөлөөт бүсийн хамгаалалт, шалган нэвтрүүлэх
 



18.1. Чөлөөт бүс нь улсын онцгой объектод хамаарна.

 



18.2.Чөлөөт бүсийн харуул хамгаалалт, шалган нэвтрүүлэх үүргийг дотоодын цэрэг гүйцэтгэнэ.” гэсэн Эдийн засгийн байнгын хорооны саналыг дэмжье.

 


Зөвшөөрсөн 41


Татгалзсан 6


Бүгд 47 –87.2 хувийн саналаар дэмжигдлээ.

 

С.Төмөр-Очир: -Төслөөс “Бүс дэх гаалийн хяналт, шалгалт” гэсэн 19 дүгээр зүйлийг хасах гэсэн Эдийн засгийн байнгын хорооны саналыг дэмжье.

 

Зөвшөөрсөн З4

Татгалзсан 1З

Бүгд 47 –72.3 хувийн саналаар дэмжигдлээ.

 

С.Төмөр-Очир: -Төслөөс “Бүсийн тухай хууль, тогтоомжийн биелэлтэд тавих хяналт” гэсэн 20 дугаар зүйлийг хасах гэсэн Эдийн засгийн байнгын хорооны саналыг дэмжье.

 

Зөвшөөрсөн 34

Татгалзсан 1З

Бүгд 47 –72.3 хувийн саналаар дэмжигдлээ.

 

С.Төмөр-Очир: -Төслөөс “Бүсийн тухай хууль, тогтоомж зөрчигчдөд хүлээлгэх хариуцлага“ гэсэн ”21 дүгээр зүйлийг хасах гэсэн Эдийн засгийн байнгын хорооны саналыг дэмжье.

 


Зөвшөөрсөн З8


Татгалзсан 9


Бүгд 47 –80.9 хувийн саналаар дэмжигдлээ.

 

С.Төмөр-Очир: -Төслөөс “Бүсэд үүссэн маргааныг хянан шийдвэрлэх” гэсэн 22 дугаар зүйлийг хасах гэсэн Эдийн засгийн байнгын хорооны саналыг дэмжье.

 

Зөвшөөрсөн З6

Татгалзсан 11

Бүгд 47 –76.6 хувийн саналаар дэмжигдлээ.

 

Хоёр. Алтанбулаг худалдааны чөлөөт бүсийн эрх зүйн байдлын тухай хуулийн төсөлд нэмэх зүйл заалтууд:

 

С.Төмөр-Очир: -Төслийн нэрийг "Алтанбулаг" эдийн засгийн чөлөөт бүсийн тухай хууль гэж өөрчлөх гэсэн Эдийн засгийн байнгын хороо дэмжээгүй, Содномдорж гишүүний санал. Эдийн засгийн байнгын хорооны саналыг дэмжье.

 

Зөвшөөрсөн З5

Татгалзсан 12

Бүгд 47 –74.5 хувийн саналаар дэмжигдлээ.

 

С.Төмөр-Очир: -Төслийн 1 дүгээр зүйл, 3 дугаар зүйлийн  3.2 дахь заалт,  15 дугаар зүйл, 17 дугаар зүйлийг Алтанбулаг худалдааны чөлөөт бүсийн тухай хуулийн төсөлд үлдээх гэсэн Эдийн засгийн байнгын хорооны саналыг дэмжье.

 

Зөвшөөрсөн З7

Татгалзсан 10

Бүгд 47 –78.7 хувийн саналаар дэмжигдлээ.

 

С.Төмөр-Очир: -Төслийн 1 дүгээр зүйлийг дараахь байдлаар өөрчлөх:



“1 дүгээр зүйл. Хуулийн зорилт

 


1.1.Энэ хуулийн зорилт нь "Алтанбулаг" худалдааны чөлөөт бүс (цаашид "Алтанбулаг" бүс гэх)-ийн эрхзүйн байдлыг тодорхойлж, түүнийг хэрэгжүүлэхтэй холбогдон үүсэх харилцааг зохицуулахад оршино.” гэсэн Эдийн засгийн байнгын хорооны саналыг дэмжье.

 


Зөвшөөрсөн 40


Татгалзсан 7


Бүгд 47 –85.1 хувийн саналаар дэмжигдлээ.

С.Төмөр-Очир: -Төсөлд дараахь агуулгатай 2 дугаар зүйл нэмэх:



“2 дугаар зүйл. "Алтанбулаг" бүсийн тухай хууль тогтоомж

 


2.1."Алтанбулаг" бүсийн тухай хууль тогтоомж нь Үндсэн хууль, Чөлөөт бүсийн тухай Монгол Улсын хууль, энэ хууль болон эдгээртэй нийцүүлэн гаргасан хууль тогтоомжийн бусад актаас бүрдэнэ.

 


2.2.Монгол Улсын олон улсын гэрээнд энэ хуульд зааснаас өөрөөр заасан бол олон улсын гэрээний заалтыг  дагаж мөрдөнө.” Эдийн засгийн байнгын хорооны саналыг дэмжье. 

 


Зөвшөөрсөн 42


Татгалзсан 6


Бүгд 48 –87.5 хувийн саналаар дэмжигдлээ.

 

С.Төмөр-Очир: -Төсөлд дараахь агуулгатай 4 дүгээр зүйл нэмэх:

 



“4 дүгээр зүйл. "Алтанбулаг" бүс дэх аж ахуйн үйл ажиллагаа

 



4.1."Алтанбулаг" бүсэд татваргүй барааны дэлгүүр ажиллуулж болно. 


4.2.Алтанбулаг бүсэд жижиглэн худалдааны үйлчилгээг бүсийн захирагчийн алба үзүүлнэ. Уг үйлчилгээ нь Монгол Улсын хууль тогтоомжийн дагуу албан татвар төлнө.

 


4.3.Бүсэд жижиглэн худалдах барааны нэр төрлийг худалдааны асуудал эрхэлсэн Засгийн газрын гишүүн тогтооно.“ гэсэн Эдийн засгийн байнгын хороо дэмжээгүй, Б.Шаравсамбуу, А.Шагдарсүрэн нарын санал.

 


УИХ-ын гишүүн Б.Шаравсамбуу санал хэлж, уг саналыг дараа хураалгахаар тогтож санал хураалт явагдсангүй.

 



 Гурав. Хуулийг хэрэгжүүлэх тухай УИХ-ын тогтоолын төслийн талаарх ЗЗ, З4 дүгээр саналыг дараа хураалгахаар тогтов.

 


С.Төмөр-Очир: - Хуулийг бүхэлд нь эцсийн хэлэлцүүлэгт бэлтгэх нь зүйтэй.

 

Зөвшөөрсөн 41

Татгалзсан 7

Бүгд 48 –85.4 хувийн саналаар дэмжигдлээ.

 

Алтанбулаг худалдааны чөлөөт бүсийн эрх зүйн байдлын тухай хуулийн төслийг эцсийн хэлэлцүүлэгт бэлтгэхээр Эдийн засаг, Төсвийн байнгын хороодод шилжүүллээ.

 

Уг асуудлыг 1З.00 цагт хэлэлцэж дуусав.

 

Өглөөний хуралдаан 13.00 цагт завсарлав.

 

Оройн хуралдаан 15 цаг 10 минутад эхэлж, ирвэл зохих 76 гишүүнээс 5З гишүүн ирж, 69.7 хувийн ирцтэй байлаа.

 

Чөлөөтэй: -Ц.Нямдорж, П.Нямдаваа, Д.Лүндээжанцан, Ж.Наранцацралт, С.Оюун, Б.Эрдэнэбат, Л.Гүндалай, Д.Арвин, Х.Балсандорж, Д.Дэмбэрэлцэрэн, Т.Очирхүү, Н.Энхбаяр, Б.Туяа, Б.Баатарзориг, Ө.Энхтүвшин, Д.Дэмбэрэл, Д.Түмэндэмбэрэл, Д.Базарсад, Ч.Улаан

 

Өвчтэй: -Т.Ганди, Л.Одончимэд, Ш.Гунгаадорж

 

ЗУРГАА.Монгол Улсын иргэнд газар өмчлүүлэх тухай хуулийн төсөл /анхны хэлэлцүүлэг/

 

Хэлэлцэж буй асуудалтай холбогдуулан Нийслэлийн Засаг даргын орлогч Ч.Сумаахүү, Улаанбаатар хотын ерөнхий менежер Т.Бадамжунай, ХХААЯ-ны Стратеги, төлөвлөлтийн газрын дарга Г.Даваадорж, Нийслэлийн Газрын харилцаа, хот байгуулалтын газрын дарга, Улаанбаатар хотын ерөнхий архитектор Н.Цэлмэг, Газрын хэрэг эрхлэх газрын орлогч дарга Г.Ганхуяг, Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, хуулийн зөвлөх Н.Түмэнбаяр нарын бүрэлдэхүүнтэй ажлын хэсэг оролцов.

 


Уг асуудлын талаар Байгаль орчин, хөдөөгийн хөгжлийн байнгын хороо, Эдийн засгийн байнгын хорооны дүгнэлтийг УИХ-ын гишүүн П.Жасрай танилцуулав.

 


Ж.Бямбадорж: -Төслийн 1 дүгээр зүйлд "иргэн гэр бүл" гэснийг "иргэн /иргэд-гэр бүл" гэж өөрчлөх байнгын хорооны саналыг дэмжье.

 

Зөвшөөрсөн З2


Татгалзсан 14

Бүгд 46 –69.6 хувийн саналаар дэмжигдлээ.

 

Ж.Бямбадорж: -Төслийн 2 дугаар зүйлд "Газрын төлбөрийн тухай хууль" гэснийг хасах саналыг дэмжье.

 

Зөвшөөрсөн 40

Татгалзсан 6

Бүгд 46 –87.0 хувийн саналаар дэмжигдлээ.

 

Ж.Бямбадорж: -Төслийн З.1.2-т "иргэн гэр бүл" гэснийг "иргэд гэр бүл" гэж өөрчлөх. Уг саналыг хураалгах шаардлагагүй гэж үзэв.

 

Ж.Бямбадорж: -Төслийн 4.1.1-ийг иргэний хувийн хэрэгцээнд гэж найруулах Л.Гүндалай гишүүний саналыг дэмжих боломжгүй.

 

Зөвшөөрсөн 42

Татгалзсан 4

Бүгд 46 –91.3 хувийн саналаар  дэмжигдлээ.

 

Ж.Бямбадорж: -Төслийн 4.1.2-ыг хасах Далайхүү гишүүний санал. Эдийн засгийн байнгын хороо, Байгаль орчин, хөдөөгийн хөгжлийн байнгын хороо дэмжээгүй. Цөөнх: Х.Балсандорж, А.Шагдарсүрэн, Ш.Бадам, М.Далайхүү.

 

Улсын Их Хурлын гишүүн Ш.Бадам, Н.Ганбямба, Ж.Бямбадорж нар санал хэлэв. 

 

М.Далайхүү гишүүний саналыг дэмжих боломжгүй.

 

Зөвшөөрсөн 22

Татгалзсан 25

Бүгд 47 –53.2 хувийн саналаар Далайхүү гишүүний санал дэмжигдлээ.

 

Ж.Бямбадорж: -Дахин санал хураалт явуулъя. М.Далайхүү гишүүний саналыг дэмжих боломжгүй.

 

Зөвшөөрсөн 22

Татгалзсан 2З

Бүгд 45 –51.1 хувийн саналаар Далайхүү гишүүний санал дэмжигдлээ.

 

УИХ-ын гишүүн П.Жасрай 4.1.2-ыг хасагдах болсонтой холбогдуулан олонхийн бүлэг завсарлага авах тухай санал хэллээ.

 

Олонхийн бүлгийн саналаар хуралдаан 15.40 цагт завсарлав.

 

Уг асуудлыг  15 цаг 40 минутад хэлэлцэж дуусав.

 

Хуралдаан 15.40-16.40 цагт завсарлав.

 

ДОЛОО.Засгийн газрын мэдээлэл /Үйлдвэр, худалдааны сайд Ч.Ганзориг/

Хэлэлцэж буй асуудалтай холбогдуулан Үйлдвэр худалдааны яамны дэд сайд О.Эрдэнэ, сайдын зөвлөх Т.Доржбал, Үйлдвэрийн бодлого, зохицуулалтын газрын дарга Д.Бадарч, Геологи, эрдэс баялгийн бодлого зохицуулалтын газрын орлогч дарга Ц.Энхболд, мэргэжилтэн А.Бадарч, Ашигт малтмалын Хэрэг эрхлэх газрын дарга С.Жаргалсайхан, Мэдээлэл, хяналт шинжилгээ, үнэлгээний газрын дарга Б.Баярсайхан, Улсын Их Хурлын Тамгын газрын Хяналт, шалгалтын хэлтсийн зохион байгуулагч Д.Энхгэрэл нарын бүрэлдэхүүнтэй ажлын хэсэг оролцов.

 

"Уул уурхайн болон оёмол бүтээгдэхүүний салбарын бодлого, хэрэгжилт" сэдвээр мэдээллийг Үйлдвэр, худалдааны сайд Ч.Ганзориг танилцуулав.

 

 

Мэдээллийн талаар Улсын Их Хурлын гишүүн Б.Шаравсамбуу, Ц.Ням-Осор, Ч.Раднаа, Р.Цогтбаатар, Б.Долгор, Н.Содномдорж, Ч.Авдай, Н.Ганбямба, Л.Даваацэдэв, Б.Эрдэнэбилэгт, Б.Өвгөнхүү, Э.Гомбожав нарын асуусан асуултад ажлын хэсгээс Ч.Ганзориг С.Эрдэнэ, Ц.Энхболд нар хариулж, нэмэлт тайлбар хийлээ.

 

Уг асуудлыг 18 цаг 05 минутад хэлэлцэж дуусав.

 

Монгол Улсын Их Хурлын дарга С.Төмөр-Очир Банкны тухай хуульд нэмэлт оруулах тухай хуулийн төсөл буцаах тухай, Иргэний хуульд нэмэлт оруулах тухай хуулийн төсөл буцаах тухай тогтоолууд, Зээлийн болон санхүүжилтийн хэлэлцээр соёрхон батлах тухай, Швейцарийн Холбооны Улс, Монгол Улсын хоорондын Орлого ба хөрөнгийн татварыг давхардуулж ногдуулахгүй байх тухай хэлэлцээрийг соёрхон батлах тухай, Монгол Улсын Засгийн газар, Холбооны Бүгд Найрамдах Герман Улсын Засгийн газрын Сэргээн босголтын Зээлийн банк хооронд байгуулсан Эрчим хүчний салбарын хөтөлбөр-1-ийн зээлийн болон санхүүжилтийн хэлэлцээрийг соёрхон батлах тухай, Цэргийн албан хаагчийн эд хөрөнгийн хариуцлагын тухай, Хот суурины ус хангамж, ариутгах татуургын ашиглалтын тухай Улсын Их Хурлын хуулиудын эцсийн найруулгыг уншиж танилцуулав.

 

Улсын Их Хурлын гишүүд дээрх тогтоолуудын эцсийн найруулгыг сонсов.

 

Уг асуудлыг 18 цаг 10 минутад хэлэлцэж дуусав.

 

11.50-11.55 цагт Төв аймгийн Угтаалцайдам сумын Иргэдийн төлөөлөгчдийн хурлын төлөөлөгчид, Засаг даргын Тамгын газрын 27 ажилтан, 15.20-15.25 цагт Удирдлагын академийн Боловсрол нийгмийн удирдлагын сургуулийн 30 сонсогчид Улсын Их Хурлын чуулганы танхим, үйл ажиллагааг үзэж сонирхов.

 

Энэ өдрийн хуралдаан 18 цаг 12 минутад өндөрлөв.

 

 

ТАНИЛЦСАН:

 

ЕРӨНХИЙ НАРИЙН

БИЧГИЙН ДАРГА






Д.БАТБААТАР

 

 

 

 

Тэмдэглэл хөтөлсөн:

 

ХУРАЛДААНЫ НАРИЙН

    БИЧГИЙН ДАРГА





Г.НАРАНТУЯА

 

 

 

 

 

 

МОНГОЛ УЛСЫН ИХ ХУРЛЫН 2002 ОНЫ 6 ДУГААР САРЫН
21-НИЙ ӨДӨР /БААСАН ГАРИГ/-ИЙН ЧУУЛГАНЫ НЭГДСЭН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

 











9.15-18.05

 


С.Төмөр-Очир: -Улсын Их Хурлын чуулганы 6 дугаар сарын 21-ний өдрийн нэгдсэн хуралдаан нээснийг мэдэгдье.

 


Өнөөдрийн чуулганы нэгдсэн хуралдаанаар дараахь асуудлуудыг хэлэлцэхээр төлөвлөж байна.

 


-Монгол Улс, Швейцарийн Холбооны Улсын хооронд байгуулсан орлого ба хөрөнгийн татварыг давхардуулж ногдуулахгүй байх тухай хэлэлцээрийг соёрхон батлах тухай хуулийн төсөл /хэлэлцэх эсэх/

 


-Монгол Улсын Засгийн газар, ХБНГУ-ын Засгийн газрын Сэргээн босголтын Зээлийн банк хооронд байгуулсан "Эрчим хүчний салбарын хөтөлбөр"-ийн зээлийн болон санхүүжилтийн хэлэлцээрийг соёрхон батлах тухай хуулийн төсөл 

 


-Монгол Улсын Засгийн газар, ХБНГУ-ын Засгийн газрын Сэргээн босголтын Зээлийн банк хооронд байгуулсан "Жижиг дунд үйлдвэрийн зээлийн хөтөлбөр" /санхүүгийн салбарыг дэмжих/-ийн зээлийн болон санхүүжилтийн хэлэлцээрийг соёрхон батлах тухай хуулийн төсөл /хэлэлцэх эсэх/

 


-Хоршооны тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

 


-Алтанбулаг худалдааны чөлөөт бүсийн эрх зүйн байдлын тухай хуулийн төсөл /анхны хэлэлцүүлэг/

 


-Монгол Улсын иргэнд газар өмчлүүлэх тухай хуулийн төсөл /анхны хэлэлцүүлэг/

 


-Бусад асуудал хэлэлцэхээр төлөвлөж байна. Засгийн газрын мэдээллийн цагаар Үйлдвэр, худалдааны сайд Ч.Ганзориг "Уул уурхайн болон оёмол бүтээгдэхүүний салбарын бодлого, хэрэгжилт" сэдвээр мэдээлэл хийнэ.

 


Эхний хэлэлцэх асуудалдаа оръё. Монгол Улс, Швейцарийн Улсын хооронд байгуулсан орлого ба хөрөнгийн татварыг давхардуулж ногдуулахгүй байх тухай хэлэлцээрийг соёрхон батлах тухай

 


Хууль санаачлагчийн илтгэлийг Санхүү, эдийн засгийн сайд Ч.Улаан танилцуулна.

 

Ч.Улаан: -Улсын Их Хурлын дарга, эрхэм гишүүд ээ,

 

Орлого ба хөрөнгийн татварыг давхардуулж ногдуулахгүй байх тухай Монгол Улс, Швейцарийн Холбооны Улс хоорондын хэлэлцээрийг 1999 оны 9 дүгээр сарын 20-ны өдөр Верн хотноо гарын үсэг зурсан байна. Уг хэлэлцээрийг байгуулахдаа эдийн засгийн хамтын ажиллагааны хөгжлийн байгууллагын болон НҮБ-ын татварын гэрээний үлгэрчилсэн загвар тэдгээрийн нийтлэг зарчмыг үндэс болгон дараахь чиглэлийг баримталжээ. Үүнд:

 

1.Монгол Улсад мөрдөгдөж байгаа хууль, тогтоомж болон бусад улстай байгуулсан гэрээний нөхцөлийг харгалзан үзэх.

 

2.Эдийн засгийн хамтын ажиллагааны хөгжлийн байгууллагын үлгэрчилсэн загварыг үндэс болгон 6 сараас дээш хугацаагаар үргэлжлэх барилгын талбай, барилга байгууламж буюу угсралт, суурилуулалтын ажлыг явуулж буй объектыг төлөөлөгчийн газар гэж тооцох. Ингэж тооцсоноор хэлэлцэх тохирогч аль нэг улс өөрийн нутаг дэвсгэрт хэлэлцэн тохирогч нөгөө улсын барилгын байгууллагын гүйцэтгэж буй 6 сараас дээш хугацаанд үргэлжлэх барилгын ажлын орлогод татвар ногдуулах эрхтэй бөгөөд хэлэлцэн тохирогч нөгөө улсад уг орлогод татвар ногдуулахгүй байх,

 

З.Эдийн засгийн хамтын ажиллагаа хөгжлийн байгууллагын татварын гэрээний үлгэрчилсэн загварын дагуу хэлэлцэн тохирогч улсад бий болсон девидентын орлогод 5-15 хувиар, хүүгийн орлогод 10 хувиар, эрхийн шимтгэлийн орлогод 5 хувиар тус тус хэлэлцэн тохирогч тухайн улсад татвар ногдуулах;

 

4.Монгол Улс, Швейцарийн холбооны улс хооронд татварын давхардлын хөнгөлөлтийн чөлөөлөлтийн аргаар харилцан арилгах;

 

5.Энэ хэлэлцээрийг Монгол Улс, Швейцарийн холбооны улс хооронд байгуулснаар хоёр орны эдийн засгийн харилцааг олон улсын хэмжээнд хүлээн зөвшөөрсөн хэм хэмжээгээр хөгжүүлэх, хөрөнгө оруулалтыг харилцан дэмжих, давхар татвар ногдуулахгүй байх, татварын орлогыг шударгаар хуваарилах үндэс бүрэлдэн бий болж хоёр орны эдийн засгийн хамтын ажиллагааг өргөжүүлэн хөгжүүлэх хууль зүйн үндэс тавигдах юм.  

 

Улсын Их Хурлаас энэхүү хэлэлцээрийг соёрхон баталж өгөхийг хүсье.

 

С.Төмөр-Очир: - Улаан сайдад баярлалаа. Ажлын хэсэгт Санхүү, эдийн засгийн яамны газрын дарга Х.Амарсайхан, СЭЗЯ-ны Орлого, татварын хэлтсийн дарга Ганчимэг, мэргэжилтэн Баярхүү, Үндэсний татварын ерөнхий газрын хэлтсийн дарга Эрдэнэбаатар нар оролцож байна.

 

Илтгэлтэй холбогдуулж асуулт асуух гишүүд нэрсээ ирүүлье. Асуулт асуух гишүүд алга байна. 

 

Монгол Улс, Швейцарийн Холбооны Улсын хооронд байгуулсан орлого ба хөрөнгийн татварын давхардуулж оногдуулахгүй байх тухай хэлэлцээрийг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооны дүгнэлтийг сонсоё. Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Н.Энхболд танилцуулна.

 

Н.Энхболд: -Улсын Их Хурлын дарга, эрхэм гишүүд ээ,

 

Монгол Улсын Засгийн газраас 2002 оны 06 дугаар сарын 07-ны өдөр өргөн мэдүүлсэн "Орлого ба хөрөнгийн татварыг давхардуулж ногдуулахгүй байх тухай Монгол Улс, Швейцарын Холбооны Улсын хоорондын Хэлэлцэээр"-ийг соёрхон батлах тухай хуулийн төслийг Аюулгүй байдал, гадаад бодлогын байнгын хороо 2002 оны 6 дугаар сарын 19-ний өдрийн хуралдаанаараа хэлэлцээд дараахь дүгнэлтийг Улсын Их Хурлын нэгдсэн хуралдаанд оруулж байна.

 

Энэхүү хэлэлцээрийг байгуулснаар хоёр орны эдийн засгийн харилцааг олон улсын хэмжээнд хүлээн зөвшөөрсөн хэм хэмжээгээр хөгжүүлэх, давхар татвар ногдуулахгүй байх, татварын орлогыг шударгаар хуваарилах үндсийг бий болгож, эдийн засгийн хамтын ажиллагааг өргөжүүлэн гүнзгийрүүлэх эрх зүйн орчныг бүрдүүлэх юм.

 

"Орлого ба хөрөнгийн татварыг давхардуулж ногдуулахгүй байх тухай Монгол Улс, Швейцарын Холбооны Улсын хоорондын Хэлэлцээр"-ийг Байнгын хорооны хуралдаанд оролцсон гишүүд 100 хувийн саналаар дэмжиж, Улсын Их Хурлын нэгдсэн хуралдаанаар хэлэлцүүлж, анхны хэлэлцүүлгээр соёрхон батлуулах нь зүйтэй гэж үзлээ. 

 

Уг асуудлыг хэлэлцэн шийдвэрлэж өгөхийг Та бүхнээс хүсье.

 

Анхаарал тавьсанд баярлалаа.

 

С.Төмөр-Очир: -Байнгын хорооны дүгнэлттэй холбогдуулан асуулт асуух гишүүд байна уу. Алга байна. Хуулийн төслийг хэлэлцэх эсэх асуудлаар санал хураая.

 

Байнгын хорооны саналаар Монгол Улс, Швейцарийн Холбооны Улсын хооронд байгуулсан орлого ба хөрөнгийн татварыг давхардуулж оногдуулахгүй байх тухай хэлэлцээрийг соёрхон батлах тухай хуулийн төслийг хэлэлцэх нь зүйтэй гэсэн санал хураалт явуулъя.

 

Зөвшөөрсөн 45

Татгалзсан 6

Бүгд 51 –88.2 хувийн саналаар дэмжигдлээ.

 

Байнгын хороо Монгол Улс, Швейцарийн холбооны Улсын хооронд байгуулсан орлого ба хөрөнгийн татварыг давхардуулж ногдуулахгүй байх тухай хэлэлцээрийг соёрхон баталъя гэсэн санал оруулсан байна. 

 

Энэ хуулийг соёрхон баталъя гэдгээр санал хураалт явуулъя.

 

Зөвшөөрсөн 44

Татгалзсан 7

Бүгд 51 –86.3 хувийн саналаар дэмжигдлээ.

 

Дараагийн хэлэлцэх асуудалдаа оръё. Монгол Улсын Засгийн газар, ХБНГУ-ын Засгийн газрын "Сэргээн босголтын зээлийн банк хооронд байгуулсан "Эрчим хүчний салбарын хөтөлбөр-1"-ийн зээлийн болон санхүүжилтийн хэлэлцээрийг соёрхон батлах тухай хуулийг хэлэлцэнэ. 

 

Ажлын хэсэгт СЭЗЯ-ны хэлтсийн дарга Х.Амарсайхан, ДБЯ-ны Түлш, эрчим хүчний бодлого, зохицуулалтын газрын дарга Ц.Сүхбаатар, СЭЗЯ-ны Эдийн засгийн хамтын ажиллагааны удирдлага, зохицуулалтын газрын мэргэжилтэн Б.Хосбат, Эрчим хүчний удирдах газрын дарга Т.Энхтайван, ажилтан Ц.Жамьяндорж нар оролцож байна.

 

Монгол Улсын Засгийн газар, ХБНГУ-ын Засгийн газрын "Сэргээн босголтын зээлийн банк хооронд байгуулсан "Эрчим хүчний салбарын хөтөлбөр-1"-ийн зээлийн болон санхүүжилтийн хэлэлцээрийг соёрхон батлах тухай хуулийн төслийн талаар хууль санаачлагчийн илтгэлийг сонсоё. Илтгэлийг Санхүү, эдийн засгийн Ч.Улаан танилцуулна.

 

Ч.Улаан: -Улсын Их Хурлын дарга, эрхэм гишүүд ээ,

 

ХБНГУ-ын Засгийн газар, Монгол Улсын Засгийн газар хооронд байгуулсан эрчим хүчний салбарын хөтөлбөр-1 зээлийн хэлэлцээрийн төслийг Аюулгүй байдал, гадаад бодлогын байнгын хороо, Төсөв, Эдийн засгийн байнгын хороотой зөвшилцсөний үндсэн дээр зээлийн хэлэлцээрт гарын үсэг зурсан юм. Монгол Улсын Ерөнхий сайдын ХБНГУ-д хийсэн албан ёсны айлчлалын үеэр зээлийн хэлэлцээрт Монголын талаас Санхүү, эдийн засгийн дэд сайд Энхтайван ХБНГУ-ын засгийн газрын Сэргээн босголт, зээлийн банкийг төлөөлж тус банкны Азийн газрын захирал Э.Мюссик нар гарын үсэг зурлаа. Нийт 8.2 сая евротой тэнцэх зээлийн хөрөнгөөр энэхүү төсөл нь хэрэгжих бөгөөд үүнээс 7.9 сая евротой тэнцэх хөрөнгө нь зээл, 255.6 мянган евротой тэнцэх хөрөнгө нь санхүүгийн тусламж байх юм. Энэхүү зээлийн нөхцөл нь нийт 40 жилийн хугацаатай үндсэн өрөөс чөлөөлөгдөх хугацаа нь эхний 10 жилд, зээлийн хүү нь жилийн 0.75 хувь байна. Энэ холбогдох зээлийн хөрөнгөөр дэд станцуудын найдвартай ажиллагааг дээшлүүлж гэмтэл олноор гардаг сүлжээний алдагдлыг хянаж гэмтэл доголдлыг тодорхойлон хязгаарлах, төвийн эрчим хүчний системд шинээр ачаалал удирдах, хянах системийг байгуулах зорилготой юм.

 

Энэхүү төсөл нь диспетчерийн ажлыг зохицуулах систем, 110 киловольтын тосон залгууруудыг солих гэсэн хоёр үндсэн багцаас бүрдэж байна. Одоогийн ашиглаж байгаа диспетчерийн систем нь эрчим хүчний системийн үүрэг хариуцлагад бүрэн тохирч ажиллаж чадахгүй байгаа бөгөөд нэмэлт станцууд холбон өргөтгөх боломжгүй байгаа юм. Иймээс уг системийг демонтаж хийж, шинээр тохиромжтой, нээлттэй SCADA систем дээр үндэслэсэн 1З алслагдсан дэд станцыг хамарсан, диспетчерийн системээр солих хэрэгтэй гэж үзсэн байна. Энэхүү төслийг хэрэгжүүлснээр төвлөрсөн эрчим хүчний системийн найдвартай үйл ажиллагааг хангах, сүлжээний ачааллыг оновчтой зохицуулах үйл ажиллагаа сайжрах болно. Зээлийн хэлэлцээрийг хэлэлцэн соёрхон баталж өгөхийг хүсье.

 

Анхаарал тавьсанд баярлалаа.

 

С.Төмөр-Очир: -Төсөл санаачлагчийн илтгэлтэй холбогдуулж асуулт асуух гишүүн алга байна. 

 

Монгол Улсын Засгийн газар, ХБНГУ-ын Засгийн газрын "Сэргээн босголтын зээлийн банк хооронд байгуулсан "Эрчим хүчний салбарын хөтөлбөр-1"-ийн зээлийн болон санхүүжилтийн хэлэлцээрийг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооны дүгнэлтийг сонсоё. Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Р.Амарсайхан танилцуулна.

 

Р.Амарсайхан: - Монгол Улсын Их Хурлын дарга, эрхэм гишүүд ээ,

 

Монгол Улсын Засгийн газраас 2002 оны 6 дугаар сарын 7-ны өдөр өргөн мэдүүлсэн Монгол Улсын Засгийн газар, ХБНГУ-ын Засгийн газар хооронд 2002 оны 4 дүгээр сарын 24-ний өдөр байгуулсан "Эрчим хүчний салбарын хөтөлбөр-1" зээлийн болон Санхүүжилтийн Хэлэлцээрийг соёрхон батлах тухай хуулийн төслийг Аюулгүй байдал, гадаад бодлогын байнгын хороо 2002 оны 6 дугаар сарын 19-ний өдрийн хуралдаанаараа хэлэлцээд дараахь дүгнэлтийг оруулж байна.

 

ХБНГУ-ын Сэргээн босголтын Зээлийн банкны зээлийн хөрөнгөөр санхүүжигдэн "Эрчим хүчний салбарын хөтөлбөр"-ийг хэрэгжүүлснээр дэд станцуудын найдвартай ажиллагааг дээшлүүлж, гэмтэл олноор гардаг сүлжээний ажиллагааг хянаж, гэмтэл доголдлыг тодорхойлон хязгаарлах, төвийн эрчим хүчний системд шинээр ачаалал удирдах, хянах системийг байгуулах юм. Ингэснээр эрчим хүчний салбарын найдвартай ажиллагааг хангаж, үр ашгийг дээшлүүлнэ. Цаашид уг хөтөлбөрийн төслийг зөвлөх үйлчилгээний зардлыг бууруулах боломжийг судалж удирдлагын зардлыг 20 хүртэл хувиар бууруулах, дотоодын боловсон хүчнийг түлхүү ашиглах, эргэн төлөгдөх нөхцөл бололцоог сайтар хангах зэрэг асуудлыг төслийг хэрэгжүүлэх шатанд анхаарч ажиллахыг Засгийн газарт үүрэг болгох нь зүйтэй гэж үзсэн болно.

 

Монгол Улсын Засгийн газар, ХБНГУ-ын Засгийн газар хооронд байгуулсан "Эрчим хүчний салбарын хөтөлбөр-1"-ийн Зээлийн болон Санхүүжилтийн Хэлэлцээрийг соёрхон батлах тухай хуулийн төслийг Байнгын хорооны хуралдаанд оролцсон гишүүд 100 хувийн саналаар дэмжиж, уг төслийг УИХ-ын нэгдсэн хуралдаанаар хэлэлцүүлэн анхны хэлэлцүүлгээр батлуулах нь зүйтэй гэж үзлээ.

 

Улсын Их Хурлын эрхэм гишүүд ээ,

 

Монгол Улсын Засгийн газар, ХБНГУ-ын Засгийн газар хооронд байгуулсан "Эрчим хүчний салбарын хөтөлбөр-1"-ийн Зээлийн болон Санхүүжилтийн Хэлэлцээрийг соёрхон батлах тухай хуулийн төслийг анхны хэлэлцүүлгээр нь батлуулахаар тус Байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье.

 

С.Төмөр-Очир: -Байнгын хорооны дүгнэлттэй холбогдуулан асуулт, асуух гишүүн байна уу. Алга байна.

 

Уг хуулийн төслийг хэлэлцэх эсэх асуудлаар санал хураалт явуулъя. Байнгын хорооны саналаар Монгол Улсын Засгийн газар, ХБНГУ-ын Засгийн газрын Сэргээн босголтын зээлийн банк хооронд байгуулсан "Эрчим хүчний салбарын хөтөлбөр-1"-ийн зээлийн болон санхүүжилтийн хэлэлцээрийг соёрхон батлах тухай хуулийн төслийг хэлэлцэх нь зүйтэй гэж Байнгын хороо үзсэн. Байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 44

Татгалзсан 10

Бүгд 55 –81.5 хувийн саналаар дэмжигдлээ.

 

Байнгын хороо Монгол Улсын Засгийн газар, ХБНГУ-ын Засгийн газрын "Сэргээн босголтын зээлийн банк хооронд байгуулсан "Эрчим хүчний салбарын хөтөлбөр-1"-ийн зээлийн болон санхүүжилтийн хэлэлцээрийг соёрхон батлах нь зүйтэй гэж үзсэн учраас хуулийг бүхэлд нь баталъя гэдгээр санал хураалт явуулъя.

 

Зөвшөөрсөн 45

Татгалзсан 9

Бүгд 54 –83.3 хувийн саналаар дэмжигдлээ.

 

Дараагийн хэлэлцэх асуудалдаа оръё. Монгол Улсын Засгийн газар, ХБНГУ-ын Засгийн газрын Сэргээн босголтын зээлийн банк хооронд байгуулсан "Жижиг дунд үйлдвэрийн зээлийн хөтөлбөр" /санхүүгийн салбарыг дэмжих/-ийн зээлийн болон санхүүжилтийн хэлэлцээрийг соёрхон батлах тухай хуулийн төслийг хэлэлцье. 

 

Ажлын хэсэгт СЭЗЯ-ны Эдийн засгийн хамтын ажиллагааны удирдлага, зохицуулалтын газрын дарга Х.Амарсайхан, мэргэжилтэн Б.Хосбат, Монголбанкны мэргэжилтэн Б.Саранцэцэг нар оролцож байна.

 

Монгол Улсын Засгийн газар, ХБНГУ-ын Засгийн газрын Сэргээн босголтын зээлийн банк хооронд байгуулсан "Жижиг дунд үйлдвэрийн зээлийн хөтөлбөр" /санхүүгийн салбарыг дэмжих/-ийн зээлийн болон санхүүжилтийн хэлэлцээрийг соёрхон батлах тухай хуулийн төслийн талаар хууль санаачлагчийн илтгэлийг сонсоё. 

 

Хууль санаачлагчийн илтгэлийг Санхүү, эдийн засгийн сайд Ч.Улаан танилцуулна.

 

Ч.Улаан: -Улсын Их Хурлын дарга, эрхэм гишүүд ээ,

 

Монгол Улсын Засгийн газар, ХБНГУ-ын Засгийн газар хоорондын санхүүгийн хамтын ажиллагааны тухай 1998, 2001 онуудын хэлэлцээрээр Монгол Улсын Засгийн газарт хувийн хэвшлийн жижиг дунд үйлдвэрүүдийг хөгжүүлэхэд зориулан 3.6 сая еврогийн хөнгөлөлттэй зээл, 760 мянган еврогийн санхүүгийн тусламж, нийт 4.3 сая евротой тэнцэх хэмжээний зээл, санхүүгийн тусламжийг олгохоор шийдвэрлэсэн билээ.

 

ХБНГУ-ын Засгийн газар Монгол Улсын Засгийн газар хооронд байгуулсан "Жижиг дунд үйлдвэрийн зээлийн хөтөлбөр" /санхүүгийн салбарыг дэмжих/-ийн зээлийн хэлэлцээрт Аюулгүй байдал, гадаад бодлогын байнгын хороотой зөвшилцсөний үндсэн дээр гарын үсэг зурсан юм. Монгол Улсын Ерөнхий сайдын ХБНГУ-д хийсэн айлчлалын үеэр Монгол Улсын Засгийн газрыг төлөөлж хэлэлцээрт гарын үсэг зурах эрх авсны дагуу Санхүү, эдийн засгийн дэд сайд Л.Энхтайван, ХБНГУ-ын Засгийн газрын Сэргээн босголтын зээлийн банкийг төлөөлж Азийн газрын захирал Э.Мюссик нар гарын үсэг зурсан. "Жижиг дунд үйлдвэрийн зээлийн хөтөлбөр" /санхүүгийн салбарыг дэмжих/-ийн зээлийн болон санхүүжилтийн хэлэлцээрт зааснаар уг зээл нь 40 жилийн хугацаатай, жилийн 0.75 хувийн хүүтэй, үндсэн өрийн төлбөрөөс чөлөөлөгдөх хугацаа нь 10 жил байх нөхцөлтэй юм.

 

Аж ахуйн нэгжид олгох зээлийн дээд хэмжээ 500 мянган еврогоос хэтрэхгүй байх журамтай. Монгол Улсын Засгийн газар, Монголбанк, ХБНГУ-ын Франкурман дахь Сэргээн босголтын зээлийн банкны хооронд байгуулах тусдаа гэрээний дагуу энэхүү хөтөлбөрт оролцохоор шалгарсан арилжааны банкуудаар дамжуулан хувийн хэвшлийн жижиг дунд үйлдвэрүүдэд нийт 10 жил хүртэл хугацаатай эхний З жилд үндсэн өрийн төлбөрөөс чөлөөлөгдөх, хүү нь жилийн 7.7 хувиас хэтрэхгүй байх нөхцөлтэйгээр дамжуулан зээлдүүлж ашиглуулна. Энэхүү хөтөлбөрийг хэрэгжүүлснээр Засгийн газар хувийн хэвшлийн жижиг дунд үйлдвэрүүдэд шаардагдах дунд хугацааны санхүүгийн эх үүсвэрийг бүрдүүлэх, жижиг дунд үйлдвэрүүдийг хөгжүүлэхэд дэмжлэг үзүүлж Засгийн газрын шинэчлэлийн чиг бодлогын нэг зорилтыг хангах нөхцөлийг бүрдүүлнэ гэж үзэж байгаа юм.

 

Хувийн хэвшлийн жижиг дунд үйлдвэрийн хөрөнгө оруулалт, үйлдвэрлэлийг нэмэгдүүлснээр эдийн засгийн өсөлтийг хангаж, ажлын байр шинээр бий болгон ажилгүйдлийг бууруулахад тус дөхөм болох юм. Жижиг, дунд үйлдвэрийн зээлийн хөтөлбөр Санхүүгийн салбарыг дэмжих-2 зээлийн болон санхүүжилтийн хэлэлцээрийг соёрхон баталж өгөхийг хүсье.

 

Анхаарал тавьсанд баярлалаа.

 

С.Төмөр-Очир: -Баярлалаа. Төсөл санаачлагчийн илтгэлтэй асуулт асуух гишүүд асуултаа асууя.

 

Долгор гишүүнийг асуултаа асуухыг урьж байна.

 

Б.Долгор: -Жижиг, дунд үйлдвэрт зориулж зээл олгохоор байгаа нь үнэхээр чухал ач холбогдолтой л доо. Эндээс тодруулах зүйл байна. Байнгын хорооны дүгнэлтээс үзвэл банкуудыг үндсэндээ сонгож авсан юм шиг харагдаж байна л даа. Банкууд нь сонгогдсон уу, банкийг сонгохдоо ямар шалгуурууд баримталж байгаа вэ. Байнгын хорооны дүгнэлтэд дурдсан энэтэй холбоотой асуудлыг хэрхэн үзэж байна вэ.

 

Ер нь жижиг, дунд үйлдвэрийн зээлийг хаана, ямар арга замуудаар ямар зориулалтаар, ямар чиглэлээр олгохоор төлөвлөж байгаа вэ. Үүнээс гадна хөдөө алслагдсан аймгуудад ажлын байр нэмэгдүүлэх чиглэлээр энэ зээл олгогдох чиглэлийг түлхүү баримтлах уу.

 

С.Төмөр-Очир: -Долгор гишүүний асуултад хариулъя.

 

Х.Амарсайхан: -Банкуудыг яаж шалгаруулж авдаг вэ гэхээр Германы банкны төлөөлөгчид манай Монголбанкныхантай уулзаад жил болгон арилжааны банкуудад хийсэн аудитын шалгалтын үндсэн дээр үзэж байгаад 2 тал тохирч байгаад банкуудаа сонгосон юм. Урьд нь энэ зээлийн 1 дүгээр хэсгийг Худалдаа, хөгжлийн банкаар хэрэгжүүлж байсан явц нэлээн удаан байгаа Худалдаа, хөгжлийн банк хөдөө орон нутагт салбар байхгүй байсан бид энийг ярьж байгаад Монголшуудан банкны салбаруудаар хөдөө орон нутагт өгвөл яасан юм бэ гэдгийг сонгуулаад хоёр банкийг шалгаад авсан. Тийм учраас энд бүх хүмүүс оролцох эрхтэй байхаа. Энийг ав гэдэг эрхийг одоо бид өгч чадахгүй энийг арилжааны банк өөрөө зээлийн хороогоор шалгаруулаад тэнцсэн банкнуудад шууд төслийг шалгаруулаад зээлийг авах боломжтой болж байгаа юм түүнээс биш ингээд өг, тэрэнд нь өг гэсэн тийм эрх байхгүй энэ нээлттэй байх юм.

 

Монгол шуудан банкны салбаруудаар мөн энэ зээлийг авч болно. Тэдгээрт 500 мянга хүртэлх тоног төхөөрөмжийн үйлдвэрлэлийг дэмжсэн төслөө өгөөд шалгарагдвал авах журамтай. Мөн энэ зээл маань Германы банкнаас санал авдаг байсан тэдний зөвшөөрлөөр олгогддог байсныг энэ удаа хэлэлцээд тэгэхгүйгээр манай оролцогч арилжааны банк өөрөө шийдээд эрсдэлээ дааж байгаа учраас шийдээд өгөхөөр зөвшилцсөн нь зээлийг түргэн ашиглах боломжтой болсон нэг давуу тал боллоо гэж үзэж болох юм. Монгол шуудан банкны салбарууд хаана байна тэр аймгуудаас сонгогдсон банкны салбаруудаас авах эрхтэй юм энэ банкийг хоёр сонгогдсон банкны салбараар хэрэгжүүлэх юм.

 

С.Төмөр-Очир: -Ням-Осор гишүүний асуултаа асуухыг урьж байна.

 

Ц.Ням-Осор: -Нэгдүгээрт, Германаас олгож байгаа зээлийн түрүүчийн нэгдүгээр хэсгийг хэдэн хувь ашигласан бэ. Тун ашиглалт багатай байгаа гэсэн ойлгоцтой байгаа ноднинг үзэж байхад. Ер нь зээл, жижиг дунд үйлдвэрлэлүүдэд олгоход хүнд суртал их байдаг маш их хэмжээний бичиг баримт бүрдүүлж явж явж сүүлд нь тэр нь ч болно, энэ нь ч болоогүй энэ энэ давтагдахгүй байх, аль болохоор зээлийг оновчтой бөгөөд хүнд суртал, чирэгдэл багатайгаар олгох талаар юу бодож байна вэ. Тэр ашиглалтын хувь хэр зэрэг байна вэ.

 

Хоёрдугаарт, 0.75 хувийн хүүтэй авч байж жилийн 7.7 хувийн хүүтэйгээр аж ахуйн нэгжид өгөх юм байна л даа. Тэгэхээр 7.7 хувийг цаашид бууруулах чиглэл байна уу өнгөрсөн 12 хувиар өгч байсан манайд нэг банкаар дамжуулаад зээл олгоход инфляц эрсэдлээ, банкны үйл ажиллагааны зардал байдаг байх, заримдаа Санхүү, эдийн засгийн яамны хувь нэмэгдэх байх, 7.7 хувийнхаа бүтцийг хэлж өгөхгүй юу.

 

С.Төмөр-Очир: -Ням-Осор гишүүний асуултад хариулъя.

 

Х.Амарсайхан: -Түрүүчийн зээлийн ашиглалт муу байгаа. Дөнгөж найман төсөл дээр хэрэгжээд түрүүчийн зээлийн 30 хувийг ашигласан байгаа юм байна лээ. Яагаад ашиглалтын үлдэгдэл муу байна вэ гэвэл түрүүн би хэлсэн төслийнхөө зээлдэгч хороонуудад төслөө өгдөг төслийг шалгаруулаад үзээд шалгаруулаад Герман луу явуулах болдог Герман луу явуулахын тулд нөгөө өгсөн төслөө орчуулна орчуулсаар байтал хугацаа алдаад цааш нь явуулаад тэгээд өгөх, өгөхгүй нь мэдэгдэхгүй байсаар байгаад жил гаруй болчихдог тэгээд бизнес нь өнгөрдөг ингээд төсөл амжилтгүй хэрэгжсэн юм байна лээ. Энийг хоёр талдаа нэлээн шаргуу ярьж байгаад Германаас зөвшөөрөл авахаа болъё нэгэнт зээлээ өгсөн юм чинь арилжааны банкууд эрсдэлээ дагаад өгч байгаа юм чинь яагаад тийшээгээ орчуулж өгч цаг хугацаа алдаж байх ёстой юм бэ энэдээ оролцогч банкууд нь даагаад асуудлаа шийдээд явбал яасан юм бэ эргээд бид төлөх нь үнэн юм чинь гэдэг асуудлыг дэвшүүлээд Германы тал нааштайгаар шийдээд одоо энэ үлдсэн хугацаагы нь ч гэсэн энэ хоёр дахь зээлийн нөхцөлтэй адилхан Германы луу явж зөвшөөрөл авахгүйгээр ашиглаж эхэлье гэсэн баримт бичигт гарын үсэг зураад зөвшилцсөн.

 

Хүнд суртал байдаг уу гэж байна. Энэ түрүүчийн процедуртай холбоотой түрүүчийн зээл нэлээн хүнд сурталтай явагдаж байсан юм байна лээ. Хоёрдугаар шалтгаан бол Худалдаа, хөгжлийн банк маань өөрөө хэд хэдэн том харилцагчтай учраас энэ зээлэндээ ач холбогдол өгөөгүй ганцаараа хэрэгжүүлж байсан учраас удаашралтай хандаж байсан тал байгаа юм байна лээ. Тийм учраас одоогийн удирдлагуудтай ярьж тохироод энэдээ илүү ашиглах тал дээр нь яг тохиролцоонд хүрсэн.

 

7.5 хувийн хүүгийн задаргаа нь арилжааны банкуудаар дамжуулж хэрэгжүүлж байгаа учраас 0.75 хувь нь бидний төлөх ёстой хүү байгаа юм. 1 хувь нь Монголбанк, Арилжааны банкуудаар дамжуулж өгч байгаа учраас 1 хувь нь Монголбанкны хүү болж байгаа юм. 6 хувь нь харилцагч арилжааны банкны хүү энэ 6 хувийн З хувь нь ханшны эрсдэл, З хувь нь зээл олгож байгаа үйлчилгээндээ ороод 7.75 хувийн хүүтэйгээр жилд 7-8 жилийн хугацаатай зээлдэгчээс хүрч байгаа юм.

 

С.Төмөр-Очир: - Цэрэнжав гишүүнийг асуултаа асуухыг урьж байна.

 

Л.Цэрэнжав: -Тэгэхээр энэ зээлийн дамжуулан зээлдэгч нь хоёр арилжааны банк гэж ойлгож болох уу. 

 

Хоёрдугаарт, сонгуулийнхаа мөрийн хөтөлбөрт жижиг, дунд үйлдвэрлэлийг хөгжүүлэхэд зээл олгоно, ард түмэндээ өгнө гэж олон удаа ярьж байгаа яг бодит байдал дээрээ гар дээрээ үлдэж байгаа юм байхгүй. Банкаар дамжуулна гэдэг бол төрийн байгууллага, Хөдөлмөр, нийгмийн хамгааллын яам, Үйлдвэр, худалдааны яам орохгүй бүх асуудлыг хоёр банк шийднэ гэдэг бол энэ бас л ард түмэнд хүрэхгүй. Жижиг, дунд үйлдвэрлэлийг дэмжих зорилгоор юм хийх гэж байгаа улсуудад хүрдэггүй хамгийн гол нь банкинд танилтай, банкаар явдаг улсууд зээлийг авна. Энэ асуудлыг зохицуулах, төрийн зүгээс зохицуулах ийм арга байхгүй зөвхөн хоёр банкинд даатгуулаад эрсдэлээ та нар дааж байгаа учраас бүх юмыг та нар шийд гээд яг хэрэглэгчиддээ хүрэхгүй нь гэсэн ийм ойлголт авч болох уу. Энэ дээр тодруулга өгөөч. Энэ систем өөрчлөгдөх тал байхгүй юу. Ерөөсөө банкууд эрсдэлийг нь хүлээж байгаа учраас банкууд бүх юмыг даана гээд яваад байх уу.

 

С.Төмөр-Очир: - Цэрэнжав гишүүний асуултад хариулъя.

 

Х.Амарсайхан: - Хэрэгжүүлэгчээр сонгогдсон хоёр арилжааны банк гэж ойлгож болно. Гэхдээ сая бид нар Үйлдвэр, худалдааны яамны жижиг, дунд үйлдвэрлэлийн хэлтэст Хөдөлмөр, нийгмийн хамгааллын яам, Худалдаа, аж үйлдвэрийн танхим энэ оролцогч хоёр банкны зээлийн хэлтсийн хүмүүстэй уулзаад гэрээ байгуулсан. Яагаад гэвэл олон бизнес эрхлэгч хүмүүс танхим дээр маш олон зээлийн гэрээний төслүүд байж байна, Үйлдвэр, худалдааны яамны жижиг зээлийн хэлэлцээрийн төслүүд байна энэ бүгдийг зуучлаад харилцагч арилжааны банкуудад өгөөд үнэхээр шалгуур нь сайн байх юм бол тэндээ сонголт хийж байвал ямар бэ гэсэн зөвшилцөлд хүрээд ажиллаж байгаа одоо шинэ зээлийн гэрээний хувьд.

 

С.Төмөр-Очир: -Асуулт асуухаар нэрээ ирүүлсэн гишүүд дууссан тул асуулт, хариултаа тасалъя.

 

Монгол Улсын Засгийн газар, ХБНГУ-ын Засгийн газрын Сэргээн босголтын зээлийн банк хооронд байгуулсан "Жижиг дунд үйлдвэрийн зээлийн хөтөлбөр" /санхүүгийн салбарыг дэмжих/-ийн зээлийн болон санхүүжилтийн хэлэлцээрийг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооны дүгнэлтийг танилцуулъя.

 

Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Б.Шаравсамбуу танилцуулна.

 

Б.Шаравсамбуу: - Улсын Их Хурлын дарга, эрхэм гишүүд ээ,

 

Монгол Улсын Засгийн газраас 2002 оны 6 дугаар сарын 7-ны өдөр өргөн мэдүүлсэн Монгол Улсын Засгийн газар, ХБНГУ-ын Засгийн газар хооронд 2002 оны 4 дүгээр сарын 24-ний өдөр байгуулсан "Жижиг дунд үйлдвэрийн зээлийн хөтөлбөр" /санхүүгийн салбарыг дэмжих-2/-ийн зээлийн болон санхүүжилтийн хэлэлцээрийг соёрхон батлах тухай хуулийн төслийг Аюулгүй байдал, гадаад бодлогын байнгын хороо 2002 оны 6 дугаар сарын 19-ний өдрийн хуралдаанаараа хэлэлцээд дараахь дүгнэлтийг Улсын Их Хурлын нэгдсэн хуралдаанд оруулж байна.

 

Жижиг, дунд үйлдвэрийн зээлийн хөтөлбөрийг хэрэгжүүлснээр хувийн хэвшлийн жижиг, дунд үйлдвэрт шаардагдах урт хугацааны зээлийн эх үүсвэрийг бүрдүүлэх замаар экспорт, импортыг орлох чиглэлийн жижиг, дунд үйлдвэрт шаардагдах урт хугацааны зээлийн эх үүсвэрийг бүрдүүлэх замаар экспорт, импортыг орлох чиглэлийн жижиг, дунд үйлдвэрүүдийг хөгжүүлэхэд дэмжлэх үзүүлэх, Засгийн газрын шинэчлэлийн чиг бодлогын нэг үндсэн зорилтыг хангах нөхцөлийг бүрдүүлнэ. Энэ нь хувийн хэвшлийн жижиг, дунд үйлдвэрлэлийн хөрөнгө оруулалт, үйлдвэрлэлийг нэмэгдүүлэх, эдийн засгийн өсөлтийг хангаж ажлын байр шинээр бий болгох, ажилгүйдлийг бууруулахад нэн ач холбогдолтой юм. Цаашид уг хөтөлбөрийг Засгийн газрын үйл ажиллагааны мөрийн хөтөлбөртэй уялдаатай авч үзэх, зээлийн хөтөлбөрийн талаар баримтлах бодлого, чиглэлийг арилжааны банкуудад өгөх аль болох олон зээлдэгчийг хамруулах, ялангуяа хөдөөд жижиг, дунд үйлдвэрийг дэмжиха суудлыг хөтөлбөрийн зээлийнбодлогоор дамжуулан хэрэгжүүлэх, олгох зээлийн хэмжээг тогтоохдоо аж ахуйн нэгжүүдийн чадавхи, багтаамжийг харгалзан ялгавартай тогтоох, зээлийн эргэж төлөх хугацааг үйл ажиллагааны онцлогоос хамааруулан уян хатан хандах бололцоог судалж үзэх, зээлийг жижиг, дунд үйлдвэрийн ямар чиглэлд, хэдий хэмжээтэй олгох тухай тооцоог яаралтай гаргах, Худалдаа хөгжлийн банк, Монгол шуудан банкнаас гадна өөр бусад банкуудыг хөтөлбөрийг хэрэгжүүлэхэд оролцуулах, өмнөх зээлийн хөтөлбөрийг хэрэгжүүлэхэд гаргасан алдааг засч зээлийг бүрэн олгох, ашиглагдаагүй зээлийн торгуульд орохгүй байх зэргийг төслийг хэрэгжүүлэх шатанд Засгийн газар анхаарч ажиллах шаардлагатай байна.

 

Монгол Улсын Засгийн газар, ХБНГУ-ын Засгийн газрын Сэргээн босголтын зээлийн банк хооронд байгуулсан "Жижиг дунд үйлдвэрийн зээлийн хөтөлбөр" /санхүүгийн салбарыг дэмжих-2/-ийн зээлийн болон санхүүжилтийн хэлэлцээрийг соёрхон батлах тухай хуулийн төслийг Байнгын хорооны хуралдаанд оролцсон гишүүд 100 хувийн саналаар дэмжиж, уг төслийг Улсын Их Хурлын нэгдсэн хуралдаанаар хэлэлцүүлэн анхны хэлэлцүүлгээр батлуулах нь зүйтэй гэж үзлээ.

 

Улсын Их Хурлын эрхэм гишүүд ээ,

 

Монгол Улсын Засгийн газар, ХБНГУ-ын Засгийн газрын Сэргээн босголтын зээлийн банк хооронд байгуулсан "Жижиг дунд үйлдвэрийн зээлийн хөтөлбөр" /санхүүгийн салбарыг дэмжих-2/-ийн зээлийн болон санхүүжилтийн хэлэлцээрийг соёрхон батлах тухай хуулийн төслийг анхны хэлэлцүүлгээр батлуулахаар тус Байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье.

 

Анхаарал тавьсанд баярлалаа.

 

С.Төмөр-Очир: -Байнгын хорооны дүгнэлттэй холбогдуулан асуулт асуух гишүүд байна уу.

 

Цэвээнжав гишүүнийг асуултаа асуухыг урьж байна.

 

Д.Цэвээнжав: -Илтгэгчээс нэг асуух зүйл байна. Дүгнэлтэд энэ зээлийг авснаар урт хугацаат зээлийн эх үүсвэрийг бий болгох боломж бүрдлээ гэж ингэж хэлж байна л даа. Урт хугацаатай зээл олгох, аж ахуйн нэгжүүдэд урт хугацаатай зээл олгох болж байгаа нь сайшаалтай хэрэг. Урт хугацаатай зээлийг ямар хугацаагаар олгохоор тооцож тусгасан байгаа бол. Энэ ямар хэмжээний зээл байх юм бэ нийтдээ энийг тодруулж өгөхгүй юу. Ялангуяа аж ахуйн нэгжүүдийн хүчин чадал, үйл ажиллагаатай уялдуулж төлөх хугацааг янз бүрээр авч тооцох гэж байна. Мөн олгох хэмжээ ч янз бүрээр байж болох юм гэж байна тэгэхээр энэ нөхцөлүүдийг тодруулаад хариу өгөхгүй юу.

 

С.Төмөр-Очир: -Цэвээнжав гишүүний асуултад хариулъя.

 

Х.Амарсайхан: -Тэгэхээр урт хугацаатай зээл гэдэг маань бид нар аж ахуйн нэгжүүдэд 10 хүртэлх жилээр олгож болох юм энэ төслөөсөө шалтгаалах юм. Тэгээд 10 хүртэлх жил олгох юм бол эхний З жил нь тухайн аж ахуйн нэгжүүдээс төлөх үндсэн өр төлбөрөөс нь чөлөөлөөд ингээд жилийн 7.75 хувийн хүүтэй энэ зээлийг олгохыг урт хугацаатай гэж ойлгож болно. Гэхдээ аж ахуйн нэгжүүдэд энэ зээлийг олгохдоо бэлэн мөнгөөр очихгүй, шалгарсан төсөл, тоног төхөөрөмжөө худалдаж авахад бэлэн боллоо гэх юм бол хаанаас авч байгаа эх үүсвэр вэ гэвэл тухайн банкнаас мөнгийг шилжүүлээд аж ахуйн нэгж жижиг, дунд үйлдвэрлэлийнхээ тоног төхөөрөмжийг авч борлуулаад ажилдаа орох ийм л нөхцөлтэй юм.

 

С.Төмөр-Очир: -Оюунбаатар гишүүнийг асуултаа асуухыг урьж байна.

 

Ц.Оюунбаатар: -Засгийн газрын мөрийн хөтөлбөр хэрэгжиж жижиг дунд үйлдвэрийн зээлийн бодлого хөдөө орон нутагт ялангуяа жижиг, дунд үйлдвэрийг хөгжүүлэх төрийн бодлого хэрэгжих аятай, таатай нөхцөл бүрдэж байна. Бидний энд хүсэж байгаа шиг, энд баталж байгаа шиг ингэж амьдрал дээр орон нутагт хүрэхгүй байгаа энэ дээр Их Хурлын хяналт, төрийн эрх барих дээд байгууллагын хяналт, хөндлөнгийн байгууллагуудын хяналт шалгалтын талаар манай хүмүүс анхаарч байна уу. Түрүүн ч гэсэн асуултад гарсан л даа ерөөсөө Монголшуудан банк зээлээ явуулаад байгаа хэдэн банкууд нь салбар нь байхгүй орон нутагт өгдөггүй ийм л банкууд шүү дээ. Бид З жил, 2 жил гаруй болсон жижиг, дунд үйлдвэр хөгжүүлнэ, бизнес дэмжинэ гэж орон нутагт очсон нэгээхэн ч байхгүй өнөөдөр энэ зээл маань ийм байдлаар цаашаа явах вий гэдэгт санаа зовоод байна энд албан ёсны хариулт авах гээд гишүүд асуулт тавиад байдаг ерөнхий зүйл алга. Монголшуудан банкны салбарууд нэлээд нь байхгүй, ХААН банкны салбарууд байж байгаа шүү дээ. Гэтэл заавал өөр банкуудаар зүтгүүлээд байдаг. Одоо орон нутгаас бидэнд зээлийн баримт материал аваад хүн хүрээд ирдэг, гишүүн зээл өгөх байх гээд бид энд зээл өгдөг, зээл хөөцөлддөг, хуучин парламентын гишүүд бид банк руу зээлийн баримт явуулж байж чадахгүй ингээд орон нутаг чинь өгөх ёстой гээд буцдаг орон нутагт нэг ч өгөхгүй энд өөрчлөлт хийж чадах уу, үгүй юу гэдгийг би энэ Байнгын хорооны дүгнэлтээс ч, тэр асуудал хариуцаж оруулж байгаа энэ яамны нөхдүүдээс тодорхой хариулт авмаар байна. Протоколд тусгаад хэвлэл, мэдээллээр орон нутгийн энэ хүмүүст хүргэх хэрэгтэй байна. Хоёр жил гаруй бид дороо дэвхцлээ шүү дээ жижиг, дунд үйлдвэр, жижиг бизнес хөгжүүлнэ тусална, дэмжинэ гээд очоод амлаад, яриад байдаг тэр хүмүүс нь надаас би нэрээр нь хэлж болно нэг сумаас хоёр ч материал аваад ороод ирэх юм байна шүү дээ.

 

С.Төмөр-Очир: -Оюунбаатар гишүүний асуултад хариулъя.

 

Б.Шаравсамбуу: -Тэгэхээр Аюулгүй байдал, гадаад бодлогын байнгын хороон дээр энэ төслийг хэлэлцэх үеэр энэ асуудлыг гишүүд тавьсан бид энэ дээр Засгийн газрын холбогдох хүмүүст асуулт тавьж, хариулт авч нэлээн дэлгэрэнгүй ярьсан. Нөхцөл байдал ямар байгаа юм бэ гэхээр одоогийн хувьд Германы талаас энэ зээлийг олгох хэлэлцээрийг хийхдээ Худалдаа, хөгжлийн банк, Монголшуудан банк хоёрыг сонгож авсан юм байна лээ. Энэний түрүүн хэлэлцээрийг зөвшилцөх явцад хугацаа бага байсан л даа Ерөнхий сайдыг Германд айлчлах үеэр бид уг хэлэлцээрийг зөвшилцөөд явуулсан. Энэ үеэр ярихад, гарын үсэг зурах хүртэл өөрчлөлт оруулах бололцоо бага байсан учраас манай холбогдох нөхдүүд Германы талтайгаа ярьсан юм байна лээ гэж байнгын хороон дээр ойлголт авсан энэ хоёр банкийг албан ёсоор сонгосон тэгэхдээ хөдөөд салбартай бусад банкийг энэ зээлийг авч оролцуулах явцад ярьж болох юм байна энэ дээр гишүүдийн ярьсан Байнгын хорооны дүгнэлтэд оруулсан зүйлүүдийг хэрэгжүүлэх явцдаа анхаарч болох бололцоотой юмаа гэсэн ийм хариултыг өгсөн гэдгийг хэлье.

 

Х.Амарсайхан: -Тэгэхээр энэ зээлийн хэлэлцээрийн төсөл маань бүтэхдээ 2-3 жилийн өмнөөс эхэлсэн. Тухайн үед Монголбанкинд хийсэн болон арилжааны банкнуудад хийсэн үйл ажиллагаа аудитаар шалгаад үзэхэд Монголшуудан банк, Худалдаа, хөгжлийн банк нь гайгүй байна гэж Германы тал үзээд хоёр дахь жилээсээ эхлээд  явж байгаа юм. Сүүлийн үед ХААН банкны байдал сайжирч эхэлж байгаа учраас 2-3 жилийн өмнө шалгахад ийм байдалтай байгаагүй юм байна лээ гэхдээ нэмж оруулах бололцоо бий энийг дахиад жил болгон шалгаад явц нь ямар байна вэ гэж хоёр талын уулзалтуудыг жил болгон хийнэ тэр үеэр манай талаас санал болгоод ер нь өшөө нэмж банк оруулъя, энэ дээрээ дэмжлэг ав гэх юм бол түүн дээр болохгүй зүйл байхгүй болов уу гэж бодож байна.

 

С.Төмөр-очир: -Эрдэнэбилэг гишүүнийг асуултаа асуухыг урьж байна.

 

Б.Эрдэнэбилэгт: - Тэгэхээр энэ зээл маань дан ганц жижиг, дунд үйлдвэрийг санхүүжүүлэхэд зориулагдахгүй бас банкны чадавхийг дээшлүүлэхтэй холбогдсон тодорхой хэмжээний тусламжийн хөрөнгөд зарцуулагдана. Энэ зээлийг соёрхон баталж байна тэрнээс өмнө энэ зээлийг олгох гэж байгаа Монголшуудан банкнаас реклам зарлал гаргаад энэ зээл авах гэж байгаа асуудлаар мэдээлэл олон түмэнд хүргэж байсан л даа. Зээлийн нөхцөлийг яам судалж үзсэн үү нөхцөл нэлээн хатуу мэдээллээс үзэхэд холбогдох газар луу ярихад нэлээд хатуу нөхцөлтэй байна лээ. Энэ зээлийн нөхцөлийг судалж үзэх шаардлагатай. Санхүү, эдийн засгийн яам энийг яаж үзсэн бэ гэдгийг асуумаар байна. 

 

Хоёрдугаарт, зээлийг хэдийгээс эхэлж хэрэгжүүлнэ гэж төлөвлөж байна вэ. Өнөөдөр соёрхон баталснаар хугацаа эхлэх үү, энэ зээлийн нөхцөл дээр байж байгаа шүү дээ бид батлагдсан өдрөөс арга хэмжээ эхлэх юм бол өдөр тутам хоногийн алдагдалтай байгаа хэрвээ зээл авч чадаагүй байгаа бол олгогдож чадаагүй байгаа бол. Тэгэхээр энэ бүх нөхцөлүүдийг яаж судалж байна вэ, зээл олгох талын явц ямархуу байна вэ гэдгийг ажлын хэсгээс асууя.

 

С.Төмөр-Очир: -Эрдэнэбилэгт гишүүний асуултад хариулъя. Эрдэнэбилэгт гишүүний асууж байгаа асуулт байнгын хороон дээр асуугаад яриад шийдчих юм шүү дээ. Энд орж ирсэн хойноо нэг үе сонгогчиддоо үгээ хүргэх гэж үздэг байсан тэрнээсээ салсан. Би удирдаж байгаагийн хувьд энэ хэдийнээс эхлэх юм, ямар нөхцөлтэй юм гэдэг нь байнгын хороон дээрээ сонсох ёстой шүү дээ. Байнгын хорооны хуралд оролцох ёстой шүү дээ. Байнгын хороон дээр ярих ёстой юмыг энд орж ирж яриад тэгээд хуралдаан ч сунжирч байна энд байнгын хорооны дүгнэлттэй холбогдуулж асуух юмыг асуухгүй өөр юм асуугаад байна шүү дээ тийм учраас бид дэгээ барья гэж байгаа юм.

 

Эрдэнэбилэгт гишүүний асуултад хариулъя.

 

Х.Амарсайхан: -Тэгэхээр сонин хэвлэлээр гарсан зүйлүүдийг бид харсан. Тэр арилжааны банкууд хэрэгжүүлэх гэж байгаа төслийг удирдах нэгж гэж олон талаас орсон хүмүүс бий түүн дээр ярилцаж харж үзэх байхаа гэж бодож байна. Зээл хэзээ хэрэгжих вэ гэхээр Улсын Их Хурлаас соёрхон батлагдаад хууль маань гараад ирэх юм бол Хууль зүй, дотоод хэргийн яамнаас хуулийн дүгнэлт гэж гарна. Хуулийн дүгнэлтээ бид хэзээ хүргүүлнэ хүргүүлсэн тэр өдрөөс эхэлж зээл хэрэгжинэ.

 

Хууль маань гараад ирнэ гараад ирэхээр Хууль зүй, дотоод хэргийн яам руу гарсан хуулиа явуулж хуулийн дүгнэлт гаргаж баталгаажуулна. Тэгээд гарч ирээд гарсан зүйлээ бид Германы талд мэдэгдсэнээр хоёр банк хоорондоо аккередитив нээгээд үйл ажиллагаа нь эхэлнэ гэсэн үг.

 

С.Төмөр-Очир: - Асуулт асуухаар нэрсээ ирүүлсэн гишүүд асууж дууслаа. Асуулт хариултаа тасалъя.

 

Хуулийн төслийг хэлэлцэх эсэх асуудлаар санал хураалт явуулъя. Байнгын хорооны саналаар Монгол Улсын Засгийн газар, ХБНГУ-ын Засгийн газрын Сэргээн босголтын зээлийн банк хооронд байгуулсан "Жижиг дунд үйлдвэрийн зээлийн хөтөлбөр" /санхүүгийн салбарыг дэмжих-2/-ийн зээлийн болон санхүүжилтийн хэлэлцээрийг соёрхон батлах тухай хуулийг хэлэлцэх нь зүйтэй гэсэн байнгын хорооны санал байна. Дэмжье гэдгээр санал хураалт явуулъя.

 

Зөвшөөрсөн З9

Татгалзсан 1З

Бүгд 52 –75.0 хувийн саналаар дэмжигдлээ.

 

Байнгын хороо анхны хэлэлцүүлгээр баталъя гэсэн санал оруулж ирсэн байна. Анхны хэлэлцүүлгээр батлах нь зүйтэй гэдгээр санал хураалт явуулъя.

 

Зөвшөөрсөн 40

Татгалзсан 12

Бүгд 52 –76.9 хувийн саналаар дэмжигдлээ.

 

Монгол Улсын Засгийн газар, ХБНГУ-ын Засгийн газрын Сэргээн босголтын зээлийн банк хооронд байгуулсан "Жижиг дунд үйлдвэрийн зээлийн хөтөлбөр" /санхүүгийн салбарыг дэмжих-2/-ийн зээлийн болон санхүүжилтийн хэлэлцээрийг соёрхон батлах тухай хуулийг баталъя гэдгээр санал хураалт явуулъя.

 

Зөвшөөрсөн 42

Татгалзсан 10

Бүгд 52 –80.8 хувийн саналаар дэмжигдлээ.

 

Дараагийн хэлэлцэх асуудалдаа оръё. Хоршооны тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

 

Хуулийн төслийн талаар төсөл санаачлагчийн илтгэлийг сонсоё. Төсөл санаачлагчийн илтгэлийг Хүнс, хөдөө аж ахуйн сайд Д.Насанжаргал танилцуулна. 

 

Д.Насанжаргал: -Улсын Их Хурлын дарга, эрхэм гишүүдийн амрыг эрье.

 

Хоршооны тухай хуульд нэмэлт, өөрчлөлт оруулах тухай хуулийг санаачилж өргөн барьсан. Энэ хуулийг санаачлах болсон үндэслэл, шаардлага нь Улсын Их Хурлын 2001 оны 44 дүгээр тогтоолоор баталсан Монгол Улсын хууль тогтоомжийг 2004 он хүртэл боловсронгуй болгох үндсэн чиглэлд Хоршооны тухай хуульд нэмэлт өөрчлөлт оруулах тухай хуулийн төслийн 2002 онд боловсруулж оруулахаар тусгагдсан байгаа. Мөн Засгийн газрын үйл ажиллагааны хөтөлбөр болон хөтөлбөрийг хэрэгжүүлэх арга хэмжээний төлөвлөгөөнүүдэд Хоршооны хуулийг боловсронгуй болгох чиглэлээр заалтууд орсон. Азийн хөгжлийн банкнаас 2002 оноос хэрэгжүүлж эхлэхээр байгаа хөдөө аж ахуйн салбарын хөгжлийн хөтөлбөрийн зээл төслийн бодлогын матраст Засгийн газар 2001 оны 12 дугаар сард багтаан аж ахуйн нэгж байгууллагын албан татварын тухай хуульд хоршооллын нөөцийн санг татвараас чөлөөлж байхаар оруулж хоршооны бонусын татвараас чөлөөлж байгааг үргэлжлүүлэн хадгалах, хүн амын орлогын албан татварын хуульд хоршооны гишүүдийн ногдол ашгийг 2001 оноос татвараас чөлөөлж байхаар өөрчлөлт оруулахаар үүрэг хүлээгдсэн байгаа. Мөн өнөөгийн нөхцөлд хадгаламж, зээлийн хоршоо олон тоогоор байгуулагдаж энэ хадгаламж, зээлийн хоршооны онцлогийг Хоршооны тухай хуульд тусгах зайлшгүй шаардлага байгаа. Одоо байгаа хоршоодод хяналт шалгалт хийх, зөвлөгөө өгөх бүтэц бий болоогүйгээс хоршооны зарчмаар ажиллаж чадахгүй алдах, онох явдал гарсаар байгаа хоршооны гишүүдийн хөндлөнгийн хяналт, зөвлөгөө өгөх бүтэц бий болгохыг хүсэж байгаа.

 

Нөгөө талаар хоршооны хяналтыг сайжруулах гол хоршооны нэртэй хоршооны зарчмаар ажилладаггүй аж ахуйн нэгжүүд бий болох хандлага гарч байгаа. Мөн Азийн хөгжлийн банкнаас 2002 оноос хэрэгжүүлж эхлэх хөдөөгийн санхүүжилт, дэлхийн банкны тогтвортой амьжиргааг дээшлүүлэх зэрэг төсөл, хөтөлбөрүүд нь ялангуяа хадгаламж, зээлийн хоршооны хэлбэрээр аж ахуйн нэгжүүдийг дэмжих ийм бодлогод тусгагдсан зэрэг шалтгаан үндэслэл байгаа юм. Оруулсан нэмэлт, өөрчлөлт нэгдүгээрт, хоршооны тухай хуулийг Иргэний хуультай нийцүүлж хоршооны тодорхойлолтыг өөрчлөх асуудлыг тусгасан. 

 

Хоёрдугаарт, Хоршооны тухай хуулийн 3.4-т заасан 8 төрлийн үйл ажиллагааг давхар эрхэлж болохоор өөрөөр хэлбэл хуулиар хориглоогүй үйл ажиллагааг чөлөөтэй эрхэлж болохоор нэмж тусгахаар байгаа. Хоршооны гишүүн өрсөлдөгч биш өөр хоршооны гишүүн байхыг зөвшөөрч үүнийг зохицуулах арга механизмыг тусгасан. Олон гишүүнтэй хоршоо нь төлөөлөгчийн хуралтай байхаар заалт оруулсан. Түүнчлэн хоршоо нь дэмжигч гишүүнтэй байхаар тусгаж байгаа. Улсын хэмжээнд 140 гаруй хадгаламж зээлийн хоршоо байгуулагдаж үйл ажиллагаа явуулж байгаа учраас энэ хадгаламж зээлийн хоршооны үйл ажиллагааг энэ хоршооны хуулинд нэмэлт өөрчлөлт тусгах маягаар зохицуулах асуудлыг тусгасан байгаа.

 

Одоо мөрдөж байгаа хуулиар хоршоод хувь нийлүүлэн дундын хоршоо байгуулахыг зөвшөөрч байгаа бөгөөд цаашид олон улсын практикт хэрэглэж байгаа бусад аж ахуйн нэгжтэй хамтран дундын хоршоо байгуулахаар төсөлд тусгасан. Гэхдээ дундын хоршооны гишүүдийн 51-ээс доошгүй хувь нь хоршооны гишүүн байхаар тусгасан байгаа.

 

Хоршооны хуулинд оруулах нэмэлт өөрчлөлтүүдтэй холбоотой бусад хууль буюу Аудитын хууль, хүн амын орлогын албан татварын хуулинд зохих өөрчлөлт оруулахаар тусгасан байгаа. Хоршооны хуулинд нэмэлт өөрчлөлт оруулах тухай асуудлыг хэлэлцэн шийдвэрлэж өгөхийг хүсэж байна.

 

С.Төмөр-Очир: -Баярлалаа. Асуулт, асуух гишүүд нэрээ ирүүлнэ үү. Ажлын хэсэгт Хүнс, хөдөө аж ахуйн бодлого, хэрэгжилтийг зохицуулах газрын дарга Д.Нэргүй, мэргэжилтэн Зарыкхан, Монголбанкны хуулийн хэлтсийн дарга Г.Эрдэнэбаяр, ХЗДХЯ-ны мэргэжилтэн Э.Ганбат нар оролцож байна.

 

Дулам гишүүнийг асуултаа асуухыг урьж байна.

 

С.Дулам: -Хөдөөд хоршоо байгуулах тухай бид олон талаас нь яриад, хэлэлцээд хөөцөлдөөд урагшилдаггүй. Хадгаламж зээлийн хоршоод сүүлийн үед нэлээн олширч байгаа 140 хүрсэн юм байна. Хөдөө аж ахуйд түүхий эд борлуулах ийм бусад хоршоонууд их л хэрэгтэй байгаа юм. Энэ бусад олон зүйлийн хоршоо байгуулах боломж нээгдэж өгөхгүй энэ эрх зүйн орчингоос болоод байна уу энэ өөрчлөлтөөр энэ байдал өөр болно гэж бодож болох уу энэ өөрчлөлт ихээхэн тус дөхөм үзүүлнэ гэж ойлгож болох уу. Энд дурдсан нэмэлт өөрчлөлтийг сонсоход нэг их сүрхий ахиц гарчих болов уу гэсэн найдлага надад төрөхгүй байна л даа.

 

С.Төмөр-Очир: -Дулам гишүүний асуултад хариулъя.

 

Д.Насанжаргал: -Ер нь Засгийн газраас баримталж байгаа зарчим бол хөдөөд ч тэр, үйлдвэрлэл, үйлчилгээний салбар цаашдаа хэрэгжүүлэх төсөл хөтөлбөр, мөн төсвөөс хэрэгжүүлэх зарим үйл ажиллагааг хоршооны хөдөлгөөн дээр тулгуурлаж явуулъя гэсэн ийм бодолтой байгаа. Энэ үүднээс Дэлхийн банк, Азийн хөгжлийн банк, Хөдөө аж ахуйг хөгжүүлэх олон улсын сан зэрэг байгууллагуудаас авч байгаа зээлийн баримт бичгүүдэд энэ үндэслэл, чиглэл тусгагдсан байгаа. Одоо хэрэгжих гэж байгаа хөдөөгийн хөгжлийн хөтөлбөрийн зээлд хоршооны хөдөлгөөнийг дэмжих асуудал нэлээн тусгагдсан. 

 

Нөгөө талаас хадгаламж зээлийн хоршоо нэлээн эрчимтэй байгуулагдаж хөдөөд санхүүгийн үйл ажиллагаа, үйлчилгээ явуулах гол байгууллага болж байгаа. Энийг энэ хуулинд тусгах. Энд бид нарын бодож байгаагаар саяын энэ оруулахаар төлөвлөж байгаа нэмэлт өөрчлөлт дотор давхар татвараас чөлөөлөх, 8 төрлийн үйл ажиллагааг эрхэлж болох хүрээг өргөжүүлж өгөх, хоршоо нэлээн томрох ийм хандлага байгаа учраас төлөөллийн хуралтай байх зэрэг асуудлууд хоршооны хөгжилд түлхэц болно гэж бодож байна. Ер нь болгоомжлол нь одоо үүссэн байгаа, ялангуяа хөдөөд үүссэн байгаа хоршоод нь нэгдлийн суурин дээр үүссэн гишүүн төвтэй гэхээсээ илүү эзэн төвтэй маягийн ийм байдалтай байгаа учраас хуучин нэгдлийн хэлбэр байна уу даа гэсэн ийм болгоомжлол бий болоод байгаа юм л даа тэгэхээр бид нар шинэ маягийн хоршоо гэдэг маань гишүүддээ үйлчилдэг гишүүн төвтэй ийм байгууллага байгаад гишүүдийн ашиг орлогын төлөө ингэж ажиллах бололцоо нээгдэх тэрэнд одоо авагдаж байгаа хоршооны сангаас нэг татвар, гишүүдээс татвар давхар татвар авч байгааг чөлөөлөөд гишүүд хуваарилагдсан орлогоосоо хүн амын орлогын албан татвар төлөөд хоршоонд үлдсэн нөөцөөсөө хоршоо татвар төлөхөөр зохицуулж өгвөл хоршооны хөдөлгөөн эрчимжих нөхцөлийг бүрдүүлж өгөх болов уу гэсэн ийм үүднээс энэ өөрчлөлтийг оруулъя гэж бодож байгаа юм. Азийн хөгжлийн банкны зээлийн бодлогын матраст иймэрхүү хэлбэрээр тусгагдсан байгаа.

 

С.Төмөр-Очир: -Содномдорж гишүүнийг асуултаа асуухыг урьж байна.

 

Н.Содномдорж: -Хуулинд байгаа зарчмын шинжтэй асуулт асууя. Хуулинд Хоршооллын байгууллагын үйл ажиллагаа нь ашгийн бус байна гэж тодорхойлоод байгаа юм. Ашгийн төлөө бус байна гэж тэгэхээр энийг ажлын хэсгийнхэн тодруулж өгөхгүй юу. Хоршоог ашгийн төлөө бус байхын төлөө хоршоо байгуулах болж байна уу нэгдүгээрт.

 

Хоёрдугаарт, ерөөсөө ашгийн төлөө бус гэдэг чинь эцсийн эцэст татвараас чөлөөлөгдөнө гэсэн үг шүү дээ. Татвараас чөлөөлж өгөөд энэ олон байгууллагыг ашгийн төлөө бус үйл ажиллагаа явуулахыг зөвшөөрнө гэдэг болох уу. Их Хурлын гишүүд ашгийн төлөө бус биш ашгийн төлөө үйл ажиллагаа явуулна гэж санал гарах юм бол анхны хэлэлцүүлгийн явцад та бүгд хүлээн авах боломж бий юу гэдэг дээр асуулт тавих байна.

 

Гуравдугаарт, бас нэг тайлбар гараад байдаг. Ашгийн төлөө бус үйл ажиллагаа явуулна гэдэг энэ байгууллагуудаас татвар авах болох юм гэж яриад байгаа юм энийг ойлгохгүй байна. Нэр томьёоны хувьд ч өөрчлөх хэрэгтэй. Ашгийн төлөө бус үйл ажиллагаа явуулна гээд тэгээд орлого олсон байдаг тэрнээс нь татвар авна гэвэл логикийн хувьд хоорондоо зохицохгүй байгаа юм. Ийм учраас энэ дээр тодорхой хариулт өгөхгүй юу.

 

С.Төмөр-Очир: - Содномдорж гишүүний асуултад хариулъя.

 

Э.Ганбат: -Сая батлагдсан Иргэний хуульд хоршоо, холбоо сан нь ашгийн төлөө бус байгууллага байна гээд заасан байгаа. Хоршоо маань өөрөө байгуулагдахдаа үндсэн зорилго нь юу байдаг вэ гэхээр зэрэг гишүүдийнх нь хүрээ хязгаарлагдмал, гишүүдийн нийгэм, эдийн засгийн соёлын хэрэгцээг хангах үүднээс байгуулагддаг. Өөрөөр хэлбэл хуулийн этгээдийн хувьд өөрөө ашиг олохыг зорьдоггүй гишүүддээ ашиг олж өгөхийн тулд байгуулагддаг учраас ашгийн төлөө бус байгууллага. Гэхдээ хоршоонд гишүүдийнх нь тэр хэрэгцээг хангахын тулд аж ахуйн үйл ажиллагаа явуулах үндсэн дээр хөрөнгө хуримтлуулаад тэр үндсэн дээрээ гишүүдийнхээ хэрэгцээг хангах нөхцөл нь бүрддэг, эдийн засгийн эргэлтэд ордог хуулийн этгээд юм. Одоогоор Иргэний хуульд ашгийн төлөө бус гээд туссан байгаа нь татварын асуудал дээр очоод яах вэ гээд. Татварын асуудал дээр ашгийн төлөө бус байгууллага аж ахуйн үйл ажиллагаа явуулах эрхтэй юу гэвэл эрхтэй. Дүрмэнд заасан зорилгоо биелүүлэхийн тулд аж ахуйн үйл ажиллагаа явуулж болно гээд заасан байгаа. Орлогын албан татварыг тэндээс шууд чөлөөлөх үү, үгүй юу гэдэг асуудал дээр ашгийн төлөө үйл ажиллагаа явуулаад тодорхой хэмжээний орлого олсон бол бүх хуулийн этгээдүүд адилхан орлогын албан татвар төлөх ёстой. Ашиг хуваарилалтан дээр очихоор ашгийн төлөө бус байгууллага үндсэн зорилгодоо ашгаа ашиглах ёстой гэсэн тийм зарчим дээр байх нь зүйтэй болов уу гэж бодож байна.

 

С.Төмөр-Очир: -Гомбожав гишүүнийг асуултаа асуухыг урьж байна.

 

Э.Гомбожав: -Хадгаламж зээлийн хоршооны гишүүдийн тоог заасан байгаа юм. Хоршооныхоо үндсэн зарчмаар сайн дурын үндсэн дээр нэгдэж орох ёстой л доо заавал тэд, ид байна гэх арга байхгүй л дээ. Гэхдээ хадгаламж зээлийн хоршооны хувьд онцлогтой хувь нийлүүлж байгаа хөрөнгийнхөө хувьд. Тийм учраас 20 гэдэг тоо чинь арай жаахан ихдэж байгаа юм биш үү 15 байж болдоггүй юм уу энэ тоогоо эргэж харах боломж байна уу.

 

Хоёрдугаарт, Хадгаламж зээлийн хоршооны зээлийн сан, зээлийн сангийн эх үүсвэрийг хэлж л дээ. Хоёр зүйл хэлсэн байна. Зээлийн сан нь хоршооны эд хөрөнгөөс хуваарилсан хөрөнгө болон хоршооны гишүүдээс авсан хадгаламжийн хөрөнгөөс бүрдэнэ гэж. Тэгэхээр одоо бусад байгууллагуудаас авсан хандив, бид саяхан ярьж байгаад Азийн хөгжлийн банкнаас 5.7 сая ам.доллартай тэнцэх хэмжээний зээлийг хадгаламж зээлийн хоршоог хөгжүүлэхэд чиглүүлж 4 аймагт туршиж байгаа ирэх оноос эхлээд бусад аймгуудад туршиж эхэлнэ. Яг ингээд хатуу заачих юм бол энэ зээлийн сан чинь эх үүсвэрийн хувьд боломжгүй болно зээлээ авах юм уу бусдаас хандив авах боломж бүрдэхгүй ийм байдалд орчих болов уу гэсэн болгоомжлол байна.

 

Нөгөө нэг асуудал бол хамгийн их ярвигтай асуудал дээр дэмжигч гишүүн гэж гарч ирсэн. Дэмжигч гишүүн гэж авч үзэхдээ тодорхой хэмжээний хөрөнгө оруулна. Би ингэж ойлгосон л доо. Яг нөгөө жинхэнэ гишүүдтэйгээ адилхан хувь нийлүүлж чадахгүй тэр хэмжээний мөнгө байхгүй, тэрний талыг ч байдаг юм уу бага хэмжээний мөнгө оруулсан нөхрийг дэмжигч гишүүн гэж хэлэх гээд байгаа юм. Тэр дэмжигч гишүүн зээл авч болдоггүй, оруулсан мөнгөнд нь тодорхой хэмжээний орлого хуваарилна гээд девидент юм л даа орлого хуваарилаад тэрийг сайн дурын үндсэн дээр шийднэ, хоршоо шийднэ гэсэн байгаа юм. Тэгэхээр ямар зорилгоор дэмжигч гишүүн нэгэнт зээл авахгүй, миний өгсөн мөнгөнд тодорхой хэмжээний орлого хуваарилагдахгүй бол би юугаа хийж энэ рүү орох ёстой юм бэ. Ер нь дэмжигч гишүүн гэж энд орох шаардлага байна уу, үгүй юу гэсэн ийм асуудлыг тодруулаач ээ. Ийм асуудлуудыг тодруулъя бусдыг байнгын хороон дээр ярихдаа тодруулж болох байна.

 

С.Төмөр-Очир: -Гомбожав гишүүний асуултад хариулъя.

 

Э.Ганбат: -Гишүүдийн тоо 20 гэж. Хадгаламж зээлийн үйл ажиллагаа явуулах хоршоод нь 20-иос доошгүй гишүүнтэй байна гэж заасан байгаа энэ нь хадгаламж зээлийн үйл ажиллагаа явуулах хоршооны өөрийн бүтцийн шаардлагаас үүдэлтэй одоогоор хадгаламж зээлийн хоршоо, үйл ажиллагаа явуулах хоршоо нь зээлийн хороотой байхыг шаардаж байгаа, зээлийн хороо нь З-аас доошгүй гишүүн гээд тэгээд ерөнхий 9 гээд тэр гурвыг нэмэхээр 12 болж байгаа үүнээс гадна хадгаламж зээлийн үйл ажиллагаа явуулах хоршоо нь өөрөө хадгаламжийг төвлөрүүлэх, зээлийн сангийн төвлөрлөөс үүдээд гишүүдийн тоо нь их байх тохиолдолд зээлийн сангийн хэмжээ тэндээс нөлөөлнө гэсэн үндэслэлээр, гуравдугаарт, энэ тоо хадгаламж зээлийн хоршоодын холбоо болон төсөл санаачлагч байгууллагын саналаар гарч ирсэн. Энэ тоог багасгах боломж байгаа бүтцийн хувьд 15 гэсэн тоон дээр багасгаж болно.

 

Хоёр дахь асуудал бол зээлийн хөрөнгийн эх үүсвэр. Зээлийн хөрөнгийн эх үүсвэрийг хоршооллын өөрийн эд хөрөнгө болон хадгаламжин дахь хөрөнгийн эх үүсвэр гэсэн хоёр үүсвэр зааж өгсөн. Хоршооны хуулинд ҮШ зүйлд хоршооны эд хөрөнгө гэж юу вэ гэдгийг зааж өгсөн өөрөөр хэлбэл хоршооны захиран зарцуулах эрхэд байгаа эд хөрөнгийг жагсаагаад заагаад өгсөн тэнд бүх эх үүсвэрүүд орсон. Зээлийн санд энэ эх үүсвэрээс хөрөнгө оруулахад гагцхүү тухайн хоршоо шийдвэрлэсэн тохиолдолд тусгаарлаж зээлийн санг бүрдүүлэхэд оруулна. Энэ дээр өөр эх үүсвэр байхгүй, хандив, зээл тусламж, хоршооны зээлийн санд орох боломжгүй гэж үзэж болохгүй. Өөрөөр хэлбэл эд хөрөнгө гэдэгт маань тэр бүх хөрөнгө маань заагдсан, агуулагдсан байгаа учраас шууд боломжтой гагцхүү тэрийг шилжүүлэхэд шийдвэр гарсан байх ёстой гэсэн шаардлага тавьж байгаа. 

 

Дэмжигч гишүүн гэдэг бол хоршооны өөрийнх нь нийтлэг бүх хоршоодын хувьд оруулж ирж байгаа шинэ ойлголт зөвхөн хадгаламж, зээлийн хоршоон дээр оруулж ирээгүй дэмжигч гишүүн маань өөрөө юу вэ гэхээр зэрэг тодорхой хоршооны ажил үйлчилгээг авах сонирхолтой, хоршооны үйл ажиллагааг дэмжих сонирхолтой, хоршоонд байсан буюу хоршоонд орох боломжгүй тийм хүмүүсийн хувьд оруулж ирж байгаа заалт. Хоршоо маань өөрөө аж ахуйн үйл ажиллагааны эргэлтэнд орж байхдаа энэ тохиолдолдоо байнга таараад тохиолдол бүртээ чи манай гишүүн бол гэсэн шаардлага тавьдаг тухайн хүний хувьд хоршоонд болох байнга хоршооны гишүүн, жинхэнэ гишүүн болох боломжгүй өөрөөр хэлбэл тодорхой түүхий эд материалаа хоршоогоор дамжуулаад борлуулах сонирхолтой тийм тохиолдолд хоршоо дэмжигч гэсэн ойлголтоор авч тухайлбал, хөдөлмөрийн чадвараа алдсан тэтгэврийн хүмүүс, гэхдээ хөрөнгө оруулаад хөрөнгийг хоршоо нь ямар хэмжээтэйгээр тогтоогдохыг хоршоо өөрөө дүрмээрээ зохицуулаад тогтооно. Гэрээний үндсэн дээр дэмжигч гишүүний үйл ажиллагааг зохицуулж байгаа учраас энэ бол жинхэнэ гишүүний эрх эдлэхгүй, саналын эрхгүй байх юм.

 

С.Төмөр-Очир: - Цэрэнжав гишүүнийг асуултаа асуухыг урьж байна.

 

Л.Цэрэнжав: -Зарим асуултууд давхцаж байна. Ганц хоёр асуултыг тодруулъя. Бид нар шинэ маягийн хоршоо байгуулах хууль өргөн барьж байгаа. Энэ дээр 5 дугаар заалт байгаа юм. Одоо байгаа хоршоололд хяналт шалгалт хийх, зөвлөгөө өгөх бүтэц бий болоогүйгээс ажиллаж чадахгүй, алдаж онох явдал гарсаар байна гэсэн дүгнэлт өгсөн байна. Энийг алдаа, оноог залруулах, энэ шинэ маягийн хоршоог удирдах төвлөрсөн байгууллага байгуулах үндэслэлээр энэ орсон байна уу. Энэ ямар зарчмаар ажиллах. Хоршоодоос хөрөнгө төвлөрүүлж тэрний удирдах хоршоодын холбоо маягаар одоо байгаа тогтолцоогоороо явна гэж байгаа юм уу, өөр эх үүсвэрээр санаачилгаар гарч дээд байгууллага гаргаж ирж энэ хоршоог удирдаж алдаа, оноог засуулах гэж байна уу энэ хуучин тогтолцооны зарчимтай нэлээн ойролцоо болоод байгаа юм биш үү энэ дээр ямар байр сууринаас ингэж хандаж байна вэ нэгдүгээрт.

 

Хоёрдугаарт, татвараас чөлөөлж байхаар Азийн хөгжлийн банк, бид Монгол Улсын төрийн бодлого гэж байх ёстой. Банк юм уу, гадаадын байгууллагатай гэрээ хийчихээд сүүлд нь нөхөж хууль гаргадаг бид тэгээд хийсэн шүү дээ Их Хурал энэ хуулийг батлахаас өөр арга байхгүй гэсэн байдалтай хууль оруулж ирж байгаа энэ ямар зарчим бэ энэ дээр хариулт өгөхгүй юу.

 

С.Төмөр-Очир: -Цэрэнжав гишүүний асуултад хариулъя.

 

В.Зарыкхан: -Одоо хоршоод улсын хэмжээгээр 200 орчим хоршоо байгаа юм. Одоогийн хоршоод маань хоршоо мөн үү, үгүй юу гэдгийг тогтоодог ямар нэгэн бүтэц байхгүй байгаа. Тийм учраас хоршооны хяналтын асуудал энэ дээр хоршоо аудит хийх эрхтэй болохоор хуулийн төсөл оруулж ирж байгаа юм. Энэний гол нь юу байна вэ гэхээр зэрэг хоршооны аудит энгийн аудитаас өөр үйл ажиллагаа явуулдаг юм байна. Нэгдүгээрт, аудитаа хийдэг, хоёрдугаарт, хоршооны хуулиар тэр хоршоо мөн үү, үгүй юу гэдгийг хянаж шалгаж байдаг, гуравдугаарт, зөвлөгөө өгч сургалт явуулдаг ийм онцлогтой. Тэгэхээр энэ чиглэлээр цаашдаа алхам хийхийн тулд эхний ээлжинд хоршоо аудитын үйл ажиллагаа хийж болох юмаа гэсэн санаагаар аудитын хуулийг оруулж ирсэн юм.

 

Д.Насанжаргал: - Азийн хөгжлийн банкны зээлийн баримт бичиг нэлээн удаан хугацаанд боловсруулагдсан, Засгийн газар, Их Хурлаар ороод үндсэндээ бодлогын матраст тусгагдсан энэ санаанууд мөн урьд нь Их Хурал дээр ороод батлагдсан ийм баримт бичиг байгаа. Зээл маань хэрэгжиж эхлэхэд Засгийн газрын зүгээс өөрөөр хэлбэл Монгол Улсын зүгээс хүлээсэн үүргээ биелүүлээч ээ гэсэн саналыг тавьж байгаа юм. Саяын давхар татвараас чөлөөлөх асуудал орлогын албан татварын асуудал дээр тусгаад үзэх юм бол энэ хоршооны үйл ажиллагааг дэмжих талын бодлого, боломжийн баримт бичигт тусгагдсан гэж бодож байгаа юм. Нэг үндэслэл болгож Азийн хөгжлийн банкны зээл гол нөхцөл биш бас энэ нэг үндэслэл байж болох юм гэсэн ийм санаагаар оруулж байгаа юм.

 

С.Төмөр-Очир: - Авдай гишүүнийг асуултаа асуухыг урьж байна.

 

Ч.Авдай: -Тэгэхээр хоршоо чинь анх байгуулагдаж байсан үеэсээ харьцуулахад жижиг үйлдвэрлэл эрхлэх, аж ахуйн үйл ажиллагаа явуулах ийм хэлбэрт шилжиж байна л даа нэлээн олон жил болсон хоршоонууд. Энэ маань ингээд шилжээд байж байхад аж ахуйн үйл ажиллагаа явуулах татварын асуудал нь яах ёстой юм бэ гэсэн ийм юм байна.

 

Хоёрдугаарт, жижиг үйлдвэр байгуулаад үйл ажиллагаа явуулж байгааг дэмжих зорилгоор энэ өөрчлөлттэй юм оруулж болохгүй байсан юм уу. Жишээлбэл саяын батлагдсан тэр жижиг, дунд үйлдвэрүүдийг дэмжих, Германд хийж байгаа төсөлд арилжааны банкаар дамжаад зээл аваад тэр чинь жилд 7 хувь гээд цаад өгч байгаа улсууд нь 0.75 хувь гээд дундын зөрүүгээр банкууд хөлжиж байна шүү дээ. Тэр юуг хоршоонд ороод бэхжүүлэх, зориулах тийм талын бодол оруулж болоогүй юм уу.

 

Гуравдугаарт, нэлээн ийм хөрөнгөтэй, хөрөнгө хуримтлуулсан хүн бол өөрийнхөө ах дүү нараа дэмжээд хөрөнгө гаргаад ингээд хоршоо байгуулаад та нар амьдар, дээшээ өөдөө яв гэж тэгээд эргээд тэр хүн маань тэр хоршоо нь хөгжөөд, дэмжээд ирэх үед нөгөөх чинь мөнгөтэй байсан хүн чинь ядуурч болно шүү дээ. Тэр эргээд тэднээсээ зээл авч болдоггүйн учир юу байгаа юм бэ. Ийм хоёр зүйлд хариулт өгөхгүй юу.

 

С.Төмөр-Очир: - Авдай гишүүний асуултад хариулъя.

 

Э.Ганбат: -Хоршооны өөрийнх нь зорилго бол гишүүдийн хүрээнд гишүүддээ үйлчлэх зорилготойгоор байгуулагддаг учраас зээлийг зөвхөн гишүүнд олгоно гэсэн тэр зарчим үйлчилж байгаа юм. Харин хоршоо өөрөө үйл ажиллагаа явуулахад гаднаас дэмжлэг авах нөхцөлийг нээж өгч дэмжигч гишүүнийг оруулж ирж байгаа. Харин өөрийнхөө үйл ажиллагааг хэнд зориулах вэ гэдэг нь зөвхөн гишүүдийн хүрээнд учраас эргээд зээлийг гишүүнд олгоно гэсэн зарчмаар байгаа.

 

Д.Насанжаргал: -Энэ гаднаас авч байгаа зээлүүдийг хоршоонд шууд дэмжих бодлогоор ашиглаж болохгүй байна уу, дамжихаар хүү нэмэгдэж байна гэсэн ийм санаа байна л даа. Ер нь авч байгаа зээлүүд голдуу ийм хэлбэрээр явагдаад байгаа. Яагаад гэвэл авч байгаа зээлийг зайлшгүй арилжааны банкаар дамжуулж бид нар дамжин зээлдүүлэх шаардлага гарч байгаа юм. Энэ нөхцөлд зээлийн эрсдэлийг хэн хүлээх вэ гэдэг асуудал гарч ирж байгаа юм. Нэгдүгээрт.

 

Хоёрдугаарт, бас гадны байгууллагуудын тавьж байгаа шаардлага бол нэгэнт Монголын арилжааны банкуудад мөрдөж байгаа хүүтэй бол гаднаас авч байгаа зээлийн хүү ямар нэг хэмжээгээр ойролцоо байна тэгэхгүй бол энэ дундаас нь өөрөөр хэлбэл зээлийг буруу ашиглах гэдэг юм уу эсвэл зээл ашиглах явцад янз бүрийн авилгал ийм зүйл гарах хандлага бий болох ийм зүйл байж магадгүй гэсэн болгоомжлол байдаг учраас голдуу ерөөсөө арилжааны банкуудын зээлийн хүүтэйгээр ойролцоогоор цааш нь дамжуулан зээлдүүлэх үйл ажиллагаа явагдаад байгаа. Гэхдээ банкуудтай тохиролцоод аль болох арилжааны банкны хүүгийн хамгийн бага байх ийм нөхцөлийг сонгож авах тохиолдол байна л даа. Хоршооны үйл ажиллагаатай адилгүй ч гэлээ гэсэн жишээлбэл уриншийн зээл байна бид нар Японы Засгийн газраас үзүүлсэн тусламжийн сангаас хөрөнгийнхөө эх үүсвэрийг авч байгаа тэгээд уриншийн зээл олгохдоо хамгийн бага сарын 1 хувийн хүүтэйгээр жишээтэй ийм тохиролцож арилжааны банкуудад тохиролцож явуулах боломж бий гэж бодож байгаа юм.

 

Хуримтлуулсан хөрөнгөөс эргүүлээд дэмжлэг үзүүлсэн хүндээ зээл олгож болохгүй юу гэж энэ нь нэгэнтээ дэмжлэг үзүүлсэн бол эргээд тэр хүнд дэмжлэг үзүүлэх шаардлага байвал зээл олгох биш харин нэгэнт хоршооны гишүүд өөрсдөө ярилцаж байгаад тэр хүнд урьд нь авсан дэмжлэгтэйгээ дүйцүүлж эргээд хөрөнгийн дэмжлэг үзүүлэх юм уу тийм хэлбэрийг ашиглаж болох талтай байхаа энэ бол хоршооны гишүүдийн өөрсдийн хамтын шийдвэрээр шийдэх асуудал гэж бодож байгаа.

 

С.Төмөр-Очир: - Болормаа гишүүний асуултаа асуухыг урьж байна.

 

Н.Болормаа: - Хоршооны дэмжигч гишүүнтэй холбоотой асуудлыг нэг гишүүн хөндсөн гэхдээ тодруулах зүйл байна. Ер нь дэмжигч гишүүнийг гаргаж ирснээрээ хоршоодыг өргөжүүлэх, олон болгох, олон хүнийг хамрах гэсэн ийм бодлого барьж байна уу. Тэгэхээр хоршооны дэмжигч гишүүн хоршоонд нийлүүлэх хувь хөрөнгийг оруулна энэ хүн хоршоогоор үйлчлүүлнэ, хадгаламж хадгалуулна гэсэн ийм эрхтэй. Гишүүний эрх эдлэхгүй гээд байна л даа тэгвэл жинхэнэ гишүүн нь нийлүүлэх хувь хөрөнгө нь дэмжигч гишүүнийхээс их байх юм уу, өөрөөр хэлбэл нийлүүлэх хөрөнгийн хэмжээ нь ялгавартай учраас дэмжигч гишүүн хязгаарлагдмал эрх эдэлж байгаа юм уу үүнийг яаж зохицуулах юм бэ гэсэн ийм асуулт байна.

 

Хоёрдугаарт, аж ахуйн нэгж байгууллагын орлогын албан татварын тухай хуульд оруулах өөрчлөлттэй холбоотой хоршооны болзошгүй алдагдлыг нөхөх нөөц сан эрсдэлийн санд төвлөрүүлсэн хөрөнгийг татвар ногдох орлогоос хасаж тооцно гэж. Яагаад ингэж байгаа юм бэ яагаад гэвэл хоршоонд нэгдэж байгаа хүн болгон өөртөө ашиг олохын тулд ашгийн төлөө нэгдэж байгаа гэж ойлгож байгаа. Хоршоо бол өөрөө эд хөрөнгөгүй, хоршооны гишүүдийн эд хөрөнгө, өмч нь нийлээд дундын өмч болж байгаа байх. Тэгэхээр энэ алдагдлыг нөхөхийн тулд заавал татвараас чөлөөлөх хэрэг байгаа юм уу. Тэр хоршооны гишүүнд өөрөө сайн дураараа өөртөө оногдох орлогоосоо энэ нөөцийн санд өгч байгаа биз дээ өөрийнхөө өмчийг болзошгүй алдагдлаас хамгаалахын тулд. Энд давхар үүнийг орлогын татвараас чөлөөлөх гээд байдаг нь ямар учиртай юм бэ энэ нөөцийн санг татварын орлогоос хасаж тооцно гэдгийг тодруулж өгөөч ээ гэж бодож байна.

 

С.Төмөр-Очир: - Болормаа гишүүний асуултад хариулъя.

 

Э.Ганбат: -Дэмжигчийг гаргагч нар хоршооны үйл ажиллагааны хүрээг өргөтгөх бодлого барьж байна уу. Хоршоог аж ахуйн үйл ажиллагаа явуулах аль болох таатай байдлыг дэмжигч гишүүнийг гаргаж ирснээр бий болгох бодлого байгаа тийм нөхцөл бүрдэх болов уу гэж бодож байгаа. Өөрөөр хэлбэл хоршоо нь аж ахуйн үйл ажиллагаанд нь дэмжлэг үзүүлэх нөхцөл бүрдэж байгаа юм. Аж ахуйн нэгж, байгууллагын орлогын албан татварын тухай хуульд орж байгаа нэмэлт яагаад орлогоосоо хасаж тооцоод байна вэ гэхээр энэ дээр хоршоо үйл ажиллагаа явуулаад энэ хоёр нөөц сан, эрсдэлийн сан маань өөрөө нөөц сан нь хоршоог хөгжүүлэх, эрсдэлийн сан гэнэтийн болзошгүй алдагдлыг нөхөх зорилгоор байгуулагддаг учраас хоршоог нөөц санд хөрөнгийг татвар ногдох орлогоос хасч тооцож байгаа маань хоршоог эргээд эрсдэлийн сан, нөөц сангаа арвижуулах нөхцөлийг нь бүрдүүлж өгч байгаа гэж ойлгож байгаа.

 

Өөрөөр хэлбэл адилхан татвар ногдуулаад явчихаар хоршоо өөрөө эрсдэлийн сангаа бүрдүүлэхгүй явах тохиолдол байгаа учраас энийг чөлөөлж өгснөөр нөөц сан, эрсдэлийн сан бий болгох нөхцөл бүрдэх болов уу. Энэ бол цаад утгаараа дэмжигч гишүүнийг гишүүн болгох журам нь өөрөө гишүүнтэй адилхан байгаа. Хэрвээ тэр гишүүний оруулсан хөрөнгө нь гишүүний хэмжээнд хүрэх юм бол тэр яг адилхан гишүүн үү, дэмжигч гишүүн үү гэдгийг тухайн үед шийдвэрлэх боломжтой. Яг цаад утгаараа оруулж байгаа хөрөнгө нь жинхэнэ гишүүнээс бага хөрөнгө оруулна гэсэн. Бага хөрөнгө оруулна энэ хоршооны өөрийнх нь эрх. 

 

Н.Болормаа: - Тэгвэл дэмжигч гишүүн гэж байх хэрэг байгаа юм уу. Дэмжигч гишүүн, жинхэнэ гишүүн хоёрын хоорондын ялгааг ойлгохгүй байна тийм учраас асуугаад байна. Би хувь хөрөнгөө нийлүүлсэн хүн гишүүний эрх эдлэхгүй, гэхдээ хоршоогоор үйлчлүүлнэ хадгаламж хадгалуулна тэгвэл энэ хуулинд хоршоонд нийлүүлэх хувь хөрөнгийн хэмжээ нь дэмжигч гишүүнийх нь жинхэнэ гишүүнийхээсээ бага байна гэдгийг тодорхойлох уу.

 

Д.Түмэндэмбэрэл: -Дэмжигч гишүүн гэдэг утгаараа энэ хуулиндаа бид нар ажлын хэсэг оруулсан байгаа юм. Энэ олон улсын хоршооллын хэмжээнд ийм нэр томьёо хэрэглэгддэг юм байна энийг судалж үзсэний үндсэн дээр оруулсан. Гэхдээ ажлын хэсэг ярилцаж байгаад гишүүн гэдгийгээ бид эргэж харж үзье гэсэн дэмжигч гэдэг утгаараа явах байх энэ томьёолол. Дэмжигч гурван төрлийн үүрэг гүйцэтгэж байгаа. Нэгдүгээрт, хоршооны дүрэмд заасан нөхцөлийг биелүүлж чадаагүй тийм хүн тодорхой шатны хугацаанд хоршооныхоо дүрмийн шаардлагыг биелүүлэх хүртэл хугацаандаа дэмжигч байж болно. Өөрөөр хэлбэл хувь хөрөнгөө хэмжээ нь хүрэхгүй, сая төгрөгөөр хоршоо нь биелнэ гэсэн бол тэр хүнд 100 мянган төгрөг би энүүгээр нээчихээд явж байя гээд аажимдаа хувь хөрөнгөө нийлүүлээд хоршооны гишүүн болно тэр хооронд би ийм ийм үйлчилгээ авч ийм ийм ажлаар явъя гэсэн ийм юм байж болно.

 

Хоёрдугаарт, өндөр насны тэтгэвэрт гарсан, өөр биечлэн хоршооныхоо үйл ажиллагаанд оролцож чадахгүй болсон хүн өргөдлөө гаргаад, хүсэлтээ гаргаад би цаашид гишүүнээр энэ хугацаанд ажиллаж чадахгүй би дэмжигчээрээ явъя би өөрийн хувь хөрөнгөтэй сүүлд нь хоршооноос дэмжлэг авах үүрэг хүлээнэ гэсэн ийм чиглэлээр явж болно.

 

Гуравдугаарт, зөвчлөн хүргэх үүрэг гүйцэтгүүлэхээр хоршоонд хүсэлт тавиад дэмжигчээр ажиллаж болно ийм гурван төрлийн үйл ажиллагаан дээр дэмжигч байж болох юм энэ цаашид хоршооллыг олон түмэнд үйлчлэх хүрээг өргөтгөх, ил тод байлгах ийм цар хүрээг нэмэгдүүлэхэд ач холбогдолтой, хоршооны үйл ажиллагааг өргөжүүлэхэд ач холбогдолтой ийм үйл ажиллагаа юм. Түүнээс гадна дэмжигч гишүүн сая яриад байна шүү дээ зээл авч болохгүй юу, дэмжигч гишүүний эрх яагаад хязгаарлагдаж байгаа юм бэ гээд жинхэнэ гишүүн болж элсэж чадаагүй учраас таслан шийдвэрлэх эрхтэй хоршоондоо ажиллаж чадахгүй байгаа нэгдүгээрт, хоёрдугаарт, зээл авах тухай асуудал, дэмжлэг авах тухай асуудал яригдлаа дэмждэгийг өөрөөр хэлбэл хувь хөрөнгөө нийлүүлсэн хүн хоршооныхоо тэргүүлэгчдийн шийдвэр, хоршоологчдынхоо хамт олны шийдвэрээр дэмжлэг авах бүрэн бололцоотой. Зээлийн тухайд зөвхөн гишүүддээ үйлчилнэ гэсэн утга агуулгаар ерөөсөө олон улсын хоршооллын үзэл баримтлалдаа ч тэр, ерөөсөө гишүүддээ хоршоолол үйлчилдэг учраас гишүүддээ олгоно гэсэн ийм утга агуулгаар энд орж байгаа юм. Дэмжиж гэдэг бол энэ хуулинд орж байгаа шинэ ач холбогдолтой ийм зүйл байгаа юм.

 

Н.Гэрэлсүрэн: -Би ажлын хэсэгт ажиллаж байсан одоо ч гэсэн энэ ажлын хэсгийг даргаар нь ажиллах юм байна лээ. Энд яагаад дэмжигч гэж орж ирсэн бэ гэхээр зэрэг гишүүд дэмжигч гишүүн гэхээр зөвхөн хадгаламж, зээлийн хоршооны хувьд ойлгоод байна. Хоршоо хэд хэдэн үйл ажиллагааг зэрэг явуулах болж байгаа шүү дээ. Үйлдвэрлэлийн хоршоо бол хадгаламж, зээлийн үйл ажиллагаа явуулна, дангаараа ч үйлдвэрлэл явуулж болно тэгэхээр дэмжигч гэдэг бол зөвхөн хадгаламж зээлийн талаасаа дэмжигч биш бүх хоршоодод дэмжигчтэй байна гэж үзэж байгаа юм. Тэр нь юу вэ гэвэл жишээлбэл хөдөө аж ахуйн үйлчилгээний хоршоо байлаа гэхэд өөрөө яваад түүхий эдээ борлуулж чадахгүй хүмүүс дэмжигчээр ороод тэгээд өөрийнхөө түүхий эдийг хоршоогоор дамжуулж борлуулах үйлчилгээ авч болох юм энийг өргөн утгаар ойлговол зүгээр юм нэгдүгээрт.

 

Хоёрдугаарт, дэмжигч гишүүн яагаад зээл авч болдоггүй юм бэ гэвэл хадгаламж зээлийн хоршоодын олон улсын зарчимд зээлийн асуудлыг хадгаламж зээлийн хоршоо зөвхөн өөрийнхөө жинхэнэ гишүүнд олгодог зарчимтай. Энэ олон улсын зарчмыг бид дагаж мөрдөх ёстой гэж үзсэн юм.

 

С.Төмөр-Очир: -Бадам гишүүнийг асуултаа асуухыг урьж байна.

 

Ш.Бадам: -Энэ хуульд нэмэлт өөрчлөлт оруулах тухай хуулийн төслийн үзэл баримтлал дотор, сайдын баталсан дотор байгаа юм л даа. Хоршоо бол ашгийн бус хуулийн этгээд байх тухай зарчмыг барина гээд нэр нь бол хоршооны хууль хоёр дээр зөрчилтэй байгаа байх энэ хуулийн нэмэлтээр энийг яаж шийдэж байгаа вэ ашгийн төлөө байх юм уу, ашгийн төлөө бус байх юм уу гэдэг асуудлыг сайд хариулж өгөхгүй юу.

 

Хоёрдугаарт, хоршоо аудит хийх эрхтэй байхаар орж байна. Аудитын хуулинд өөрчлөлт оруулах гэж байгаа юм байна л даа. Тэгэхээр энэ чинь аудит хийх эрхтэй хоршоо чинь ямар аж ахуйн нэгжид аудит хийх юм бэ зөвхөн хоршоодод юм уу өөртөө юм уу хөндлөнгийн хяналтыг аль ч аж ахуйн нэгжид тавих эрхтэй байх юм уу, энэ талаар ямар үзэл баримтлалтай байгаа юм бэ.

 

Давхар татвараас чөлөөлөх тухай асуудал дээр хоршооны орлогоос нь татвар аваад гишүүддээ ногдол ашгаа хуваарилахаар зэрэг тэрнээс татвар авахаар ийм байдлыг арилгая гэж байгаа юм байна л даа хоршооны ногдол ашгаас гишүүдэд ногдож байгаа юмнаас авахгүй гэж ингэснээр татварын орлого буурахгүй гэсэн ийм тайлбар хийсэн байна. Энэ ямар үндэслэлээр тийм байдлаар хийж байгаа юм бэ.

 

Гишүүн дэмжигч гишүүн хоёрын ялгааг олон тайлбарлаж байна. Ер нь сайн харагдахгүй байна л даа. Зээл өгөхгүй гэж байна оруулах гэж байгаа хөрөнгийн хувь хэмжээ ч гэсэн тодорхойгүй хоршоонд элсэж байгаа 20 хүн байна 20 хүн ямар хэмжээний хөрөнгө гаргавал жинхэнэ гишүүн болох юм ямар байвал дэмжигч болох юм бэ гэдэг асуудал сайн ялгаа тайлбаруудаас харагдаж өгөхгүй байгаад байгаа юм. Тэр ороод хөрөнгийн хувь хэмжээг тогтоодог шалгуур гэж ямар юм байна вэ.

 

С.Төмөр-Очир: - Бадам гишүүний асуултад хариулъя.

 

В.Зарыкхан: -Хоршоог Иргэний хуулинд ашгийн төлөө бус байгууллага гэж тодорхойлсон. Энэтэй холбогдуулж одоогийн хоршооны хуулинд ашгийн төлөө бус гэдэг үг орсон байгаа. Гэхдээ энэ ашгийн төлөө бус гэдэг маань татвараас бүрэн чөлөөлөгдөнө гэсэн ойлголт байхгүй гэж үзэж ажлын хэсэг татварын тухай хуульд нэмэлт өөрчлөлт оруулах тухай ийм хуулийн төслийг хамтруулж байгаа юм. Хоршоо зөвхөн гишүүдийнхээ орлогыг нэмэгдүүлэхийн тулд үйл ажиллагаа явуулна энэ бол хоршооны зорилго. Энэ зорилгыг хэрэгжүүлэх явцад аж ахуйн үйл ажиллагаа явуулж таарна, аж ахуйн үйл ажиллагаа явуулахыг мөн Иргэний хуулиар зөвшөөрсөн байгаа. Тэгэхээр нэгэнт аж ахуйн үйл ажиллагаа явуулбал татвар төлдөг хэвээрээ байх юм гэдэг бид ийм ойлголттой байгаа.

 

Хоршоо аудитын үйл ажиллагаа явуулж болохоор хуулийн төсөлд орсон. Тэгэхээр хоршооны бидэнд ирээдүйд тавьж байгаа зорилго бол хоршоо маань төрөлжсөн хоршооны аудит болж ирээдүйд хувирах юмаа гэсэн ийм санаагаар хийж байгаа. Аудитын байгууллагаас би түрүүн хэлсэн З төрлийн өөр онцлогтой байгаа хоршооны аудит хийх ийм тэр чиглэлээр энийг цаашдаа хөгжүүлэх юм гэж бодож байгаа.

 

Нэгэнт орлого олох юм бол гишүүддээ хуваарилсан орлогыг татвараас чөлөөлье гэсэн ийм саналтай. Гишүүддээ хуваахаар цаана нь хэрэв өөрт нь орлого үлдэх юм бол тэрнээс заавал татвар төлж байна, гишүүдэд хуваарилсан орлогоос хүн амын орлогын албан татварын дагуу гишүүд нь татвар төлнө ийм учраас давхар татвараас чөлөөлөгдөөд аль нэг талдаа хоршоо өөртөө авч үлдсэн ашигтай татвар төлнө, гишүүд нь өөртөө авсан орлогодоо татвар төлнө гэсэн ийм зарчмыг баримталж байгаа юм.

 

Гишүүн дэмжигч хоёр дээр ийм зүйлийг бид бодоод байгаа юм. Энэ дэмжигч маань хувь нийлүүлэх хөрөнгийн дээд доод хязгаарыг хоршоолол дүрмээр тогтоох ёстой гишүүний. Тэгэхээр доод хязгаартаа хүрээгүй хөрөнгө байж таарна, хэрэв доод хязгаартай нь хүрсэн байвал энэ маань гишүүн болж явна. Хоёрдугаарт, сайн дурын гишүүнчлэлтэй учраас хөрөнгөө доод хэмжээндээ хүргэсэн мөртлөө би хоршооны гишүүн байхгүй гэвэл тэрийг албадах ямар ч арга байхгүй. Үйлчилгээ авах сонирхолтой байна гэсэн үг ийм учраас энэ том ялгаа. Хоёрдугаарт, саналын эрх эдлэхгүй байгаа саналын эрх эдлэхгүй байна гэдэг бол тэр хүн хоршооны үйл ажиллагаанд оролцож дэмжиж байгаа боловч хоршооны удирдлага, хоршооны бусад шийдвэр гаргахад нь ямар нэгэн нөлөөлөл болж чадахгүй гэсэн ийм утгатай байгаа ийм учраас энэ ялгаа гарч ирж байгаа гэж бодож байгаа. Дэмжигч гишүүн маань зөвхөн хадгаламж зээлд биш бүх хоршоонд байгаа. Одоо хөдөө аж ахуйн хоршоолол дотор арьс шир, ноос ноолуураа танай хоршоогоор дамжуулж нийлүүлье гээд нийлүүлж байгаа дэмжигч гишүүн байж байна гэхдээ тэр жилийн эцэст хоршоо ашиг, орлогоо гишүүддээ хуваарилахад тэрнээс хувь хүртэхгүй байгаа тэгэхээр энэ зарчим бол хэвээр үргэлжилнэ гэж бодож байгаа.

 

Ш.Бадам: -Би тодруулъя. Давхар татвараас чөлөөлсний дараагаар уг хоршооноос татвар төлдөг нийт орлогын хэмжээ буурахгүй гэсэн үндэслэл яриад байгаа юм би тэрнийг асуугаад байгаа юм. Давхар татвараас чөлөөлж болно гэхдээ нийт татварын орлогын хэмжээ буурахгүй гээд байгаа юм.

 

В.Зарыкхан: - Гишүүд орлогынхоо татаврыг Хүн амын орлогын албан татварын хуулиар төлнө. Тийм учраас орлого зохих хэмжээгээр гишүүддээ шилжиж гишүүдээсээ орлогын албан татвараа төлж байх юм гэсэн ийм ойлголтоор хийсэн юм. Хүн амын орлогын албан татварын хуулиар 2003 оны 1 дүгээр сарын 1 хүртэл төлөхгүй байгаа.

 

С.Төмөр-Очир: - Нямдаваа гишүүнийг асуултаа асуухыг урьж байна.

 

Г.Нямдаваа: -Яригдаад байгаа асуудал жаахан эргэлзээтэй юм шиг санагдаад байна. Энэтэй холбогдуулаад бас нэг зүйлийг тодруулъя. Одоо жижиг хэмжээний хязгаарлагдмал хариуцлагатай компаниуд өөрсдийнхөө нэрийг өөрчлөөд хоршоо гэдэг нэрийн дор өөрчлөгдөөд татвараас чөлөөлөгдөөд явах ийм чиглэл рүү орох юм биш биз ээ. Өөрөөр хэлбэл хоршоо гэдэг маань татвараас Иргэний хуулийн дагуу чөлөөлөгдөнө ийм учраас шинээр аж ахуйн нэгж байгууллага, хүмүүс компани, нөхөрлөл гэдэг нэрээр биш зөвхөн хоршоо гэдэг нэрийн дор аж ахуй шинээр байгуулах, байгуулагдсан жижиг аж ахуйн нэгжүүд нь хоршоо руу өөрчлөгдөж орох ийм чиглэл рүү явж эхлэх үү энэ чиглэл дээр ямар нэгэн тооцоо судалгаа байна уу. Жижиг хязгаарлагдмал хариуцлагатай компани хоршоо хоёр маань юугаараа ялгагдах юм бэ. Нийтэд зориулсан үйлчилгээ явуулахгүй гэхээр хоршоо чинь хоршооллынхоо гишүүдийн ашгийн төлөө, хоршоодын гишүүдийн орлогын төлөө бас л нийтэд үйлчилгээ явуулж байж хөл дээрээ зогсоно шүү дээ зарчмын гол ялгаанууд нь юу юм бэ.

 

Нөгөө талаас ер нь хөдөөд ялангуяа энэ жил малгүй баруун аймгуудад малаа алдсан иргэд их хэмжээгээр бий болсон учраас шинээр аж ахуйн нэгж хоршоо байгуулах явдал их эрс нэмэгдэж байна. Энэ үед хадгаламж зээлийн хоршоотой адилхан тэдгээрийг үзэж болмооргүй санагдаж байна. Тийм учраас бодит амьдрал дээр үйлдвэрлэлийн чиглэлийн үйл ажиллагаа явуулж байгаа чиглэлд нь харин татвараас чөлөөлөгдөх, бусад хөнгөлөлт үзүүлэх чиглэлийн ямар нэгэн бодлогын зохицуулалт хуульчлан тусгаж болох уу.

 

С.Төмөр-Очир: - Нямдаваа гишүүний асуултад хариулъя.

 

Э.Ганбат: - Хоршоо татвараас чөлөөлөгдсөнөөр компаниуд хоршооны хэлбэрт шилжих нөхцөл бүрдэх юм биш үү гэж. Энэ дээр бүрдэхгүй гэж үзэж байгаа. Өөрөөр хэлбэл хоршоо ашгийн төлөө бус байгууллага ч гэсэн аж ахуйн үйл ажиллагаа явуулсныхаа төлөө олсон орлогоосоо татвар төлнө. Хууль зүй, дотоод хэргийн яаман дээр ашгийн төлөө бус байгууллагын хуулийн төсөл боловсруулагдаж байгаа. Уг хуулийн төслөөр холбоо, сан, хоршоо гэсэн гурван төрлийн холбоо сангийн зохицуулалтыг тусгаж өгөөд хоршооны зохицуулалт нь өөрийн нарийвчилсан хуулиар зохицуулаад өгөх юм. Нэг барьж байгаа зарчим бол ашгийн төлөө бус байгууллага ч гэсэн аж ахуйн үйл ажиллагаа эрхэлсэн бол олсон орлогоосоо татвар төлөх ёстой тийм учраас ялгаа гарахгүй тийм шилжих хөдөлгөөн өрнөхгүй болов уу гэж. Компани, хоршоо хоёрын ялгаа юу юм бэ гэхээр бүтэц, зохион байгуулалт, шийдвэр гаргадаг үйл ажиллагаа, зорилго, олон шинжүүдээрээ хоорондоо ялгаатай. Тухайлбал, компанид гол барьж байгаа зарчим бол оруулсан хөрөнгийнхөө хэмжээгээр саналын эрх эдэлдэг бол хоршоо оруулсан хөрөнгийн хэмжээнээс хамааралгүйгээр өөрийнхөө төлөөллийн тоогоор саналын эрх нь гарч ирдэг нэг гишүүн нэг саналын эрхтэй байдаг учраас шийдвэр гаргахад өмчлөлийн байдал ямар нэгэн нөлөө үзүүлдэггүйгээрээ гол ялгаа нь байж байгаа.

 

Д.Насанжаргал: - Нямдаваа гишүүний хоёр дахь асуултад хариулъя. Бид нар хоршооны хуулинд нэмэлт өөрчлөлт оруулах, ялангуяа хүн амын орлогын татварын хуулинд өөрчлөлт оруулах зорилго бол хоршооллын хөдөлгөөнийг дэмжих, тэр тусмаа хөдөөд малчдын дунд хоршооллын хөдөлгөөнийг дэмжихэд нэлээн дэмжлэг туслалцаа болох болов уу гэж үзээд байгаа юм. Яагаад гэвэл давхар татвараас чөлөөлснөөр малчдын дунд хоршооллох хөдөлгөөн эрчимжих ийм бололцоо бий болох байх нэг талаасаа.

 

Нөгөө талаас хоршоо нь үйл ажиллагаагаа явуулах, өөрөөр хэлбэл хөрөнгийн сан хуримтлуулах, энэдээ гишүүдийнхээ орлогыг нэмэгдүүлэх, ажлын байр бий болгох энэ таатай орчин нөхцөл бүрдэх боломж үүсэх байхаа гэж бодож байна. Үйлдвэрлэлийг дэмжих чиглэлээр үйлдвэрлэлийн чиглэлийн хоршоодуудыг ялгаад бодлогоор дэмжинэ гэсэн асуудлыг хуулинд тусгах нь жаахан өрөөсгөл болох байх хадгаламж зээлийн хоршоо ч ялгаагүй гишүүдэд үйлчилж байгаа учраас тэд нарын үйлчилгээг гишүүдэд хүргэх тэр боломжийг аль ч хоршоонд адилхан нээлттэй байлгах ийм зарчим дээр нийтлэг байх нь зүйтэй болов уу гэсэн бодолтой байна. Үйлдвэрлэлийг дэмжих чиглэлээр бид нар бодлогоор Засгийн газар авч байгаа гадаадын зээл, төсөл хөтөлбөрүүдийн бодлогын баримт бичигт энэ чиглэлийг тусгаад тэгээд хоршоодыг дэмжих, үйлдвэрлэлийн чиглэлийн хоршоодыг дэмжих энэ асуудал дээр хөрөнгийн дэмжлэг үзүүлэх ийм асуудлыг нэлээн түлхүү тусгаж өгч байгаа юм.

 

С.Төмөр-Очир: - Сугар гишүүнийг асуултаа асуухыг урьж байна.

 

Д.Сугар: -Сүүлийн хэдэн жил өөрчлөлт оруулсан Иргэний хуулийн төсөл дээр ажиллаж байсан учраас зарим юмны гэрч болсон юм. Ашгийн төлөө гэдэг ойлголтыг аж ахуйн үйл ажиллагаанаас салгаж ойлгох шаардлагатай байгаа юм. Гол шинж нь нэгдүгээрт, тухайн хуулийн этгээдийн үндсэн гол зорилго нь ашиг олох хууль зөвшөөрсөн үйл ажиллагаагаар. Дараагийн гол шинж нь оруулсан хөрөнгийн хэмжээгээр ногдол ашиг авах явдал компаний гол шинж гэж ойлгож иргэний хуулинд оруулсан. Яагаад хоршоог ашгийн бус гэж харьяалалд оруулсан бэ гэхээр зэрэг гол шинж нь, гол зорилго нь ашиг олох үйл явдал биш гишүүдийнхээ амьдралыг дээшлүүлэхэд нь тусалдаг нэгдүгээрт, хоёрдугаарт, девидентыг оруулсан хөрөнгийнхөө  хэмжээгээр биш хөрөнгө огт оруулаагүй, хөдөлмөрөө хоршоод олсон орлогоо гишүүдийнхээ амьдралыг дээшлүүлэх зорилгоор хуваадаг ийм байгууллага. Ийм байгууллага учраас төрөөс хөнгөлөлт үзүүлж давхар татвараас чөлөөлөх ёстой гэдэг агуулгаар Иргэний хуулинд орсон. Тийм учраас тэр бодож байсан концепцийн үүднээс авч үзвэл Иргэний хуулинд хоршоог ашгийн бус-д хамааруулаад буруу юм хийсэн юм огт биш. 

 

Тийм учраас миний асуулт ийм байна. Яагаад гэвэл яг хоршооны хэмжээний ашгийн төлөө үйл ажиллагаа явуулах бололцоо нь нөхөрлөл, эсвэл жижигхэн хэмжээний компани явуулах ёстой ашгийн төлөө бус зөвхөн гишүүддээ үйлчлэх, туслах ийм хуулийн этгээд байх юм бол хоршооны хуулиа барих ёстой гээд ийм зарчмын үүднээс тэнд учрыг нь ололгүй буруу шийдсэн юм байхгүй. Одоо энэ байдлаас яаж гарах гэж байна вэ гэсэн ийм асуулт байна. Нэг нь хуучин концепцоороо яваад хэрвээ ашгийн төлөө үйл ажиллагаа явуулах зорилготой субъект заавал хоршоо байх албагүй компани юм уу нөхөрлөлөө байгуулаад явах ийм бололцоотой байдлаар шийдэж болно. Нөгөө бол зарим төрлийн хоршоо гишүүдээсээ илүү гарсан ашгийн шинжтэй үйл ажиллагаа явуулж болно гэж ойлгож байгаа бол Иргэний хуулиндаа хэдийгээр хоршооны гол шинж нь ашгийн бус гишүүддээ тусалдаг байгууллага байгаа боловч ямар тохиолдол байдаг юм тохиолдлыг заагаад ийм тохиолдолд хоршоо ашгийн төлөө үйл ажиллагаа явуулж болно гэсэн нэмэлт өөрчлөлт оруулах шаардлагатай байна.

 

Миний асуулт түрүүчийн Иргэний хуулийн бид нарын боловсруулж батлуулсан концепцоор явах гэж байна уу эсвэл намрын чуулганаар энэ хуулийнхаа үйлчлэлийг хүлээлгэж байгаад иргэний хуулинд өөрчлөлт оруулах нь зүйтэй гэж үзэж байна уу энэ талаар ямар бодолтой байна вэ.

 

С.Төмөр-Очир: -Сугар гишүүний асуултад хариулъя.

 

Т.Очирхүү: - Арай ингэж хариулахгүй. Яагаад гэвэл Иргэний хуулийн авторуудын нэгд иймэрхүү юм яриад байж болохгүй шүү дээ байнгын хороон дээр энэ асуудал хамгийн хурц байсан юм юу гэж бодсон бэ гэхээр зэрэг хэлэлцэх эсэх асуудлыг шийдчихээд тэр хооронд Засгийн газар хоршооны статусын асуудлыг нэг мөр болгохоор Улсын Их Хуралд хариугаа ирүүлэх ёстой гэж ингэж үзсэн тэр нь ямар арга байна вэ гэхээр зэрэг Иргэний хуулинд байгаа ашгийн төлөө бус гэдэг этгээдийг, хоршоог үгүй бол ашгийн төлөө болгох тодотголтойгоор ашгийн төлөө бус үйл ажиллагаа явуулах ямар момент байдаг юм нэг ийм арга байгаа. Үгүй бол ашгийн байгууллага, ашгийн бус байгууллага дээр нэмээд ашгийн төлөө бус аж ахуйн үйл ажиллагаа эрхэлдэг байгууллагаас авах татварын тогтолцооны талаар дагнасан хууль орж ирэх ёстой гэж ярьсан. Тэгэхээр ийм хамаагүй өөр ойлголтуудыг хоёрхон ангилал болгоод хийчихсэн ийм маягтай Иргэний хуулийн тайлбар байнгын хороон дээр гарсан хэцүү болчихож байгаа юм байна лээ. 

 

Өөрөөр хэлбэл одоо ингээд нөхөрлөл, компани, ХХК-нууд байна шүү дээ гол төлөв хоршоо руу шилжээд аж ахуйн харилцаа бүгдээрээ хоршоо руу шилжээд хэн ч татвар өгөхгүй, ашгийн бус байгууллага гээд ингээд явах санаатай тэгээд бид нар энэ дээр эдийн засгийн систем дотроо маш их замбараагүй байдал үүсгэж болохоор байдал руу орчих гээд байгаа юм байна лээ тэгэхээр энийг хэлэлцэх, эсэх асуудлыг шийдүүлье гэж байгаад гишүүдэд тайлбар хэлэх ёстой. Азийн хөгжлийн банкны өмнө Монгол Улсын Засгийн газар энэ хадгаламж, зээлийн хоршоодын эрх зүйн үндсийг бүрдүүлэх нэгдүгээр асуудал, хоёрдугаар асуудал нь хоршоонд хийх аудитын асуудлыг шийдэх ёстой гэсэн учраас Их Хурал дээр хэлэлцүүлгийг эхэлсэн гэсэн тайлан ярьчихаад намар энэ асуудлуудаа статусын асуудлаа ялангуяа шийдэх шаардлагатай гэсэн ийм зүйл байнгын хорооны илтгэлд орсон гишүүд энийг асуугаад байна. 9 дүгээр сарын 1-ний дотор шийдсэн байх ёстой гэж байгаа юм. Иргэний хууль 9 дүгээр сарын 1-нээс үйлчилнэ байдал жаахан хүнд болчихоод байна л даа ийм юм болчихоод байна.

 

С.Төмөр-Очир: -Очирхүү гишүүний ярьж байгаа бол ийм л болсон юм байна л даа. Бид нар энийг бодох хэрэгтэй байгаа юм. Энэ асуудлаа шийдээгүй байж хэлэлцэнэ гэж юугаа оруулж ирдэг юм бэ. Байнгын хороо энийгээ бодох хэрэгтэй шүү дээ. Энэ асуудлаа яаж шийдэх нь мэдэгдэхгүй, тэгээд хэлэлцэнэ гээд ороод ирдэг ер нь бид нар ийм юмыг бодох хэрэгтэй шүү тэрнийгээ тодорхой хэмжээгээр шийдэх хэрэгтэй шүү дээ шийдсэн юм гэнэ лээ, хэлэлцэхээ шийдье гэж байх нь Их Хурлын үйл ажиллагааг ингэж бид нар арай хялбарчилж болохгүй шүү.

 

Ямар ч тодорхойгүй юм оруулж ирчихээд Их Хурлыг хүнд байдалд оруулаад юу вэ гэхээр ийм юм болж байна шүү дээ энэ нь шийдээгүй байгаа юм ямар ч гэсэн хэлэлцье гээд шийдье энэ нь тодорхой болохоор энийг хэлэлцэнэ гээд сууж байдаг чинь.

 

Д.Насанжаргал: -Бид хуулинд оруулах нэмэлт өөрчлөлтийг боловсруулахдаа гол нь нэгэнт батлагдаад гарсан Иргэний хуулин дээр тодорхойлсон ашгийн төлөө бус байна гэсэн зарчмыг гол болгож баримталж оруулж байгаа л даа. Тэгэхдээ энэний хажуугаар Хууль зүй, дотоод хэргийн яаман дээр боловсруулагдаж байгаа ашгийн төлөө бус байгууллагуудын статусын тухай хуулийн төсөлд бид нар хэдийгээр хоршоо ашгийн төлөө бус байгууллага биш байлаа ч гэсэн гишүүдийнхээ төлөө аж ахуйн үйл ажиллагаа явуулахдаа ямар нэгэн хэмжээний орлого олон тэр орлогоосоо татвар төлдөг зарчим хэвээр үйлчилнэ гэсэн ийм зарчмыг хэвээр нь хадгалж үлдэнэ гэсэн ийм бодолтой байгаа юм. Энэ дээр айхтар зөрчилдөхгүй асуудал гэж зарчмын хувьд үзэж байгаа л даа.

 

С.Төмөр-Очир: - Баяртсайхан гишүүний саналыг сонсоё.

 

Н.Баяртсайхан: - Ямар ч тодорхойгүй зүйл оруулж ирлээ гэж хууль санаачлагч, Засгийн газрыг хэлж болохгүй болов уу гэж бодож байна. Орж ирсэн концепци маш тодорхой байгаа. Аж ахуйн нэгж гэдэг бол өөр шүү дээ аж ахуйн нэгж гэдэг бол тодорхой хэмжээний дүрмийн сан бүрдүүлэх хэмжээний чадалтай, өнөөдөр Монгол Улсад компани байгуулахад 10 сая төгрөг хэрэгтэй. Сүүлдээ 1 сая болоод дампууруулсан юм байна уул нь хуулиндаа 10 сая гэж байдаг. Нөхөрлөл байгуулахад тодорхой хэмжээний хөрөнгө мөнгө хэрэгтэй. Өөрөөр хэлбэл хөрөнгөтэй, чадалтай хүмүүс аж ахуйн нэгж байгууллаад ашиг орлого олохын төлөө ажиллаж байгаа юм. Аж ахуйн нэгж гэдэг бол ерөөсөө ашгийн төлөө байгууллага, хоршоо гэдэг юу вэ гэхээр зэрэг хүн болгон 10 сая төгрөгтэй байхгүй, хүн бүр 1 сая төгрөгтэй байхгүй, хөрөнгөгүй, мөнгөгүй ядуу, зүдүү хүмүүс чинь амьдрахын тулд тэр хүмүүс хөдөлмөрөө хоршиж болно, өөртөө байгаа малаа хамтраад маллаж болно, хамтраад өвс, хадлан тэжээл бэлтгэж болно гэх мэтчилэн аж ахуйн үйл ажиллагаа явуулахын тулд хүмүүс нэгдэж хоршоо байгуулж ингэж ажиллаж байгаа юм. Тийм учраас хоршоог ашгийн төлөө байгууллага гэж үзэх ямар үндэс байхгүй энэ үүднээс Иргэний хуулинд асуудал тодорхой туссан гэж үзэж байгаа. Иргэний хуулийн дагуу өнөөдөр үйлчилж байгаа Хоршооны тухай хуулинд өөрчлөлт оруулах асуудал орж ирсэн байна энэ тодорхой бус юм ерөөсөө байхгүй.

 

Татварын тухайд юу вэ гэхээр хоршоо бол өөрсдийнхөө гишүүддээ үйлчилдэг ийм байгууллага учраас хэдийгээр аж ахуйн үйл ажиллагаа явуулдаг ч гэсэн зөвхөн гишүүддээ үйлчилдэг байгууллага учраас хоршоог аж ахуйн нэгж байгууллагын орлогын албан татвараас чөлөөлөөд олсон ашгаа хэрвээ хоршоо гишүүддээ хувааж тараах юм бол гишүүн нэг бүр хүн амын орлогын албан татварыг төлөх ёстой ийм зарчмаар явах ёстой. Энэ үүднээс орлогын албан татварын хуулинд өөрчлөлт оруулах асуудлыг оруулж ирсэн байна лээ энэ авч хэлэлцэж ярьж болох ийм асуудал байна гэж үзэж байгаа юм.

 

Тийм учраас тодорхой бус юм байна гэж Засгийн газрыг ингэх, энэ асуудлыг яриад хэлэлцэх. Зарим гишүүд асуугаад байна л даа өнөөдөр аж ахуйн үйл ажиллагаа явуулж байгаа нөхөрлөл ч юм уу, компани хоршоо болоод үйл ажиллагаагаа өөрчлөөд нэр усаа солих ийм явдал гарах юм биш үү гэж тийм явдал гарах юм бол тийм зүйл хийсэн аж ахуйн нэгж өөрөө хохирч байгаа юм хоршоонд нэг гишүүнд нэг л санал хэрэгтэй. Энэ бол хамтын удирдлагын байгууллага, хамгийн ардчилсан байгууллага гэж ярина. Аж ахуйн нэгжид ямар вэ гэхээр зэрэг хүн бүр өөрийнхөө оруулсан хувь хөрөнгөөр удирдлага хэрэгтэй. Хэрвээ дүрмийн сангийн 51 хувийг эзэмшиж байгаа бол тэр хэмжээгээрээ удирдах эрхийг яана нэг гишүүнтэй хоршоо гэж байхгүй, хоршооны тухай хуулинд доод тал нь 9 гишүүнтэй байна гээд заагаад өгсөн байгаа сүүлд оруулж ирж байгаа өөрчлөлтөөр 20 гээд тоогы нь өөрчилсөн байна лээ. Тийм учраас асуудал тодорхой байгаа юм шиг санагдаад байна.

 

С.Төмөр-Очир: -Хоёр байнгын хорооны дарга хоёр өөр юм ярьж байна шүү дээ. 

 

Базархүү гишүүний саналыг сонсоё.

 

А.Базархүү: - Эдийн засгийн байнгын хороон дээр бид ярьсан шүү дээ Засгийн газрын өргөн барьсан төсөл, манай ажлын хэсгийн ажиллаж байгааг буруу гэж байгаа юм биш шүү дээ. Бид нар юу вэ гэхээр зэрэг хоршоо гэдэг чинь өөрөө Хууль зүй, дотоод хэргийн дэд сайд Мөнх-Оргил бидэнд тодорхой тайлбар өгсөн шүү дээ. Яагаад гэвэл өөрөө холимог хэлбэр юмаа гэж энэ хоршоо гэдэг чинь олон төрлийн үйл ажиллагаа явуулж болно. Баяртсайхан гишүүний ярьдаг энгийн хэлбэр байж болно, үйлдвэрлэлийн хоршоо байж болно, үйлчилгээний хоршоо байж болно, мөнгө зээлийн хоршоо байж болно энэ бүгдийг нэг хэлбэрт оруулж ашгийн бус гэж тодорхойлсон нь бид өөрсдөө хаалт хийгээд байгаа юм.

 

Тийм учраас сугар гишүүн манай хуульчид байж байна Хууль зүйн байнгын хороо дахин хэлэхэд Иргэний хуулийг 9 дүгээр сарын 1-нд мөрдөхөөс өмнө энэ асуудлыг жигдлэхгүй бол 10 дугаар сарын 1-нд бид чуулган хуралдахад 1 сарын хугацаанд л аж ахуйн хэвшлийн бид нар эрх зүйн орчинг их эвгүй байдалд оруулж бид нар өөрсдөө Их Хурал энэ байдал дээр хариуцлага хүлээх нь юу юм. Засгийн газар дээр ярьсаар байж Хууль зүйн яамнаас төсөл орж ирэхдээ ашгийн бус гэхгүй Иргэний хуулинд тухайн хуулийн этгээдийн хуулиар статусыг тодорхойлж байя гэж орж ирснийг Сугар гишүүн ажлын хэсэг байсан бид ойлгуулж чадаагүй зүтгэсээр байгаад ийм юм хийсэн ийм болжээ гэж. Тэгээд ний нуугүй энэ хариуцлагатай асуудал. Хөдөө орон нутагт ярьж байна Түмэндэмбэрэл гишүүн бид нар ярьж байлаа тодорхой аймгууд, тодорхой юунууд чинь энэ хуулийн заалтыг мэдсэн, сумын төсөвт татварт төлдөг аж ахуйн харилцаатай байсан компаниуд чинь хоршоо болж хувирах процесс эхэлсэн байна шүү дээ. Тийм учраас Хууль зүйн байнгын хороонд үүрэг өгч ярихгүй бол энэ цаг хугацааны их нарийн асуудал шүү. Бид нар магадгүй Компаний хуулийн өмнө гарахад энэ будлиан нэг хэсэг гарсан аюултай. Тэр улсуудыг та нар буруу юм байгуулж байна задраад хоршоо боллоо, нэрээ солилоо хичнээн тэгж яриад байх юм бэ статусын тухай асуудыл байгаа юм. 

 

С.Төмөр-Очир: - Сугар гишүүн тодруулъя.

 

Д.Сугар: -Маргаан үүсгэсэн хүн нэг юм тодруулъя. Тэгэхээр Иргэний хууль бол Төсвийн байнгын хорооны даргын хэлсэн концепцоор баталсан тэр концепци хэвээрээ явж байгаа тэрэн дотор асуудлаа шийдэх бололцоо бий нэгдүгээрт.

 

Хоёрдугаарт, гишүүдийн ярьж байгаа юмнаас болоод хоршооны үйл ажиллагаа энд багтахгүй байна гэсэн ийм шүүмжлэл энэ хавиар яригдаад байгаа тэгэх юм бол Иргэний хуулинд өөрчлөлт оруулах асуудал гарч ирж тийм юмтай тулгарна. Тэгээд аль талаар шийдэх гэж байгаа юм гэж асуудлаа тавьсан Төсвийн байнгын хорооны даргын хариулт миний концепцитой би бүрэн хариулт авлаа гэж бодож байна.

 

С.Төмөр-Очир: -Түмэндэмбэрэл гишүүний саналыг сонсоё.

 

Д.Түмэндэмбэрэл: -Тэгэхээр энэ маргаан бол энэ улсуудын ярьж байгаа чинь Сугар гишүүний ойлголтоор бид асуудалд хандаж болмооргүй байна. Олон улсын хоршооллоос өгч байгаа бид нарын чиглэлээр энэ бид Иргэний хуулинд нийцүүлж хоршооллын хуулийг хийх бас нэг зорилго явж байгаа. Иргэний хуулиас хоршооллын тодорхойлолтыг аваад тавихаар зэрэг Иргэний хуульд орсон тодорхойлолт бол хуучин хуулиасаа юугаар ялгаатай байгаа юм бэ гэхээр зэрэг саяын тэр яриад байгаа маргаанаас үндэслээд хуучин хуулинд ашгийн, аж ахуйн үйл ажиллагаа явуулдаг байгууллагыг хоршоо гэж тодорхойлсон байсан юм. Гэтэл одоогийн Иргэний хуулинд аж ахуйн гэдгийг авч хаяад үйл ажиллагаа явуулдаг байгууллагыг хоршоо гэнэ гэж хэлсэн.  Энэ дээр цохолт хийгээд эсэргүүцэл ирж байгаа юм. Танайх аж ахуйн үйл ажиллагаа явуулдаггүй хоршоолол гэж ямар хэлбэрийн хоршоолол байгуулах гээд байгаа юм бэ. Бид Иргэний хуульд оруулсан тодорхойлолтыг авч хийж байгаа юм. Олон улсын хоршооллын аленсаас ийм шаардлага тавиад байгаа юм. Үйл ажиллагаа гэдэг чинь аж ахуйн үйл ажиллагаа юм уу, юуны үйл ажиллагаа явуулах юм бэ бүр цаашаа тэр хүмүүсийн тавьсан Гэрэлсүрэн гишүүн бид нар бүгд байж байгаад сонссон шүү дээ. Энэ чинь нэг намын үйл ажиллагаа явуулах гэж байгаа юм уу эсвэл нэг Засгийн газрын үйл ажиллагаа явуулах гэж байгаа юм уу ямар үйл ажиллагаа юм бэ энийг тодруулах. Тэгээд аж ахуйн үйл ажиллагаа явуулах гэж байгаа юм уу гэж бид хэлэхээр зэрэг энэ чинь танай Иргэний хуулинд үйл ажиллагаа гээд хийсэн байна шүү дээ аж ахуйн үйл ажиллагаа биш байна шүү дээ ийм асуудал тавьж байгаа юм. Бид нар аж ахуйн үйл ажиллагаа оруулъя гэж ярьсан Долгор гишүүн хууль зүйн талаас бидэнд тайлбарлахдаа энэ бол танай юу чинь Иргэнийхээ хуулийн дагуу үйл ажиллагаа чинь аж ахуй бишээ, энэ хоршоо чинь аж ахуйн үйл ажиллагаа явуулах байгууллага биш гэж байгаа юм. Тэгвэл ямар хоршоод байх юм бэ. Аж ахуйн үйл ажиллагаа явуулдаггүй хоршоо гэж ямар юм байх юм бэ. Тэгээд аж ахуйн үйл ажиллагаа явуулдаг болно гэхээр татварын өмнө үүрэг хүлээхгүй гэж. Татварын өмнө үүрэг хүлээхгүй бол Иргэний хуулинд байгаа 33.1, 33.2 зөрчилдөж байгаа юм тэгээд энэ дээр ийм зөрчил гарч байгаа юм. Энд ашгийн төлөө хуулийн этгээд гэж нэг байя энэ хуучин компани, хоршоо, нөхөрлөл гурав байсан юм. Тэрний дараагаар ашгийн төлөө бус гэж хуулийн этгээд гарч ирж байгаа энэ нь боловсролын байгууллагын сая боловсролын хуулинд хийсэн одоо хоршоо орж ирж байгаа. Нөгөө нэг асуудал нь ашгийн бус байгууллага, ашгийн төлөө бус биш ашгийн бус байгууллага энэ бол сан, төсвийн байгууллага юу байдаг юм ийм байгууллага. Гэтэл энэ дээр зөвхөн хоёрыг авсан ашгийн, ашгийн төлөө бус гэдгийг авчихаар тэгээд ашгийн төлөө байгууллага нөхөрлөл, компани хоёр үлдэж байгаа юм. 

 

Гэтэл нөхөрлөл бол автоматический хоршоолол болж хувирч байгаа. Компаниудын тухайд хоршооллын гишүүн хүн тийм хөрөнгөтэй байж тийм юм хийнэ гэж заагаагүй учраас жижиг компаниуд 9 жижиг компаний эзэд нийлээд хоршоод байгуулж болж байгаа юм тэгээд ашгийн бус байгууллага болоод явчихаж байгаа юм. Өнөөдөр ашиг төлдөг байгууллага гэж хаана байх юм бэ төсвийн орлогыг хэн бүрдүүлэх юм бэ гэдэг асуудал гарч ирж байгаа юм. Энэ асуудлыг бид татварын ерөнхий газрын дарга, Хууль зүйн яам, Санхүү, эдийн засгийн яамтай ярьсан эд нар энэ асуудлаа ойлгоод энэ концепцийн хувьд Иргэний хуулинд өөрчлөлт оруулахгүй бол болохгүй нь эсвэл ашгийн, ашгийн төлөө бус гэдгийгээ бид тодруулж өөр хуулиар зохицуулж өгье 9 дүгээр сарын 1-ний өмнө энэ асуудлыг шийдье хоршооллын хууль тэртэй тэргүй бусад асуудал шийдсэн тохиолдолд Иргэний хуулинд яаж өөрчлөлт оруулах тэрүүгээр автоматический хоршооллынхоо хуулинд оруулаад 9 дүгээр сарын 1-нээс хойш анхныхаа хэлэлцүүлгийг хийе гэж байгаа юм одоо хэлэлцэх эсэхээ шийдээд дараагийн асуудал тэр хуулинд зохицуулалт хийсний дараагаар Иргэний хуулинд ямар зохицуулалт оров тэрийгээ автоматический аваад оруулчихъя гэж байгаа юм.

 

С.Төмөр-Очир: - Сугар гишүүний саналыг сонсоё.

 

Д.Сугар: - Нэг юм ойлголцъя.Олон улсын хоршооллын аляс нэг юмыг яриад байгаа юм байна шүү дээ. Ямар үгийг орчуулаад байгаа юм бэ. Жишээлбэл аж ахуйн үйл ажиллагаа гэдэг бол манай асуудлыг шийдэхэд ямар ч ач холбогдол байхгүй. Яагаад гэвэл аж ахуйн үйл ажиллагааг компани ч явуулна, хоршоо ч явуулна, эмэгтэйчүүдийн байгууллага ч явуулна, төсвийн байгууллага ч сандал ширээгээ янзлах, өвлийн бэлтгэлээ хангах, машинаа солих гээд энэ аж ахуйн үйл ажиллагаа энэ манай асуудалтай ямар ч хамаа байхгүй толгой эргүүлсэн ойлголт байхгүй үндсэн хоёр ойлголт байгаа. Ашгийн төлөө, ашгийн бус. 

 

Ашгийн төлөө байгууллага бол капитал төвлөрч байгаа юм хөрөнгө мөнгөтэй. Капитал төвлөрүүлэх боломжгүй хүн биеэ ч, өөрийгөө ч, хөдөлмөрөө ч үнэлж болно жаахан машин, трактор хуучин юмаа ч нийлүүлж болно. Энэ зарчмын хүрээнд асуудлыг шийдэх бололцоо байна уу гэж асуудлыг тавиад би хариу авлаа гэж бодож байгаа юм. Энэ байхгүй өөр арга замын талаар би маргаагүй шүү дээ. Энэ үйл ажиллагааны хүрээнд хоршоо гэдэг юм чинь ерөөсөө багтахгүй нь ээ гэдгээ нотлоод асуудлаа тавивал түрүүний тэр замаар хуулиндаа өөрчлөлт оруулаад асуудлаа шийдлээ бололцоо энэ хоёрын алинаар явах гэж байгаа юм бэ гэж асуудал тавьсан юм.

 

С.Төмөр-Очир: -Очирхүү гишүүний саналыг сонсоё.

 

Т.Очирхүү: -Манай байнгын хороон дээр яригдсан зүйлүүдийг Түмэндэмбэрэл, Базархүү, Гэрэлсүрэн нарын гишүүд яриад байна. Бид нар яагаад хэлэлцэх эсэх гэхээр Азийн хөгжлийн банкны хөдөөгийн санхүүжилтийн зээлийн гэрээг батлахдаа үүрэг авчихсан тэрүүгээр хэлэлцье. Энэ Иргэний хуулинд өөрчлөлт хийх нь үү, үгүй юу тэр асуудал шийдэхээр зэрэг эхний хэлэлцүүлгээр шууд тэр зарчмыг аваад явъя гэсэн юм. Ялангуяа аж ахуйн байгууллагын орлогын албан татварын хуулиудыг хоршоон дээр буулгаж шийдэх үедээ тэр их хэрэгтэй болчих юм ерөөсөө тэндээ байгаа юм түүнээс биш зөрчил үүсгээд энийг нэг буцаах нь одоо хадгаламж, зээлийн хоршооны эрх зүйн зохицуулалтын асуудал. Түрүүн буруу информаци өгчих шиг боллоо хоршооны гишүүдийг 9 болгож байгаа биш юм 9-өөс дээш 9 хүртэл байгаа одоо хадгаламж зээлийн хоршооны функц, үүргийг 20 хүртэл гишүүнтэй хоршоод хийж байх юм. Өөрөөр хэлбэл хадгаламж, зээлийн үйл ажиллагааны мөнгөн хөрөнгийн төвлөрөл буюу жаахан өргөн хүрээтэй үйл ажиллагааг явуулах бололцоог нь бүрдүүлж өгнө гэж байгаа юм. 

 

С.Төмөр-Очир: - Завсарлаж орж ирээд үргэлжлүүлье. Бид нар бодох хэрэгтэй юм. Ямар нэгэн юманд ингэхгүй бол болохгүй гээд байдаг. Тэрийгээ тодорхой нэг тийш нь шийдээгүй байж бид нар дараагийнхаа асуудалд ороод би тийм юманд ороогүй байна цаашдаа яаж мэдэх вэ 9 дүгээр сарын 1 гэхэд хууль үйлчлэх гэж байдаг, гэтэл хуулиндаа өөрчлөлт оруулна гээд нэг хэсэг нь маргаад сууж байдаг, нэг хэсэг нь хуулиндаа өөрчлөлт оруулахгүй энүүгээрээ явж байж болно гээд байж байдаг тийм учраас бид нар хэлэлцэх, эсэх асуудлыг шийдэхдээ юмаа тодорхой болж байж яахгүй бол эргээд хамгийн гол нь ийм юм бодож байгаа юм. Сүүлд нь Их Хурал ямар ч юм гарахад түвэгтэй байдалд ороод ингээд хүнд байдалд энийг хэлэлцэнэ гээд шийдсэн байдаг. Гэтэл сүүлдээ 10-р сарын 1-нд орж ирээд энэ ерөөсөө хэлэлцэх аргагүй юм боллоо энийг буцаая гэх юм бол нөгөө байгууллагынхаа өмнө очоод хүнд байдалд орчихно та нар хэлэлцээд энийг гаргана гэж шийдсэн бид нар асуудал явж байсан чинь та нар буцаачихлаа шүү дээ яах юм бэ гэдэг асуудал гарч магадгүй тийм учраас болгоомжлох үүднээс яриад байгаа юм тэрнээс биш огт болохгүй болсон юм алга л даа.

 

Хуралдаан 11.15-11.40 цагт завсарлав.

 

С.Төмөр-Очир: -Далайхүү гишүүнийг асуултаа асуухыг урьж байна.

 

М.Далайхүү: -Нэгдүгээрт, хадгаламж зээлийн хоршооны төрлөө заахаа болиод үйл ажиллагааны төрлийг заадаг болсон гэж. Хоршоо нь үйл ажиллагааны чиглэлээр дараахь төрөлтэй байна гэснийг болиод хоршоо дараахь төрлийн үйл ажиллагааг эрхэлж болно гээд хуучин байсан 8 зүйлээ тавьчихжээ. Хоршооны эрхлэх үйл ажиллагааг тоочиж барах уу. Найман юман дотор явах юм уу энэнээс өөр үйл ажиллагаа явуулдаг хоршоо үйл ажиллагаа явуулахгүй юу гэж ийм асуулт байна.

 

Хоёрдугаарт, үйл ажиллагааг заасан мөртлөө өнөөдрийн нэмэлт зөвхөн хадгаламж зээлийн үйл ажиллагааг яаж явуулах вэ гэдгийг тодруулсан заалт болж байна 48 дугаар зүйл болгоод 7, 8 дотроосоо хадгаламж зээлийн үйл ажиллагааг явуулахдаа ингэж ингэж явуулна гээд заажээ. Цаашдаа хоршооны тухай хууль маань борлуулалт хангамж, бэлтгэн нийлүүлэлтийн үйл ажиллагаа явуулах 49 дүгээр бүлэг ч гэдэг юм уу, орон сууц барих зориулалтын үйл ажиллагаа явуулах 50 дугаар бүлэг ч гэдэг юмуу үгүй бол хөдөө аж ахуйн үйлдвэрлэлийн хоршоо, үйл ажиллагаа явуулах 51 дүгээр зүйл ч гэдэг юм уу ингээд нэмэгдээд явах уу.

 

Дэмжигч гээд нэг зүйл гаргаж ирээд байгаа юм. Дэмжигч гэдэг чинь яваа яваандаа бидний одоо барьж байгаа концепцоор татвар төлөхгүй юм байна. Тэгэхээр бусад газрууд татвараас зугатаахын тулд хоршоо руу мөнгөө хийдэг тийм зүйл болж хувирах уу. Санд өгсөн мөнгө татваргүй байдаг шиг би дэмжигч байгаа юм би дэмжигчээрээ өгсөн учраас татвар ногдохгүй. Тэр дэмжигчид хувь хэмжээ ногдох эсэхийг дүрмээрээ зохицуулна гээд өгсөн байгаа юм. Хөдөө аж ахуйн үйлдвэрлэлийн хоршооны тухай хууль гэж тусдаа байж болохгүй юу би ийм хууль санаачилъя гэж бодоод байгаа. Хоршооны хууль чинь хоршооны тухай хууль нь маш ерөнхий, хоршооныхоо гол зарчмуудыг тохирсон ямар ямар хоршоо байгуулах нь тус тусдаа хуультай байж болдоггүй юм уу. Өөрөө өнөөдрийн байдлаар хадгаламж зээлийн үйл ажиллагаа явуулах хоршооны хууль, Хөдөө аж ахуйн үйлдвэрлэлийн хоршооны тухай хууль гэдэг юм уу орон сууц барих барилгын зориулалттай байх хоршооны хууль ч гэдэг юм уу хоршооны хууль маань үйл ажиллагаагаараа тухайн тухайн хууль аваад явахад илүү дээр юм биш үү. Тухайлбал бид өнөөдөр хоршооны тухай хуулийн 6.1 дээр хоршоо бол 9-өөс доошгүй гишүүнтэй байна гэж заачихаад 48 дугаар зүйл дээр очихоор хадгаламж зээлийн үйл ажиллагаа явуулбал 20-иос доошгүй байна гэж оруулж байна энэ чинь бас л тухайн нэг зарчим ялгаатайг харуулж байгаа юм. Хөдөө аж ахуйн хоршоо магадгүй хэд ч байж магадгүй 50-иас доошгүй байж болно гэдэг юм уу явуулж байгаа үйл ажиллагаанууд нь хадгаламж зээлийн хоршооны явуулж байгаа үйл ажиллагаа, хөдөө аж ахуйн үйлдвэрлэгчдийн явуулж байгаа үйл ажиллагаа нь өөр өөр дүрэм шаардаад байгаа юм ерөнхий зарчмаасаа гадна энэ байдлаар хэрэв хууль санаачилбал болж байна уу Засгийн газар дэмжих үү, үгүй бол хоршооныхоо хуулинд авах уу.

 

Давхар татварын тухай ойлголт байгаа юм энэ малчид дээр аваад үзэх юм бол 500 малтай хүн 100 малын хоршоонд байгаа 400 малдаа нэг татвар төлөөд, хоршооноос авсан ногдол хуваарилсан мөнгө, орлогодоо 100 малынхаа юуг төлөөд явах ийм хэмжээгээр яригдаж байгаа юм шиг байна. Эцэст нь Дулам гишүүн хэлсэн дээ хоршоо бид нар мөрөөдөөд байдаг, хүсээд байдаг хоршоосой гээд байдаг нэг л болж өгөхгүй байна өнөөдрийн хууль энэ хүсэж байгаа, хүлээж байгаа юманд хүрч чадаж байна уу гэдэг дээр асуугаад тодорхой хариулт авсангүй. Тэгэхээр нэмэгдэл байраар ороод байхаас гадна хэсэгчилсэн, бие даасан байдлаар хуулиудаа явуулбал харин бид зохих үр дүнд хүрэхүйц тийм хуулиуд гарч болохоор юм байна гэсэн санаатай байна энэ ямар бодолтой байна вэ.

 

С.Төмөр-Очир: -Далайхүү гишүүний асуултад хариулъя.

 

Д.Насанжаргал: -Тэгэхээр 8 төрлийн үйл аижллагаа гээд 8-д нь хуулиар хориглоогүй бол бусад үйл ажиллагаа гээд үндсэндээ хоршоо хуулиар хориглоогүй бол ямар ч үйл ажиллагаа явуулж болох өргөн хүрээтэй үйл ажиллагаа явуулах боломжийг энэ нэмэлтээр зохицуулж өгье гэсэн бодолтой байгаа. Хөдөө аж ахуйн хоршоо гэвэл мал аж ахуйн чиглэлийн юм уу зөвхөн газар тариалангийн чиглэлийн биш хажууд нь үйлдвэрлэл, үйлчилгээ, худалдаа явуулах ийм боломжийг нээж өгөхгүй бол нэг төрлийн үйлдвэрлэл, үйлчилгээгээр орлого олох гэдэг юм уу гишүүдийнхээ төлөө орлогыг нэмэгдүүлэх, ажлын байр бий болох ийм боломж хязгаарлагдмал юмаа. Тийм учраас өргөн хүрээтэй байх нь зөв юм гэсэн энэ үүднээс энийг дэлгэрүүлж оруулж өгч байгаа юмаа.

 

Хадгаламж зээлийн хоршооны хувьд арай өвөрмөц арай онцлог юм. Шинэ үйлчилгээ, шинэ ажил үйлчилгээ бий болж байгаа санхүүгийн чиглэлийн гэсэн энэ үүднээс нь урд нь байгаа хоршооны тухай хуулинд энэ чиглэлийн үндсэндээ зохицуулалтын юм бараг тусгагдаагүй байсан энийг нэмж тусгаж өгөх зайлшгүй шаардлага байна гэсэн үүднээс энийг тодруулж оруулж өгч байгаа юм.

 

Хөдөө аж ахуйн хоршооны тухай тусад нь хууль байж болохгүй юу гэж. Одоо бид нар хөдөө аж ахуйн хоршоо гэдэг чинь хөдөө аж ахуйн салбарт үйл ажиллагаа явуулна гэсэн тэр агуулгыг өргөтгөе гэсэн юугаар энэ хуулиндаа нэмэлт өөрчлөлт тусгаад байгаа шүү дээ. Хөдөө аж ахуйн хоршоо маань бөөний худалдааны сүлжээнд оролцоод худалдааны үйл ажиллагаа явуулж болно, хадгаламж зээлийн үйл ажиллагаа явуулж банк, санхүүгийн чиглэлийн үйл ажиллагаа ч явуулж болно тэгэхээр юуны өмнө хоршооны тухай ерөнхий хууль зохих нэмэлт өөрчлөлтүүийг тусгаад гаргах юм бол нэг хэсэгтээ ерөнхий хуулиараа зохицуулагдаад явах боломж нээлттэй байх байхаа гэж бодож байна.

 

Гишүүдийн тооны хувьд хоршоо 9-өөс доошгүй гишүүнтэй байна гээд хадгаламж зээл дээр яагаад 20 гээд байгаа юм бэ. Тэгэхээр мэдээж зээл олгох хэмжээний, санхүүгийн үйлчилгээ үзүүлэх хэмжээний ийм хоршоо байгаа учраас хөрөнгийн эх үүсвэр, өөрөөр хэлбэл тэр зээл олгох эх үүсвэр нь боломжийн хэмжээтэй байж байж, дүрмийн сан, банкин дээр компани дээр заадаг шиг ямар нэг тодорхой хэмжээний эх үүсвэртэй байж байж цаашдаа үйлчилгээний үйл ажиллагаа явуулах боломж байх учраас 20-оос доош гишүүнтэй байвал энэ хязгаар нь хөрөнгийн хэмжээний хязгаарлагдмал болох болов уу гэсэн үүднээс 20-иос доошгүй гэж зааж оруулсан байгаа.

 

Татварын асуудлыг ер нь бид хөндөж байгаа татварын асуудлыг дараа нь Төсвийн байнгын хороон дээр яриад энэ татварын тухай хуулинд нэмэлт, өөрчлөлт оруулах бусад өөрчлөлт оруулах асуудалтай нь уялдуулаад дараа нь авч үзэх бололцоотой гэж бодож байгаа юм. Ер нь хоршооны хуулинд одоогийн оруулах гэж байгаа нэмэлт өөрчлөлтийг оруулснаар хоршооны хөдөлгөөн өрнөх, хоршоогоор дамжуулж зээл төсөл хөтөлбөрүүдийг хэрэгжүүлэх боломжийг бүрдүүлэх, мөн тулгамдаж байгаа ялангуяа байгаль, цаг уурын өөрчлөлттэй холбоотой тулгамдаж байгаа асуудлыг шийдвэрлэхэд хөдөөгийн хөдөлмөрчдийн үйлчилгээний болоод банк, санхүүгийн чиглэлийн үйлчилгээ үзүүлэх энэ нэгжүүдийг өргөжүүлэх ийм боломж бүрдэх бололцоо олгоно гэсэн энэ үүднээс энэ өөрчлөлтийг хийхийг зорьж байгаа юм.

 

С.Төмөр-Очир: - Шаравсамбуу гишүүнийг асуултаа асуухыг урьж байна. 

 

Б.Шаравсамбуу: -Би хууль санаачлагчаас асуух гэж байна. Хоршоодын хууль хэмжээний хувьд янз янз байна л даа хөгжлийнхөө байдлаас шалтгаалаад, дөнгөж үүсэж байгаа ч байна, нэлээн бэхжсэн зөвхөн гишүүддээ үйлчлэхээсээ үйл ажиллагааны хүрээ хол давсан хоршоо олон байгаа шүү дээ. Хөдөө сумдуудад олон чиглэлийн үйл ажиллагаа явуулдаг ч цөөхөн 10, 20 гишүүнтэй гэсэн хэр нь бүх сумын барааны хангамж, бэлтгэл, жижиг үйлдвэрлэл, цаашдаа хадгаламж зээлийн хоршоо явуулах бололцоотой ийм хоршоод олон байгаа гэдгийг та нөхдүүд мэдэж байгаа.

 

Одоо ч гэсэн хадгаламж зээлийн үйл ажиллагаан дээр 20-иос доошгүй гишүүнтэй хоршоо ийм чиглэлийн үйл ажиллагаа явуулж болохыг хуульчилж өгөхөөр төсөл орж ирж ирсэн байна. Өнөөдрийн гишүүдийн асуугаад, яриад байгаа, хариулж байгаа байдлаас үзэхэд хоршоодыг дотор нь том, жижгээр нь, үйлчилгээний хүрээгээр 2 ангилж үзэх боломж байхгүй юм уу. Тухайлбал, гишүүддээ үйлчилдэг нэлээд шоовдор гишүүнтэй хэр нь их өргөн хүрээтэй үйл ажиллагаа явуулдаг ийм байдлаар ангилж үзэх ийм боломж байхгүй юу гадна, дотны туршлагыг судалсан юм юу байна вэ энэ дээр хууль санаачлагч юу гэж үзэж байгаа юм болов оо хэлэлцэх явцад гэсэн үг шүү дээ энэ хэлэлцэхийг татгалзаж байгаа биш хэлэлцэхийгээ шийдчихээд боловсруулалтынхаа явцад ингэж шийдэх боломж байна уу гэдгийг тодруулж өгөөч.

 

Хоёрдугаарт, аудитын үйл ажиллагааны талаар асуулт байна. Хоршооны одоо мөрдөгдөж байгаа хуулийн 37.1.7-д хоршоодын холбооноос гүйцэтгэх ажлын хүрээнд чиг үүрэг гэж байгаа тэрэнд нягтлан бодох бүртгэлийн тайлан тэнцлийг баталгаажуулах гэсэн ийм заалт байгаа хоршоодын холбоо нь ийм үүрэгтэй байхаар. Гэтэл одоо орж ирж байгаа төслөөр аудитын тухай хуульд өөрчлөлт оруулаад хоршоод ийм үйл ажиллагаа явуулах асуудлыг хуульчлахаар санал тавьж байгаа юм байна. Хэрэв аудитын хуулинд ийм өөрчлөлт орвол хоршоодын холбоод одоогийн мөрдөж байгаа хуулийн 37.1.7-д байгаа хоршоодын тайлан тэнцлийг шалгаж хүлээн авч баталгаажуулах гэдэг энэ үүргээсээ татгалзаж өөрчлөлт оруулна гэж ойлгож болох уу гэсэн хоёр асуулт байна.

 

С.Төмөр-Очир: -Шаравсамбуу гишүүний асуултад хариулъя.

 

Д.Насанжаргал: -Хэмжээний хувьд янз бүр юм байна. Одоо нэгдлийн дараагаар үүсэж бий болж байгаа хоршоод манайд эхлэлийн, үүсгэл, хөгжлийн шинж чанартай байгаа болохоор эхлээд цөөхөн гишүүнтэй хязгаарлагдмал үйл ажиллагаатай буюу нэг чиглэлийн үйл ажиллагаатай хоршоод голдуу байна л даа хөдөө аж ахуйн чиглэл байдаг юм уу, үйлдвэрлэл үйлчилгээний гэдэг юм уу, хадгаламж зээлийн гэдэг юм уу. Ер нь бусад орнуудын туршлагаас харахад хоршоо гэдэг байгууллага нэлээн өргөн хүрээтэй үйлчилгээ явуулдаг, хэмжээ далайцын хувьд нэлээн том ийм байгууллага байдаг юм гэнэ лээ сая Японд бид нар ажлын айлчлал хийгээд Японы хоршооны байдлыг үзэхэд ухаандаа нэг муж улсад 1 хоршоо байх жишээтэй тэд нар маань олон төрлийн үйл ажиллагаа явуулдаг гол юм бол тэд нар зөвхөн аж ахуйн үйл ажиллагаанаас гадна даатгалын үйл ажиллагаа явуулж байх жишээтэй ийм өргөн хүрээтэй, банк санхүүгийн үйл ажиллагаа явуулдаг тэгээд аж ахуйн бусад үйлдвэрлэл, үйлчилгээний үйл ажиллагаа явуулдаг ийм өргөн хүрээтэй үйл ажиллагаа явуулдаг юм байна лээ тэгэхдээ цаашдаа бид нар одоо гол зарчим нь ямар ч байсан үүсгэл санаачилгадаа эхний хөрөнгө хүчээ нэгтгэх жижиг хоршоодыг бий болгоё, явцдаа хоршоод хоорондоо нэгдэж үйл ажиллагаа нь өргөжиж томрох хандлага зайлшгүй бий болно гэсэн бодолтой байгаа.

 

Аудитын хувьд бид нар энэ хоршоодын холбоо энэ хяналтын үйл ажиллагааг явуулж байгаа тайланг авч үнэлэлт, дүгнэлт өгч явж байгаа. Тэгэхээр бид нар бусад аж ахуйн нэгжүүд компаниудад аудитын байгууллага үйл ажиллагаанд нь хяналт тавьж байгаа. Нэгэнт аж ахуйн үйл ажиллагаа эрхэлж байгаа нөхцөлд нь хоршооны үйл ажиллагаанд аудитын байгууллагын зүгээс тавих нь арай илүү үр дүнтэй юм болов уу гэсэн ийм агуулгаар аудитын хуулинд нэмэлт өөрчлөлт оруулахаар тусгаж байгаа. Ер нь энэ асуудлыг цааш нь ажлын хэсэг дээр гарч байгаа саналуудыг авч үзээд гишүүд өргөн хүрээтэй байх уу, гишүүддээ үйлчилдэг байх уу, гишүүдээсээ арай өргөн хүрээтэй үйлчилдэг ийм байх уу гэдэг асуудлуудыг бид нар ажлын хэсэг дээр нь цааш нь авч үзэх бололцоо бий гэж бодож байна.

 

Э.Ганбат: -Хоршооны хуулийн 37.1.7-д заасан тайлан тэнцлийг хянаж баталгаажуулах гэсэн заалт хоршоо, аудит эрхэлдэг болсноор өөрчлөгдөхгүй гэж үзэж байгаа юм. Өөрөөр хэлбэл төрийн бус байгууллага өөрийнхөө гишүүдийнхээ хүрээнд тайлан тэнцлийг хянаж болно гэж хуулиар заасан учраас энэ аудит гэж үзэхгүй, аудитын тухай хуулиар аудит эрхлэх хуулийн этгээд аудиторчийг тавих шаардлага хангасан, зөвшөөрөл авсан бол аудитын үйл ажиллагаа явуулж болно. Хоршооны хуулийн 37.1.7-д заасан тайлан тэнцлийг хянаж баталгаажуулах гэдэг маань аудит эрхэлж байна гэж ойлгож болохгүй болов уу гэж бодож байна. Энэ заалт өөрчлөгдөхгүй, хоршоо хянах эрхтэйгээр байна. Гэхдээ тэрийг аудит гэж үзэхгүй.

 

С.Төмөр-Очир: -Ганбямба гишүүнийга суултаа асуухыг урьж байна. 

 

Н.Ганбямба: - Хэлэлцэх эсэх асуудал болохоор ганцхан концепцийн асуудал дээр нэг зүйлийг тодруулъя гэж бодож байна. Тэгэхээр хоршооны олон улсын байгууллага Алянсын дүрэмд зааснаар хоршоо үндсэн үйл ажиллагаа нь ашгийн төлөө гэсэн ийм дэлхийн жишгийг ч харсан. Тэгээд бид нар асуулт, хариултаас их олон янзын ойлголттой байгаа юм байна. Хамгийн гол нь иргэний хуулинд Засгийн газар өөрчлөлт оруулах хуулийн төсөлтэй хамтруулаад хоршооны хуулиа өргөн барих боломжтой юу гэж асуумаар байна.

 

Өөрөөр хэлбэл түрүүн Далайхүү ч гишүүн тодорхой ярьсан. Гишүүд олон улсууд ярьж байсан. Миний мэдэж байгаагаар нэлээн олон нэгдлийн суурин дээр байгуулагдсан компаниуд хоршоо болж байгаа энэ хууль гарахаар цаашдаа ашгийн бус байхын төлөө нэлээн тийм их хандлагатай юм болов уу гэж харагдаж байна. Тэгэхээр ашгийн төлөө ч байж болохоор байна Баяртсайхан гишүүний хэлж байгаагаар ашгийн бус байдаг хоршоо гэж ярилаа шүү дээ. Бид нарын ойлгоц бол үйлдвэрлэл, үйлчилгээний хоршоо, Эд хэрэглэгчдийн хоршоо, Хөдөө аж ахуйн хоршоо, хадгаламж зээлийн хоршоо гээд олон чиглэлийн хоршоо ажиллах болж байгаа юм. Тэгэхээр одоогийн хуулиа хоёр дахь вариант нь ерөөсөө хоршооны ерөнхий хууль болгоод өөрчлөөд өргөн барих вариант байж болох уу. Ашгийн төлөө нэг хэсэг нь ажиллаж байхад нэг нь ашгийн төлөө бус гэсэн статустай ийм хоёр ангилаад оруулж ирэх боломж байх уу.

 

С.Төмөр-Очир: -Ганбямба гишүүний асуултад хариулъя.

 

Д.Насанжаргал: - Бид нарын боловсруулж байгаа зарчим бол Альянсогийнхаа зарчимд тулгуурлаж явж байгаа. Энэ 7 зарчимд гол асуудлаа тулгуурлаад авч үзэж байгаа юм. Тэгэхээр яагаад ингэж ашгийн бус гэж орж байна вэ гэхээр зэрэг нэгэнт гарчихаад байгаа иргэний хуулинд хоршоо гэдэг үгийг аваачаад энэ дээр ашгийн бус байна гэсэн тодорхойлолт орчихоод байгаа учраас бид нар тэр хуулиндаа нийцүүлж яаж байгаа. Энэ явцад иргэний хуулинд өөрчлөлт оруулах уу, эсвэл бид нар энэ томьёоллоо иргэний хуулинд байгаа өөрчлөлттэйгээ дүйцүүлж өөрчлөлт хийж болох уу гэсэн асуудлуудыг авч үзэх бололцоотой энэ нээлттэй гэж бодож байна.

 

Ер нь одоо байгаа хоршооны тухай хууль маань нэр төрлийн хоршооны үйл ажиллагааг биш ерөнхийдөө Монголд үйл ажиллагаа явуулж байгаа нийт хоршоодын үйл ажиллагааг яаж зохицуулах вэ гэсэн ерөнхий зохицуулалтын хууль байгаа. Энэнээсээ цаашдаа төрөлжөөд нарийн болоод эхлэх юм бол салбарлаад түрүүчийн Далайхүү гишүүний хэлдгээр Хөдөө аж ахуйн хоршооллын ч гэдэг юм уу, Хадгаламж зээлийн хоршооны тухай хууль ч гэдэг юм уу ийм хууль боловсруулж гаргахыг үгүйсгэхгүй энэ нээлттэй байгаа асуудал гэж бодож байна.

 

С.Төмөр-Очир: -Асуулт асуухаар нэрээ ирүүлсэн гишүүд дууслаа. Асуулт хариултаа тасалъя.

 

Хоршооны тухай хуульд нэмэлт өөрчлөлт оруулах тухай хуулийн төслийн талаар Эдийн засгийн байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Н.Гэрэлсүрэн танилцуулна.

 

Н.Гэрэлсүрэн: -Улсын Их Хурлын дарга, эрхэм гишүүд ээ,

 

Монгол Улсын Засгийн газраас 2002 оны 6 дугаар сарын 7-ны өдөр Улсын Их Хуралд өргөн мэдүүлсэн "Хоршооны тухай хуульд нэмэлт, өөрчлөлт оруулах тухай" хуулийн төсөл, Аудитын тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх тухай асуудлыг Эдийн засгийн байнгын хороо 2002 оны 6 дугаар сарын 20-ны өдрийн хуралдаанаараа хэлэлцээд дараахь саналыг Улсын Их Хурлын чуулганы нэгдсэн хуралдаанд оруулж байна.

 

1.Хоршооны тухай хуульд нэмэлт, өөрчлөлт оруулах тухай хуулийн төсөл, Аудитын тухай хуульд нэмэлт өөрчлөлт оруулах тухай хуулийн төслийг Улсын Их Хурлын чуулганы нэгдсэн хуралдаанд оруулж хэлэлцэх асуудлыг Байнгын хорооны хуралд оролцсон гишүүдийн олонхи дэмжсэн болно.

 

Байнгын хороо болон ажлын хэсгийн хуралдааны үеэр гишүүд дараахь саналууд гаргасныг хуулийн төслийн эхний хэлэлцүүлгийн үеэр авч хэлэлцэж болно гэж үзлээ. Үүнд:

 

Иргэний хуулийн ЗЗ.2 дахь хэсэгт хоршоо нь ашгийн төлөө бус байхаар заасан нь татварын бодлоготой нийцэх, эсэх нь тодорхой бус, Эдийн засгийн байнгын хорооны гишүүдийн дунд маргаан үүсгэж байгаа тул уга суудлыг Хууль зүйн байнгын хороотой хамтарч эцэслэн шийдвэрлэх, Иргэний хуулийн 36.4-т нийцүүлэн төслийн 3.1 дэх хэсэг буюу хоршооны тухай тодорхойлолт, оруулж байгаа өөрчлөлт нь олон улсын Альянсогийн зарчмыг зөрчиж байгаа тул одоо хүчин төгөлдөр үйлчилж байгаа хоршооны хуулийн тодорхойлолтыг хэвээр үлдээх, хоршооны дэмжигч гишүүн гэсэн нэр томьёо болон түүнтэй холбогдох бусад заалтуудыг хасах. Аж ахуйн нэгж, байгууллагын орлогын албан татварын тухай хуульд нэмэлт өөрчлөлт оруулах тухай хуулийн төслийн 5.1 дэх хэсгээс нөөцийн санг хасах зэрэг саналууд байсан болно.

 

Аудитын тухай хуулийн төслийг хэлэлцэх асуудлаар Улсын Их Хурлын гишүүн Б.Долгор цөөнх болсон.

 

2.Хоршооны тухай хуульд нэмэлт өөрчлөлт оруулах тухай хуулийн төсөлтэй холбогдуулан Аж ахуйн нэгж байгууллагын орлогын албан татварын тухай хуульд нэмэлт өөрчлөлт оруулах тухай хуулийн төслийг Төсвийн байнгын хороогоор хэлэлцүүлэхээр тохиролцсон болно.

 

З.Ашгийн төлөө бус байгууллагын тухай хуулийн төслийг Засгийн газраас ойрын хугацаанд өргөн мэдүүлэх нь зүйтэй гэж Байнгын хорооны гишүүд үзлээ.

 

Хоршооны тухай хуульд нэмэлт, өөрчлөлт оруулах тухай хуулийн төслийг хэлэлцэх талаар Эдийн засгийн байнгын хорооноос гаргасан саналыг хэлэлцэн шийдвэрлэж өгөхийг хүсье.

 

Анхаарал тавьсанд баярлалаа.

 

С.Төмөр-Очир: -Байнгын хорооны дүгнэлттэй холбогдуулж асуулт асуух гишүүн байна уу. Алга байна. Байнгын хорооны саналаар санал хураалт явуулъя.

 

Байнгын хорооны саналаар Хоршооны тухай хуульд нэмэлт өөрчлөлт оруулах тухай хуулийн төслийг хэлэлцэх нь зүйтэй гэдгээр санал хураалт явуулъя.

 

Зөвшөөрсөн 47

Татгалзсан 5

Бүгд 52 –90.4 хувийн саналаар дэмжигдлээ.

 

Хоршооны тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Эдийн засаг, Төсвийн байнгын хороодод шилжүүлье.

 

Дараагийнхаа хэлэлцэх асуудалд оръё. Алтанбулаг хуалдааны чөлөөт бүсийн эрх зүйн байдлын тухай хуулийн төсөл /анхны хэлэлцүүлэг/

 

Хуулийн төслийн талаар Эдийн засгийн байнгын хорооны дүгнэлтийг Улсын Их Хурлын гишүүн Б.Шаравсамбуу танилцуулна.

 

Б.Шаравсамбуу: - Улсын Их Хурлын дарга, эрхэм гишүүд ээ

 


Монгол Улсын Үндсэн хуулийн  хорин зургадугаар зүйлийн 1  дэх заалт, Улсын Их Хурлын гишүүний эрх зүйн байдлын тухай хуулийн 7 дугаар зүйлийн 1 дэх хэсгийн 1-д заасан бүрэн эрхийнхээ дагуу П.Нямдаваа нарын УИХ-ын 13 гишүүн санаачилж Улсын Их Хуралд өргөн мэдүүлсэн “Алтанбулаг” худалдааны чөлөөт бүсийн эрх зүйн байдлын тухай хуулийн төслийг  Улсын Их Хурал 2002 оны 5 дугаар сарын  22-ны өдөр нэгдсэн хуралдаанаараа хэлэлцэж эхний хэлэлцүүлэгт бэлтгэхээр  Эдийн засгийн байнгын хороонд шилжүүлсэн билээ. 

 


Төслийн хэлэлцэх эсэхийг шийдвэрлэх болон төслийг эхний хэлэлцүүлэгт бэлтгэх явцад  УИХ-ын гишүүд уг төслийг чөлөөт бүсийн харилцааг зохицуулсан ерөнхий хууль болон “Алтанбулаг” худалдааны чөлөөт бүсийн тухай хууль гэсэн бие даасан хоёр хуулийн төсөл болгох нь зүйтэй гэсэн санал гаргасныг Байнгын хорооны гишүүдийн олонхи дэмжиж  уг төслийг хоёр хуулийн төсөл болгож батлах боломжийг судалж үзэх саналыг Байнгын хорооноос Улсын Их Хурлын нэгдсэн хуралдаанд оруулсан билээ. 

 


Байнгын хорооны ажлын хэсэг Алтанбулаг худалдааны чөлөөт бүсийн эрх зүйн байдлын тухай хуулийн төслийг эхний хэлэлцүүлэгт бэлтгэх явцад дээрхи саналыг анхааралтай авч үзэж, төслийг хэлбэрийн хувьд хоёр хуваах боломжийг судалж,  уг асуудлыг Алтанбулаг худалдааны чөлөөт бүсийн эрх зүйн байдлын тухай хуулийн төслийг санаачилсан Улсын Их Хурлын гишүүдтэй хэд хэдэн удаа санал солилцож тэдний зөвшөөрсний дагуу тодорхой төсөл дээр хэлэлцсэний дүнд анх өргөн барьсан төслийг бие даасан хоёр төсөл болгож гаргах нь илүү тохиромжтой гэж үзсэн бөгөөд үүнийг  Байнгын хорооны гишүүдийн олонхи дэмжиж УИХ-ын нэгдсэн хуралдаанд оруулж байна. 

 


УИХ-ын гишүүн П.Нямдаваа нарын санаачилж өргөн барьсан Алтанбулаг худалдааны чөлөөт бүсийн эрх зүйн байдлын тухай хуулийн төсөл нийт 23 зүйл, 77 хэсэгтэйгээс зөвхөн 3 зүйл 9 заалт нь Алтанбулаг худалдааны чөлөөт бүс байгуулах харилцаатай шууд холбоотой заалтууд байгаа юм. Цаашид улс орны эдийн засгийн хөгжилд чухал ач холбогдолтой чөлөөт бүсийн харилцааг зохицуулах ерөнхий хууль байхгүй байгаагаас Алтанбулагийн худалдааны чөлөөт бүсийн тухай хуулийн төслийг ийм байдлаар боловсруулахаас аргагүй байдалд хүргэсэн юм. Чөлөөт бүс байгуулах тухай бүр  дээрхийн адилаар бүсийн статусыг тогтоосон хуулийн төсөлд нийтлэг зохицуулалтын заалтуудыг хуулахаас өөр аргагүй байдалд хүргэж улмаар нэг нэгнээсээ хуулбарласан олон ижил хуулиудтай болох нөхцөл үүсч байгаа юм.  Иймд манай орны эдийн засагт үүсч бий болж байгаа чөлөөт бүсийн харилцааг ерөнхийд нь зохицуулсан хууль гаргах нь чухал бөгөөд тодорхой бүс байгуулахад тухайн бүсийн онцлогт холбоотой асуудлыг зохицуулсан хууль, тэр ч байтугай татварын ямар нэгэн хөнгөлөлт, ногдуулалтын асуудал шинээр үүсэхгүй бол зөвхөн УИХ-ын тогтоол гаргаж  ч болох бөгөөд энэ нь хууль тогтоомжийн техникийн хувьд илүү тохиромжтой болно гэж үзлээ. 

 


Алтанбулагийн худалдааны чөлөөт бүсийн эрх зүйн байдлын тухай хуулийн төслийг ийнхүү хоёр төсөлд хуваах тохиолдолд өргөн барьсан хуулийн бүтцийг чөлөөт бүсийн ерөнхий харилцааг зохицуулсан хуульд хэвээр хадгалахын зэрэгцээ чөлөөт бүсийн харилцааг тодотгосон дараахь саналуудыг нэмж оруулах санал оруулж байна.    Үүнд: 

 

-чөлөөт бүсийн тодорхойлолт, хэлбэр, тэдгээрт эрхэлж болох үйл ажиллагааны онцлог; 

-чөлөөт бүсийг байгуулах, өөрчлөх, татан буулгах болон чөлөөт бүсийн байршил нутаг, дэвсгэрийн заагийг Улсын Их Хурал тогтоох эрх зүйн үндэс ;

 

-чөлөөт бүсэд аж ахуйн удирдлагыг хэрэгжүүлэх чөлөөт бүсийн ерөнхий менежерийн бүрэн эрх, түүнийг томилох, чөлөөлөх журам;

 

-бүсийн хөгжилд хөрөнгө оруулагчдын дэмжлэгийг ашиглах үүднээс “бүсийн хөрөнгө оруулагчдын зөвлөл” байгуулах

 

-чөлөөт бүсэд бараа оруулах гаргахад ногдуулах татвар, түүнээс чөлөөлөх асуудал. 

 

Чөлөөт бүс гэдэг нь “гаалийн болон бусад татварын хувьд Монгол Улсын гаалийн нутаг дэвсгэрийн гадна байгаад тооцогдох ” өөрөөр хэлбэл гаалийн татвар, импорт, экспортын болон нэмэгдсэн өртгийн албан татварын тухайд ялгавартай дэглэм тогтоосон бүс байх бөгөөд татварын хөнгөлөлтийн хувьд барааг гаалийн хилээр нэвтрүүлэх үед ногдуулж барагдуулдаг эдгээр татварын хөнгөлөлт, чөлөөлөлтийг чөлөөт бүсийн тухай  хуульд тусгасны зэрэгцээ хүн ам, аж ахуйн нэгжийн орлого, хөрөнгийн татварын хөнгөлөлт, чөлөөлөлтийг тодорхой чөлөөт бүсийн хэлбэр, барйшлыг харгалзан тухайн чөлөөт бүсийн эрх зүйн байдлын тухай хуулиар зохицуулж байх нь зүйтэй гэж үзэж төслүүдэд тусгалаа.  Хэрэв ингэж шийдэгдвэл чөлөөт бүсэд бизнес эрхлэгч нь  импортын гаалийн, нэмэгдсэн өртгийн, онцгой албан татвараас чөлөөлөгдөж, аж  ахуйн нэгжийн орлогын албан татварын хөнгөлөлт эдлэх юм.  Түүнчилэн чөлөөт бүсэд ажиллаж буй иргэд  хүн амын орлогын албан татвараас чөлөөлөгдөх юм. . Ингэснээр чөлөөт бүсэд бизнес эрхлэгчид  дээр дурьдсан  татварын хөнгөлөлт эдлэж гаалийн нутаг дэвсгэрээс харьцангуй таатай бизнесийн орчинд үйл ажиллагаагаа явуулах юм.  Эдийн засгийн байнгын хороо эдгээр хоёр хуулийн төсөлд татварын харилцааг зохицуулсан  бүтэцтэйгээр хэлэлцсэн боловч татварын асуудлыг Төсвийн байнгын хороогоор хэлэлцүүлж шийдвэрлэх нь зүйтэй гэж үзэж байна. 

 

Төслийн 11 дүгээр зүйлд чөлөөт бүсэд Монгол Улсын хууль тогтоомжоор хориглоогүй бүх үйл ажиллагааг эрхэлж болохоор заасныг ажлын хэсэг судалж үзээд  чөлөөт бүсэд явуулах үйл ажиллагаа нь бүсийн хэлбэрт тохирч байх, үүний зэрэгцээгээр үйлчилгээг аль ч хэлбэрийн бүсэд эрхэлж болохоор зарим өөрчлөлтийг хийх саналтай байна. Мөн хуулиар хориглосон үйл ажиллагааг тухайн бүсийн онцлогт тохируулан чөлөөт бүсэд эрхлэх боломж олгож болно гэж үзэж энэ тухай шийдвэрийг Улсын Их Хурал гаргаж байх санал оруулж байна.  Мөн төслийн хэлэлцэх эсэхийг шийдвэрлэх явцад  гишүүдийн гаргасан саналын дагуу Алтанбулаг худалдааны чөлөөт бүсэд жижиглэн худалдааны үйл ажиллагаа эрхлэхгүй байх нь зүйтэй гэж үзсэн ажлын хэсгийн санал Байнгын хорооны хуралдаан дээр олонхийн дэмжлэг аваагүй болно.  

 

Улсын Их Хурлын гишүүн Н.Содномдорж “Алтанбулаг” худалдааны чөлөөт бүсийн тухай хуулийн төслийн нэрийг “Алтанбулагийн эдийн засгийн чөлөөт бүсийн тухай хууль ” гэж өөрчлөх саналтай байсан болно. 

 

Хуулийн төсөлд туссан Хөдөлмөрийн, Гаалийн, Аудитийн, Захиргааны хариуцлагын тухай болон бусад хуулиудаар зохицуулах ажил эрхлэлт, гаалийн хяналт, захиргааны хариуцлага, маргаан шийдвэрлэхтэй холбоотой зүйл, заалтуудыг төслөөс хасах санал оруулж байна.  Мөн төслийн 22 дугаар зүйлийн талаар байнгын хорооны ажлын хэсгээс оруулсан саналыг хэлэлцэх явцад уг заалтыг мөрдөж байгаа хуультай уялдуулах болон  хуулийн техникийн талаас нь хянаж үзэх үүргийг Тамгын газарт өгсний дагуу хянаж үзэхэд маргаан хянан шийдвэрлэх зарчмыг энэ хуульд ерөнхий байдлаар заах шаардлагагүй гэж үзэж 22 дугаар зүйлийг хасах саналыг оруулж байна.   

 


Чөлөөт бүсийн тухай болон “Алтанбулаг” худалдааны чөлөөт бүсийн тухай хуулиудын төслийг /татварын асуудлыг оролцуулан иж бүрнээр нь Улсын Их Хурлын энэ удаагийн чуулганаар хэлэлцэж батлах шаардлагатай байгааг Улсын Их Хурлын гишүүд анхааралдаа  авахыг хүсч байна. 

 

 Улсын Их Хурлын эрхэм гишүүд ээ. Төслийн талаар Эдийн засгийн Байнгын хорооноос эхний хэлэлцүүлэгт оруулж байгаа саналыг хэлэлцэн шийдвэрлэж өгөхийг хүсье.


Анхаарал тавьсанд баярлалаа

 


С.Төмөр-Очир: -Баярлалаа. Байнгын хорооны дүгнэлттэй холбогдуулж асуулт асуух гишүүд байна уу. Дулам гишүүнийг асуултаа асуухыг урьж байна.

 

С.Дулам: -Би буруу ойлгосон бол та нар намайг хүлцээд өнгөрөөгөөрэй. Энэ хэлэлцэх асуудал дотор Алтанбулаг худалдааны чөлөөт бүсийн эрх зүйн байдлын тухай хуулийн төслийн анхны хэлэлцүүлэг гээд байж байна. Тэгэхээр ер нь логикоор энэ чөлөөт бүсийн тухай ерөнхий хуулиа хэлэлцсэнийхээ дараагаар энийг хэлэлцэх ёстой ийм байх ёстой юу, үгүй юу би буруу бодсон уу. Нэг бүсийн тухай асуудлыг сугалж авч түрүүнд нь ярихаас өмнө чөлөөт бүсийн тухай ерөнхий зохицуулалт хийж байгаа хуулиа эхэлж ярих ёстой.

 

С.Төмөр-Очир: -Дулам гишүүний асуултад хариулъя. Санал хураалтаар хоёр болоод явна. Санал хураагаад хоёр болно тэгэхээр хоёр хууль болох юм.

 

Б.Шаравсамбуу: -Өргөн баригдсан хуулийн төсөл маань Алтанбулаг худалдааны чөлөөт бүсийн эрх зүйн байдлын тухай хууль гэж байгаа. Гишүүдийн гаргасан саналыг авч үзээд Эдийн засгийн байнгын хороон дээр Алтанбулаг худалдааны чөлөөт бүсийн асуудлыг шийдвэрлэхийн өмнө бүх чөлөөт бүсийн нийтлэг асуудлыг зохицуулсан хуультай байх нь зүйтэй юмаа гэж үзээд Алтанбулагийн чөлөөт бүсийн тухай хуулийн төсөлд байгаа зүйлүүдээс нийтлэг харилцааны зүйлүүдийг түүж аваад чөлөөт бүсийн тухай ерөнхий хууль болгоё түүнээсээ тодорхой Алтанбулаг бүсэд зохицуулах асуудлыг түүж аваад хоёр дахь дагалдах хууль маягаар Алтанбулагийн чөлөөт бүсийн тухай хууль болгоё гэсэн саналыг оруулж байгаа юм. Хэрэв ингэж шийдэгдвэл чөлөөт бүсийн ерөнхий хуулиа энэнээсээ түүж гаргачихаад дараа нь Алтанбулагаа гаргачихна тэрний дараа нь Замын-Үүд, Цагааннуур, Чойр гэдэг юм уу одоогийн дэвшигдэж тавигдаж байгаа мөрийн хөтөлбөрт заагдсан бусад чөлөөт бүсүүдийн асуудлыг шийдвэрлэхэд хялбар дөхөм болох юмаа хуулийн техникийн талаасаа ч асуудлыг шийдвэрлэх талаасаа ч амар болох юм гэж үзсэн юм.

 

Ингээд ийм саналыг Байнгын хороо, ажлын хэсэг оруулаад түүнийг Байнгын хороо дэмжээд та бүхнийг дэмжиж өгөөч ээ гэж оруулж ирж байгаа юм.

 

С.Төмөр-Очир: -Хууль өргөн баригдахдаа Алтанбулагийн чөлөөт бүсийн тухай гэж хууль орж ирсэн. Ингээд энд ярьж байгаад хоёр хууль болгох нь зүйтэй юм гэж үзсэн. Одоо өнөөдөр хамгийн эхний санал хураалтан дээр байж байгаа хоёр хууль болгоё гэх юм бол дараагийн хэлэлцүүлэгт орж ирэхдээ эцсийн хэлэлцүүлэг дээр чөлөөт бүсийн тухай ерөнхий хуультай, Алтанбулагийн хуультай хоёр хууль болоод гарах юм. Одоо бид нар шийдээгүй байгаа учраас хоёуланг нь хоёр хууль болгож байнгын хороо оруулж ирэхгүй юм. Эцсийн хэлэлцүүлэг дээрээ орж ирэхдээ ороод ирэх юм.

 

Одоо төслийг хэлбэрийн хувьд хоёр хуулийн төсөл болгож хуваая гэж байгаа тэр шийдэгдэх юм бол хоёр хуваагдаад явна. Ойлгоё гэж бодвол их амархан, ойлгогдохгүй гэж бодох юм бол их хэцүү.

 

С.Дулам: - Нөгөө нэг бид нарын айхтар ярьдаг дэгээр чинь нэг нэртэй хууль өргөн барьснаа явцын дунд хоёр ихэрлээд явчихдаг тийм дэг байхгүй шүү дээ.

 

С.Төмөр-Очир: - Яг байж байгаа дэгэндээ байгаа болно. Одоо хоёр ихэрлэх үү, үгүй юу гэдгийг чинь Их Хурлын гишүүд шийдэх гээд энд санал хураах гээд байгаа юм. Эхний санал уначих юм бол болохгүй. Эхний санал дэмжигдэх юм бол болоод ихэрлээд явчихна. Саналаа хураая.
 


С.Төмөр-Очир: - 1.Төслийг хэлбэрийн хувьд хоёр хуулийн төсөл болгож  хуваах Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 48


Татгалзсан 6


Бүгд 54 –88.9 хувийн саналаар дэмжигдлээ.

 


2.Ерөнхий хуулийг “Чөлөөт бүсийн тухай хууль” гэж нэрлэх Эдийн засгийн байнгын хороо дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 49

Татгалзсан 5

Бүгд 54 –90.7 хувийн саналаар дэмжигдлээ.

 

Нэг. Чөлөөт бүсийн тухай хуулийн төслийн талаар гаргасан саналууд:

 

З.Төсөлд  дараахь агуулгатай 1 дүгээр зүйл нэмэх:

 

“1 дүгээр зүйл. Хуулийн зорилт.

 

1.1.Энэ хуулийн зорилт нь, чөлөөт бүсийн хэлбэр, удирдлага, хяналтын тогтолцоог тодорхойлж, чөлөөт бүс байгуулах чөлөөт бүсэд татвар, гаалийн тусгай зохицуулалт бүхий орчинд аж ахуйн үйл ажиллагаа эрхлэх эрх зүйн үндсийг тогтоон хэрэгжүүлэхтэй холбогдсон харилцааг зохицуулахад оршино.” Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 47


Татгалзсан 5

Бүгд 52 –90.4 хувийн саналаар дэмжигдлээ.

 



4.Төсөлд дараахь агуулгатай 3 дугаар зүйл нэмэх:

 

“3 дугаар зүйл. Чөлөөт бүс, түүний хэлбэр

 

3.1."Чөлөөт бүс" гэж гаалийн болон бусад татварын хувьд, гаалийн нутаг дэвсгэрийн гадна байгаад тооцогдох, хөрөнгө оруулалт, аж ахуйн үйл ажиллагааны тусгай дэглэм бүхий Монгол Улсын нутаг дэвсгэрийн хэсгийг хэлнэ.

 

3.2.Чөлөөт бүс нь худалдааны, үйлдвэрлэлийн, хөдөө аж ахуйн, аялал жуулчлал-үйлчилгээний, эдийн засгийн гэсэн хэлбэртэй байна.  

 

3.2.1.худалдааны чөлөөт бүсэд  бараа, бүтээгдэхүүнийг, түүний мөн чанарыг нь өөрчлөхгүйгээр хадгалах, хамгаалах, сав баглаа, боодлыг сайжруулах зэргээр борлогдох чанарыг дээшлүүлэх, худалдаж борлуулах үйл ажиллагааг явуулна.  

 

3.2.2.үйлдвэрлэлийн чөлөөт бүсэд хөрөнгө оруулалтын эх үүсвэрээр шинжлэх ухаан, техникийн өндөр хүчин чадалтай боловсруулах үйлдвэрүүд, экспортын чиглэлтэй бүтээгдэхүүн үйлдвэрлэх, худалдан борлуулах үйл ажиллагааг явуулна.  

 

3.2.3. хөдөө аж ахуйн чөлөөт бүсэд газар тариалан, мал аж ахуйн эрчимжсэн үйлдвэрлэлийг хөгжүүлж хүнсний бүтээгдэхүүн үйлдвэрлэх, борлуулах үйл ажиллагааг явуулна.

 

3.2.4.аялал-жуулчлал-үйлчилгээний чөлөөт бүсэд олон улсын стандарт, шаардлагад нийцсэн дэд бүтэц бүхий аялал жуулчлалын цогцолбор бүрдүүлэх, бүх төрлийн үйлчилгээг явуулна.

 

                3.2.5.энэ хуулийн 3.2.1-3.2.4-т заасан хэлбэрийн бүсүүдийн үйл ажиллагааг хосолсон буюу холимог байдлаар эдийн засгийн чөлөөт бүс байгуулж болно гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 44


Татгалзсан З


Бүгд 47 –93.6 хувийн саналаар дэмжигдлээ.

 


5.Төслийн  4 дүгээр зүйлийг дараахь байдлаар өөрчлөн найруулах:

 

“4 дүгээр зүйл. Чөлөөт бүс дэх үйл ажиллагааны тусгай дэглэм

 

4.1.Чөлөөт бүсэд татварын хөнгөлөлттэй нөхцөл, аж ахуйн үйл ажиллагааны бүртгэл, зөвшөөрлийн хөнгөвчилсөн журам, шалган нэвтрүүлэх хялбарчилсан горим үйлчилнэ.

 

4.2.Зорчигч, бараа, тээврийн хэрэгслийг чөлөөт бүсэд зөвхөн гаалийн байгууллага бүхий гарцаар нэвтрүүлнэ. Чөлөөт бүсэд гаалийн хяналт тавих журмыг гаалийн удирдах төв байгууллага батална. 

 

4.3.Монгол Улсын хилээр нэвтрүүлэхийг хориглосон барааг чөлөөт бүсэд оруулахгүй. 

 

4.4.Хилийн чанадаас чөлөөт бүсэд оруулах, чөлөөт бүсээс хилийн чанадад гаргах бараанд тарифийн бус хязгаарлалт тогтоохгүй. 

 

4.5.Чөлөөт бүсэд төлбөр тооцоог үндэсний болон гадаад валютаар хийнэ. Чөлөөт бүсэд валютын зохицуулалтын тусгай журам үйлчилнэ. Уг журмыг Монголбанк тогтооно.” гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 

Зөвшөөрсөн З9

Татгалзсан 6

Бүгд 45 –86.7 хувийн саналаар дэмжигдлээ.

 



6.Төсөлд дараахь агуулгатай 5 дугаар зүйл нэмэх:

 

“5 дугаар зүйл. Чөлөөт бүс байгуулах, өөрчлөх, татан буулгах

 

5.1.Монгол Улсад чөлөөт бүс байгуулах, түүний байршил, нутаг дэвсгэрийн хэмжээ, хилийн заагийг тогтоох, түүний хэлбэрийг өөрчлөх, татан буулгах асуудлыг Засгийн газрын өргөн мэдүүлснээр Монгол Улсын Их Хурал шийдвэрлэнэ.” Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн З7


Татгалзсан 8

Бүгд 45 –82.2 хувийн саналаар дэмжигдлээ.

 


7.Төслөөс “бүсийн удирдлагын бүтэц” гэсэн 4 дүгээр зүйлийг хасах гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 46


Татгалзсан 9


Бүгд 45 –80.0 хувийн саналаар дэмжигдлээ.

 


8. Төслөөс 5 дугаар зүйлээс дараахь агуулгатай 5.6 дахь заалтыг хасах;

 

“5.6.Бүсийн захирагчийг эзгүйд түүний бүрэн эрхийг бүсийн дэд захирагч хэрэгжүүлнэ.” гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 

Зөвшөөрсөн З2

Татгалзсан 12

Бүгд 44 –72.7 хувийн саналаар дэмжигдлээ.

 



9.Төслийн 6 дугаар зүйлд дараахь агуулгатай заалт нэмэх:

 

“6.3.Чөлөөт бүсийн захирагч нь захиргааны шинжтэй зарим чиг үүргийг аж ахуйн нэгжээр гэрээний үндсэн дээр гүйцэтгүүлж болно.” Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 

Зөвшөөрсөн З2

Татгалзсан 12

Бүгд 44 –72.7 хувийн саналаар дэмжигдлээ.

 

10.Төсөлд дараахь агуулгатай зүйл нэмэх:

 

“... дугаар зүйл. Чөлөөт бүсийн ерөнхий менежер

 

.1.Чөлөөт бүсийн ерөнхий менежер нь чөлөөт бүсэд аж ахуйн удирдлагыг хэрэгжүүлэх үүрэг бүхий албан тушаалтан мөн.

 

.2.Чөлөөт бүсийн ерөнхий менежер нь хөрөнгө оруулагчдын зөвлөл, нутгийн захиргааны байгууллагатай гэрээ байгуулж чөлөөт бүсийн нийгэм, ахуйн болон нийтийн аж ахуйн үйлчилгээ, хот тохижилт, газар зохион байгуулалтын асуудлыг хариуцан гүйцэтгэнэ.


 

.3.Чөлөөт бүсийн ерөнхий менежер нь ажлаа чөлөөт бүсийн захирагчид тайлагнаж, чөлөөт бүсийн хөрөнгө оруулагчдын зөвлөлд дараахь чиглэлээр ажлаа танилцуулна:

 

.3.1.чөлөөт бүсийн хөгжлийн хөтөлбөр, түүний хэрэгжилт;

 

.3.2. хөрөнгө оруулалтын төслийн хэрэгжилт;

 

.3.3.чөлөөт бүсийн гадаад хамтын ажиллагааны зарим асуудал.

 

.4.Чөлөөт бүсийн ерөнхий менежер тогтоосон загварын хэвлэмэл хуудас хэрэглэнэ.” гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн З9


Татгалзсан 6


Бүгд 45 –86.7 хувийн саналаар дэмжигдлээ.

 



11.Төсөлд дараахь агуулгатай зүйл нэмэх:

 

“. . .  дүгээр зүйл. Чөлөөт бүсэд хөрөнгө оруулагчдын зөвлөл

 

.1.Чөлөөт бүс хөрөнгө оруулагчдын эрх ашгийг хамгаалах, хөрөнгө оруулалтыг татах, чөлөөт бүсийн хөгжлийг дэмжих, сурталчлах зорилго бүхий хөрөнгө оруулагчдын төлөөлөгчдөөс бүрдсэн хөрөнгө оруулагчдын зөвлөл  /цаашид "чөлөөт бүсийн зөвлөл" гэх/-тэй  байж болно.

 

.2.Чөлөөт бүсийн зөвлөл нь хурлаараа баталсан дүрмээр үйл ажиллагаагаа зохицуулна гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн З9

Татгалзсан 6


Бүгд 45 –86.7 хувийн саналаар дэмжигдлээ.

 


12.Төслийн 7 дугаар зүйлийг дараахь байдлаар өөрчлөх:

 

“7 дугаар зүйл. Чөлөөт бүс дэх мэргэжлийн хяналтын алба

 

7.1.Чөлөөт бүсэд мэргэжлийн хяналтын бие даасан алба  ажиллана. Мэргэжлийн хяналтын албаны орон тоо, зохион байгуулалтыг чөлөөт бүсийн хэлбэр, байршил, үйл ажиллагааны онцлогоос хамааруулан Засгийн газар тогтооно.” гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 40


Татгалзсан 6


Бүгд 46 –87.0 хувийн саналаар дэмжигдлээ.

 



13.Төслийн 8 дугаар зүйлийн 8.5-ыг дараахь байдлаар өөрчлөх:

 

“Чөлөөт бүсийн төсвийн ерөнхийлөн захирагч нь чөлөөт бүсийн захирагч байна.” гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн З8

Татгалзсан 8

Бүгд 46 –82.6 хувийн саналаар дэмжигдлээ.

 



14.Төслийн 10 дугаар зүйлээс дараахь агуулгатай  10.1.1-ийг хасах;

 

“10.1.1.өөрийн хөрөнгийн доод хэмжээ нь 100.0 сая төгрөгт хүрсэн байх;” гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 40

Татгалзсан 6

Бүгд 46 –87.0 хувийн саналаар дэмжигдлээ.

 



15. Төслийн 10.1-д дараахь заалт нэмэх:

 

 
 “10.1.1.чөлөөт бүсэд эрхлэх, татварын хөнгөлөлтөд хамаарах үйлдвэрлэл, худалдаа, үйлчилгээ нь тухайн чөлөөт бүсийн хэлбэр, үйл ажиллагааны чиглэлд нийцсэн байх; 

 

              10.1.3.байгаль орчинд нөлөөлөх байдлын үнэлгээ хийлгэж дүгнэлт гаргуулсан байх Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн З6


Татгалзсан 10


Бүгд 46 –78.3 хувийн саналаар дэмжигдлээ.

 


16.Төслийн 10 дугаар зүйлийн 2 дахь хэсгийг дараахь байдлаар өөрчлөх:

 

“10.2.Чөлөөт бүсэд аж ахуйн үйл ажиллагаа эрхлэх  аж ахуйн нэгж нь чөлөөт бүсийн захирагчийн албанд бүртгүүлэхээр холбогдох бичиг баримтыг өгнө: 

 


       10.2.1.аж ахуйн нэгжийн хэлбэр, оноосон нэр, оршин байх газар, улсын харьяалал, хөрөнгө оруулалтын төрөл, хэлбэр, хэмжээ, хөрөнгө оруулах үндсэн чиглэл, эрхлэх худалдаа, үйлчилгээ, хөрөнгө оруулалтыг хэрэгжүүлэх хугацаа, үе шатыг заасан,  эрх бүхий этгээдийн гарын үсэг бүхий өргөдөл;
 

      10.2.2.үүсгэн байгуулагч нь хуулийн этгээд бол аж ахуйн нэгжийн гэрчилгээний хуулбар, иргэн бол иргэний үнэмлэхийн хуулбар, танилцуулга;

 

 10.2.3.шаардлагатай бол аж ахуйн үйл ажиллагааны тусгай зөвшөөрөл;

             10.2.4. үүсгэн байгуулах баримт бичиг /гэрээ, дүрэм/

 10.2.5.бүсэд шинээр байгуулах аж ахуйн нэгжийн хувьд оноосон нэрийн

зөвшөөрөл;” гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 40


Татгалзсан 6


Бүгд 46 –87.0 хувийн саналаар дэмжигдлээ.

 



17.Төслөөс дараахь агуулгатай 10 дугаар зүйлийн 10.3.6, 10.3.7, 10.3.8 дахь заалтуудыг хасах;

 



“10.3.6.хөрөнгө оруулалттай холбогдолтой маркетинг, менежмент, технологийн болон бусад хэлэлцээр;

 

10.3.7.техник-эдийн засгийн тооцоо;

 

10.3.8.хөрөнгө оруулагчдийн бүсэд хөрөнгө оруулах төлбөрийн чадварын тухай үйлчлэгч банкны нотолгоо.” гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн З8


Татгалзсан 8


Бүгд 46 –82.6 хувийн саналаар дэмжигдлээ.

 


18.Төсөлд дараахь агуулгатай зүйл нэмэх:

 

“… дугаар зүйл. Аж ахуйн нэгжийг бүртгэх асуудлаар

 бүсийн захирагчийн бүрэн эрх

 

1.Бүсийн захирагч нь өргөдлийг хүлээн авч хянаад энэ хуульд заасан шаардлага хангасан гэж үзвэл аж ахуйн нэгжийг ажлын 5 өдрийн дотор улсын бүртгэлд бүртгэж гэрчилгээ олгоно. 

 

2.Захирагч нь аж ахуйн нэгжийн бүртгэлтэй холбогдсон асуудлаар дараахь бүрэн эрхийг хэрэгжүүлнэ:

 

      2.1.аж ахуйн нэгжийг хуульд заасан журмын дагуу үүсгэн байгуулж байгаа эсэхийг хянах;

 

     .2.2.бүртгүүлсэн өдрөөс нэг жилийн хугацаанд гэрээ, дүрэмд заасан үндсэн үйлдвэрлэл, үйлчилгээ эсхүл түүнтэй холбогдсон бэлтгэл ажлаа эхлээгүй, үйл ажиллагаагаа эхэлсэн боловч дараалсан 12 сараас дээш хугацаагаар үйл ажиллагаа нь тасалдсан тохиолдолд улсын бүртгэлээс хасах

 

     .2.3.дор дурдсан үндэслэл байвал тэдгээрийг арилгах хүртэл бүртгэхээс татгалзах:  

 

а/ хуульд заасан журмын дагуу гэрээ, дүрмээ батлаагүй

б/ үйл ажиллагааны зорилго нь бүсийн хэлбэрт тохироогүй

в/ оноосон нэр давхардсан

                 г/ үүсгэн байгуулагч нь эрх зүйн чадамжгүй" гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 4З


Татгалзсан 4


Бүгд 47 –91.5 хувийн саналаар дэмжигдлээ.

 


19.Төслийн 11 дүгээр зүйлийг дараахь байдлаар өөрчлөх:

 

“14 дүгээр зүйл. Чөлөөт бүсэд эрхлэх аж ахуйн 

үйл ажиллагаа

 

14.1.Чөлөөт бүсэд түүний хэлбэрт тохирох аж ахуйн үйл ажиллагааг эрхэлж болно. Бүх чөлөөт бүсэд үйлдвэрлэл, нийгмийн, зах зээлийн дэд бүтцийн болон бүх төрлийн  үйлчилгээ явуулж болно. 

 

14.2.Хуулиар хориглосон үйл ажиллагааг чөлөөт бүсэд эрхлэх асуудлыг Улсын Их Хурал шийдвэрлэнэ.” Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн З7


Татгалзсан 10


Бүгд 47 –78.7 хувийн саналаар дэмжигдлээ.

 

20.Төслийн 12 дугаар зүйлийг дараахь байдлаар өөрчлөх:

 

“15 дугаар зүйл. Чөлөөт бүс дэх газрын харилцаа

 

15.1.Чөлөөт бүсэд олгох газрын хэмжээ, хилийн заагийг тогтоох асуудлыг Засгийн газар тухайн аймгийн иргэдийн Төлөөлөгчдийн хуралтай зөвшилцөж, холбогдох төслийг Улсын Их Хуралд өргөн мэдүүлнэ.

 

15.2.Газрыг иргэн, аж ахуйн нэгж, байгууллагад эзэмшүүлэх, ашиглуулах  шийдвэрийг чөлөөт бүсийн захирагч гаргаж, түүний ажлын алба газрыг эзэмшигч буюу ашиглагчтай гэрээ байгуулна. Шийдвэрт эзэмших, ашиглах газрын хэмжээ, хугацааг тогтооно.  

 

15.3.Иргэн, аж ахуйн нэгж, байгууллагад газар эзэмшүүлж, ашиглуулсны  төлбөрийг газрын төлбөрийн хууль тогтоомжид заасан суурь үнэлгээг үндэслэн чөлөөт бүс тус бүрт түүний байршил, үйл ажиллагааны төрлөөс хамааруулан Засгийн газар ялгавартайгаар тогтоож болно.” гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 41

Татгалзсан 6

Бүгд 47 –87.2 хувийн саналаар дэмжигдлээ.

 

21.Төслөөс “Бүс дэх хөдөлмөр, нийгмийн харилцаа” гэсэн 13 дугаар зүйлийг хасах Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 40


Татгалзсан 7

Бүгд 47 –85.1 хувийн саналаар дэмжигдлээ.

 


22.Төслөөс “Зээл, тусламж ” гэсэн 14 дүгээр зүйлийг хасах Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 43


Татгалзсан 4


Бүгд 47 –91.5 хувийн саналаар дэмжигдлээ.

 

23.Төслийн 18 дугаар зүйлийг дараахь байдлаар өөрчлөх: 

 



“18 дугаар зүйл. Чөлөөт бүсийн хамгаалалт, шалган нэвтрүүлэх

 



18.1. Чөлөөт бүс нь улсын онцгой объектод хамаарна.

 



18.2.Чөлөөт бүсийн харуул хамгаалалт, шалган нэвтрүүлэх үүргийг дотоодын  цэрэг гүйцэтгэнэ.” гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 41


Татгалзсан 6


Бүгд 47 –87.2 хувийн саналаар дэмжигдлээ.

 

24.Төслөөс “Бүс дэх гаалийн хяналт, шалгалт” гэсэн 19 дүгээр зүйлийг хасах гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 

Зөвшөөрсөн З4

Татгалзсан 1З

Бүгд 47 –72.3 хувийн саналаар дэмжигдлээ.

 

25.Төслөөс “Бүсийн тухай хууль, тогтоомжийн биелэлтэд тавих хяналт” гэсэн 20 дугаар зүйлийг хасах гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 

Зөвшөөрсөн 34

Татгалзсан 1З

Бүгд 47 –72.3 хувийн саналаар дэмжигдлээ.

 

26.Төслөөс “Бүсийн тухай хууль, тогтоомж зөрчигчдөд хүлээлгэх хариуцлага“ гэсэн ”21 дүгээр зүйлийг хасах гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн З8


Татгалзсан 9


Бүгд 47 –80.9 хувийн саналаар дэмжигдлээ.

 

27.Төслөөс “Бүсэд үүссэн маргааныг хянан шийдвэрлэх” гэсэн 22 дугаар зүйлийг хасах гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 

Зөвшөөрсөн З6

Татгалзсан 11

Бүгд 47 –76.6 хувийн саналаар дэмжигдлээ.

 

Хоёр. Алтанбулаг худалдааны чөлөөт бүсийн эрх зүйн байдлын тухай хуулийн төсөлд нэмэх зүйл заалтууд:

 

28.Төслийн нэрийг "Алтанбулаг" эдийн засгийн чөлөөт бүсийн тухай хууль гэж өөрчлөх гэсэн Эдийн засгийн байнгын хороо дэмжээгүй, Содномдорж гишүүний санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 

Зөвшөөрсөн З5

Татгалзсан 12

Бүгд 47 –74.5 хувийн саналаар дэмжигдлээ.

 

29.Төслийн 1 дүгээр зүйл, 3 дугаар зүйлийн  3.2 дахь заалт,  15 дугаар зүйл, 17 дугаар зүйлийг Алтанбулаг худалдааны чөлөөт бүсийн тухай хуулийн төсөлд үлдээх гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 

Зөвшөөрсөн З7

Татгалзсан 10

Бүгд 47 –78.7 хувийн саналаар дэмжигдлээ.

 

30.Төслийн 1 дүгээр зүйлийг дараахь байдлаар өөрчлөх:



“1 дүгээр зүйл. Хуулийн зорилт

 


1.1.Энэ хуулийн зорилт нь "Алтанбулаг"  худалдааны чөлөөт бүс (цаашид "Алтанбулаг" бүс гэх)-ийн эрхзүйн байдлыг тодорхойлж, түүнийг хэрэгжүүлэхтэй холбогдон үүсэх  харилцааг зохицуулахад оршино.” Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 40


Татгалзсан 7


Бүгд 47 –85.1 хувийн саналаар дэмжигдлээ.

31.Төсөлд дараахь агуулгатай 2 дугаар зүйл нэмэх:



“2 дугаар зүйл. "Алтанбулаг" бүсийн тухай хууль тогтоомж

 


2.1."Алтанбулаг" бүсийн тухай хууль тогтоомж нь Үндсэн хууль, Чөлөөт бүсийн тухай Монгол Улсын хууль, энэ хууль болон эдгээртэй нийцүүлэн гаргасан хууль тогтоомжийн бусад актаас бүрдэнэ.

 


2.2.Монгол Улсын олон улсын гэрээнд энэ хуульд зааснаас өөрөөр заасан бол олон улсын гэрээний заалтыг  дагаж мөрдөнө.” гэсэн Эдийн засгийн байнгын хорооны дэмжсэн санал байна. Эдийн засгийн байнгын хорооны саналыг дэмжье гэдгээр санал хураалт явуулъя.

 


Зөвшөөрсөн 42


Татгалзсан 6


Бүгд 48 –87.5 хувийн саналаар дэмжигдлээ.

 

32.Төсөлд дараахь агуулгатай 4 дүгээр зүйл нэмэх:

 



“4 дүгээр зүйл. "Алтанбулаг" бүс дэх аж ахуйн үйл ажиллагаа

 



4.1."Алтанбулаг" бүсэд татваргүй барааны дэлгүүр ажиллуулж болно. 


4.2.Алтанбулаг бүсэд жижиглэн худалдааны үйлчилгээг бүсийн захирагчийн алба үзүүлнэ. Уг үйлчилгээ нь Монгол Улсын хууль тогтоомжийн дагуу албан татвар төлнө.

 


4.3.Бүсэд жижиглэн худалдах барааны нэр төрлийг худалдааны асуудал эрхэлсэн Засгийн газрын гишүүн тогтооно.“ гэсэн Эдийн засгийн байнгын хороо дэмжээгүй, Б.Шаравсамбуу, А.Шагдарсүрэн нарын гишүүдийн санал байна. 

 


Б.Шаравсамбуу: -Тэгэхээр энэ дээр гол нь үйлчилгээндээ биш татварын асуудал байгаа юм. Тийм учраас бүхэлдээ хоёр хуулинд татварын хөнгөлөлт, чөлөөлөлтийн асуудлыг өнөөдөр санал хураалгахгүйгээр Төсвийн байнгын хороон дээрээ хэлэлцээд дараагийн хэлэлцүүлэгт оруулж ирье гэж байгаа. Тийм учраас би энэ саналыг нэгэнт дараа хураалгах асуудал татвартай хамт ярьчихаад эргэж авч орж ирье тийм учраас энэ удаа санал хураалгахгүй орхиё нэлээн маргаан гарч магадгүй татвартай хамт ярья.

 


С.Төмөр-Очир: - Шаравсамбуу гишүүнийг ойлголоо. Ер нь татварын тухай асуудал дараа Төсвийн байнгын хороон дээр хэлэлцэхэд орж ирнэ татвар байгаа учраас энд хураалгахаа байя дараа орж ирэхэд хураалгах юмаа гэдгийг тэмдэглүүлээд орхиё.

 



 Гурав. Хуулийг хэрэгжүүлэх тухай УИХ-ын тогтоолын төслийн талаар:

 


ЗЗ, З4 дүгээр зүйлийг сүүлд хураалгая гэж байгаа бол ингээд зарчмын зөрүүтэй асуудлаар санал хурааж дууслаа. Ер нь дараа бол Төсвийн байнгын хороогоор хэлэлцсэний дараагаар татварын асуудал тусдаа хураагдах учраас тэрэнтэй хамт хураая гэж тохирлоо.

 


Зарчмын зөрүүтэй саналуудаар санал хурааж дууслаа. Хуулийг бүхэлд нь эцсийн хэлэлцүүлэгт бэлтгэх нь зүйтэй гэдгээр санал хураалт явуулъя.

 

Зөвшөөрсөн 41

Татгалзсан 7

Бүгд 48 –85.4 хувийн саналаар дэмжигдлээ.

 

Алтанбулаг худалдааны чөлөөт бүсийн эрх зүйн байдлын тухай хуулийн төслийг эцсийн хэлэлцүүлэгт бэлтгэхээр Эдийн засаг, Төсвийн байнгын хороодод шилжүүллээ.

 

Хуралдаан 13.00-15.10 цагт завсарлав.

 

Ж.Бямбадорж: -Дарга түр ажилтай байгаа тул хуралдаанаа үргэлжлүүлье. Дараагийн хэлэлцүүлэх асуудалдаа оръё.

 

Монгол Улсын иргэнд Газар өмчлүүлэх тухай хуулийн төслийн анхны хэлэлцүүлгийг явуулъя. Хуулийн төслийн талаар Байгаль орчин, хөдөөгийн хөгжлийн болон Эдийн засгийн байнгын хорооны хамтарсан дүгнэлтийг Улсын Их Хурлын гишүүн П.Жасрай танилцуулна.

 

П.Жасрай: - Улсын Их Хурлын  эрхэм  дарга, гишүүд ээ.

 

Монгол Улсын Засгийн газраас Улсын Их Хуралд өргөн мэдүүлсэн  Монгол Улсын иргэнд газар өмчлүүлэх  тухай  хуулийн төслийг хэлэлцэх эсэх тухай асуудлыг Улсын Их Хурал  2002 оны  6 дугаар сарын 14-ний өдөр чуулганы  хуралдаанаараа  хэлэлцэж, төслийг анхны хэлэлцүүлэгт бэлтгэхээр Эдийн засгийн байнгын хороо болон Байгаль орчин, хөдөөгийн хөгжлийн байнгын хороодод шилжүүлсэн билээ. 

 

Тус Байнгын хороод Монгол Улсын иргэнд газар өмчлүүлэх  тухай  хуулийн төслийг чуулганы хуралдааны анхны хэлэлцүүлэгт оруулах талаархи 2002 оны 6 дугаар сарын 18, 19-ний  өдрүүдэд  Байнгын хороодын хамтарсан хуралдаанаар хэлэлцлээ.  

 

Засгийн   газраас   өргөн мэдүүлсэн  Монгол   Улсын  иргэнд  газар өмчлүүлэх  тухай  хуулийн  төслийн  гол   зарчим  Монгол Улсын Үндсэн хуулийн Зургадугаар   зүйлийн  3   дахь   хэсэгт   заасан  “Бэлчээр,   нийтийн эдэлбэрийн ба улсын тусгай хэрэгцээнийхээс бусад газрыг зөвхөн Монгол Улсын иргэнд өмчлүүлж    болно”   гэж   заасныг  үндэс  болгон  зөвхөн Монгол Улсын иргэний газар   өмчлөх   эрх   болон  түүнийг  эдлэн  хэрэгжүүлэх  нөхцлийг баталгаажуулах,  газар  өмчлөгч  нь  газрын  үржил   шимийг   удаан   хугацаагаар тогтвортой   хүртэх   эрх  зүйн  үндсийг  тавихад   оршиж   байгаа   билээ.   Энэхүү хуулийн төслийг  саяхан шинэчлэн найруулсан  Иргэний хууль  болон  Газрын тухай хуулийг батлан гаргасны дараа  хэлэлцэж  байгаа нь газартай   холбогдсон  төрийн  болон иргэдийн эрх,  үүрийг  нэгдсэн  бүтцэд  оруулж  уялдуулан хуульчлахад  чухал ач холбогдолтой   алхам болж байгаа юм.

 

  Улсын Их Хурлын  гишүүд хамтарсан хуралдаанаар  энэхүү хуулийн   төслийг  тунгаан  хэлэлцэж  дараахь саналыг  УИХ-ын чуулганы   хуралдаанаар  санал хураалгахаар  оруулж байна:

 


1. Иргэний   хуульд  заасан   үл   хөдлөх   хөрөнгийг    дундаа  хэсгээр буюу хамтран өмчилж болох тухай заалтыг   хэрэгжүүлэх  зохицуулалтыг энэ хуульд   тусгахдаа   Монгол Улсын иргэн дангаараа буюу  иргэд хамтран,  түүнчлэн гэр бүлийн гишүүд хамтран  газрыг өмчлөх  эрхийг  баталгаажуулах нь  зүйтэй. Иймд  төслийн  1  дүгээр зүйл болон  3.1.2-ын нэр томъёоны тодорхойлолтод  байгаа  “иргэн-гэр бүл”  гэснийг  “иргэн (иргэд,  гэр бүл)”  гэж томъёолох.

 

2. Иргэний гэр  бүлийнхээ  хэрэгцээнд тодорхой  хэмжээний   газрыг нэг  удаа  үнэ  төлбөргүй  өмчлөлдөө   шилжүүлэн   авах    эрх  нь төслийн  4.1.1,  7.1 дэх  заалтаар,  харин  дангаараа  буюу  иргэдтэй  хамтран газар тариалангийн  болон бусад   зориулалтаар худалдаж  авах замаар  өмчлөх газар эрх нь  төслийн  4.1.2  болон  бусад   зүйл,  заалтаар   баталгаажиж  байна.  

 

Харин  төслийн  4.1.3 дахь    “бусад зориулалт”  гэсэн  заалт,  түүнтэй  холбогдсон  төслийн  5.1.6  дахь заалт нь одоо ажиллаж байгаа аж ахуйн нэгжийн хувьчилж авсан, өөрөө барьж байгуулсан буюу барьж байгаа барилга байгууламжийн доорхи газрыг өмчлүүлэх асуудалтай агуулгаараа холбогдож байна. Энэ газар нь хэдийгээр монголын иргэн /иргэд/-ний нэрээр хувьчлагдаж болох боловч аж ахуйннэгжийн өмчлөлд шилжиж, түүнийг дүрмийн санд бүртгэх нь илэрхий юм. Энэ удаад газрын энэ хэсгийг төслийн 5.1.6-ын дагуу хувьд нь өмчлүүлэх нь Үндсэн хуулийн Зургадугаар зүйлийн З дахь хэсэгт заасантай нийцэхгүй болоход хүрэх учир төслийн 4.1.3, 5.1.6-г хасах саналыг хоёр байнгын хорооны гишүүдийн олонхи дэмжсэн юм.

 

Ажлын хэсэг уг саналыг Байнгын хороодын хуралд оруулахдаа дараахь зүйлийг иш үндэс болгосон гэдгээ илэрхийлсэн. Үүнд: 

 


а/одоогийн ажиллаж байгаа үндэсний аж ахуйн нэгжүүдийн үл хөдлөх хөрөнгөө өмчлөх хууль ёсны эрхийг баталгаажуулах зорилтыг, уг үл хөдлөх хөрөнгийн доорхи газрыг нь Үндсэн хуулийн гаргахгүй байх шаардлагад нийцүүлэн Газрын тухай хуулийн дагуу барьцаалах, бусдад шилжүүлэх, ашиглаалах, өв уламжлуулах эрхтэйгээр 99 хүртэл жилийн хугацаагаар эрхийн бичиг, гэрээний дагуу эзэмшүүлэх журмыг энэ удаад хэвээр үлдээх;

 


б/ зах зээлийн эдийн засагтай бүх оронд газрыг аж ахуйн эргэлтэд оруулна гэдгийг газраас байнга орлого, эд баялаг авч байдаг хөдөө аж ахуйн салбарт эн түрүүнд хамааруулдаг бөгөөд орлого хуваарилах, рент тооцох асуудал чухам үүнтэй холбогддог. Хөдөө аж ахуйн биш субъектын хувьд үндсэн хөрөнгийн дор байгаа газар нь орлого, таваар бүтээдэггүй, үл хөдлөх хөрөнгийн тулгуур суурь болдог;

 


в/Улсын Их Хурал дахь олонхийн бүлэг 2002 оны 6 дугаар сарын 1З-ний 05 тоот дүгнэлтээ "газар өмчлүүлэх асуудлыг зөвхөн Монгол Улсын иргэнд газрыг нэг удаа үнэ төлбөргүй хувьчлах, хувьчилсан газрыг зах зээлийн эргэлтэд оруулах эрх зүйн орчин бүрдүүлэх, өрхийн амьжиргааны чадварыг дээшлүүлэх, ядуурлыг бууруулах, төвлөрлийг сааруулах, бүсчилсэн хөгжлийн бодлоготой уялдуулан шийдвэрлэх нь зүйтэй" гэж дурдсан.

 

Харин төслийн 4.1.3-ыг хасах санал дээр Ц.Дамиран, А.Шагдарсүрэн, Г.Нямдаваа, Т.Очирхүү, Д.Түмэндэмбэрэл, Х.Балсандорж  нар цөөнхи болсон.  

 

Газрыг газар тариалангийн  зориулалтаар  өмчлүүлэх  талаар  заасан   төслийн   4.1.2-ыг  хасах  тухай УИХ-ын  гишүүн  Х.Балсандорж, А.Шагдарсүрэн, Ш.Бадам, М.Далайхүү нарын  саналыг  хуралдаанд  оролцсон гишүүдийн олонхи  нь  дэмжээгүй  болно. 

 

3. Төслийн  5.1.7-д газар тариалангийн зориулалтаар газар өмчлүүлэхдээ  газар тариалангийн үйлдвэрлэлийг  5-аас доошгүй жил тасралтгүй эрхэлсэн буюу одоо эрхэлж байгаа иргэдэд   өмчлүүлэх  гэж заасныг  тодорхой хугацаагаар хязгаарлахгүйгээр,  газар тариалангийн  үйлдвэрлэлийг  одоо эрхэлж байгаа  иргэдэд  өмчлүүлэх   нь  зүйтэй  гэж  үзлээ.
 

4. Иргэнд нэг удаа үнэ төлбөргүй өмчлүүлэх газрын хэмжээг  заасан  төслийн  7 дугаар зүйлийн  талаар хэд хэдэн санал гарсныг  танилцуулвал:

 

а/ энэ   зүйлд  байгаа   хүснэгтийн  2, 3-ыг   өөрчлөн   найруулж  нэг  удаад үнэ  төлбөргүй    өмчлөх   газрын  хэмжээ   аймгийн төвд 0.35 хүртэл га,  сумын төв,  тосгонд  0.5  хүртэл га  байх  саналыг  хуралдаанд оролцсон  гишүүдийн олонхи нь дэмжсэн болно;

 

б/ УИХ-ын   гишүүн   Л.Гундалай  иргэнд  аймаг, нийслэл, сум, дүүрэгт  тархсан байдлаар нийт 1 га газар   өмчлүүлэх    саналтай   байсныг  Эдийн засгийн  байнгын   хороо,   Байгаль   орчин  хөдөөгийн  хөгжлийн  байнгын хороодын гишүүд дэмжээгүй;

 

- УИХ-ын  гишүүн  Б.Долгор,  Г.Нямдаваа  нар  иргэнд  өмчлүүлэх  нийт  газрын    хэмжээг   багасгаж,    гэр  бүлд нь  ам бүлийн тоогоор  тооцон өмчлүүлэх нь зүйтэй  гэсэн саналтай байлаа.  Хуралдаан  энэ асуудлаар санал хураагаагүй бөгөөд нэгдүгээр хэлэлцүүлгийн  дараа УИХ  дахь  олонхийн  бүлэг  болон   Байнгын   хороодын  хуралдаанаар  дахин   хэлэлцэх нь зүйтэй гэж үзлээ. 
 

5. Иргэнд  газар өмчлүүлэх тухай шийдвэрийг  аймаг, нийслэлийн Засаг дарга  гаргаж  байхаар төслийн  10, 11, 12, 13, 14  дүгээр зүйлд  зохих өөрчлөлт оруулах  саналыг  Эдийн засгийн байнгын хороо,   Байгаль   орчин,  хөдөөгийн  хөгжлийн   байнгын  хороо     дэмжсэн,  харин   гишүүн Г.Нямдаваа, Х.Балсандорж, Р.Гаваа,   М.Далайхүү нар  газар   өмчлүүлэх   шийдвэр  гаргах бүрэн  эрх  сум,  дүүргийн  Засаг даргад   байх  ёстой  гэж үзэж  цөөнхи болсон.

 

6.  Засгийн газраас Газрын төлбөрийн тухай болон газарт ногдох үл хөдлөх хөрөнгийн  албан татварын  тухай  хуулийн  төслүүдийг  өргөн   мэдүүлсний   дараа  газрын  албан  татварын  тухай ярих  нь зүйтэй тул  газрын үнэ   төлөхөөс  хөнгөлөх,  чөлөөлөх,  газрын  албан татварын  тухай төслийн  20,  21 дүгээр  зүйлийг   хасах   саналыг  гишүүд  дэмжлээ. 

 

Эдийн засгийн байнгын хороо, Байгаль орчин,  хөдөөгийн  хөгжлийн   байнгын  хороо   дэмжсэн  төслийн  бусад  зүйл, хэсэг,  заалтын  талаархи  зарчмын  зөрүүтэй  саналын  томъёолол,  түүнчлэн  Байнгын  хороодын хамтарсан хуралдаан  дээр  цөөнхи  болсон гишүүдийн  зарчмын  зөрүүтэй   саналын  томъёоллыг   нэгтгэн  та  бүхэнд  тараасан  болно.
 

Улсын Их Хурлын  эрхэм гишүүд ээ, 

 

Засгийн  газрын  үйл   ажиллагааны хөтөлбөрт заасан  газрын харилцааны  шинэчлэлийг  хэрэгжүүлэх   ажлын  хүрээнд   өргөн  барьсан  Монгол Улсын иргэнд газар өмчлүүлэх  тухай  хуулийн төслийн  анхны  хэлэлцүүлгийг хийж өгөхийг та  бүгдээс  хүсч  байна.  

 

Анхаарал  тавьсанд  баярлалаа.

 


Ж.Бямбадорж: -Баярлалаа. Байнгын хорооноос гарсан зарчмын зөрүүтэй саналаар санал хураалт явуулъя.

 


1.Төслийн 1 дүгээр зүйлд "иргэн гэр бүл" гэснийг "иргэн /иргэд-гэр бүл" гэж өөрчлөх. Эдийн засгийн байнгын хороо, Байгаль орчин, хөдөөгийн хөгжлийн байнгын хороо дэмжсэн санал байна. Саналыг дэмжье гэсэн санал хураалт явуулъя. Цаана нь иргэн гэр бүл гэснийг иргэн гэсэн Гүндалай гишүүний санал байна. Тийм учраас хэрэв энэ санал хүлээгдээд авбал Гүндалай гишүүний саналаар санал хураахгүй.

 


Саналыг дэмжье гэдгээр санал хураалт явуулъя.

 

Зөвшөөрсөн З2


Татгалзсан 14

Бүгд 46 –69.6 хувийн саналаар дэмжигдлээ.

 

2.Төслийн 2 дугаар зүйлд "Газрын төлбөрийн тухай хууль" гэснийг хасах. Энэ саналыг дэмжье гэдгээр санал хураалт явуулъя.

 

Зөвшөөрсөн 40

Татгалзсан 6

Бүгд 46 –87.0 хувийн саналаар дэмжигдлээ.

 

З.Төслийн З.1.2-т "иргэн гэр бүл" гэснийг "иргэд гэр бүл" гэж өөрчлөх. Иймэрхүү саналыг санал хураалгамааргүй байна. Тэртэй тэргүй эхний санал дээр хураалаа шүү дээ. Тийм учраас энэнээс хойш бүх заалтандаа ингээд явъя. Санал хураах шаардлагагүй боллоо.

 

4.Төслийн 4.1.1-ийг иргэний хувийн хэрэгцээнд гэж найруулах гэсэн Гүндалай гишүүний санал байна. Эдийн засгийн байнгын хороо, Байгаль орчин, хөдөөгийн байнгын хороо дэмжээгүй санал байна. 

 

Гүндалай гишүүний саналыг дэмжих боломжгүй гэдгээр санал хураалт явуулъя.

 

Зөвшөөрсөн 42

Татгалзсан 4

Бүгд 46 –91.3 хувийн саналаар дэмжигдлээ.

 

5.Төслийн 4.1.2-ыг хасах Далайхүү гишүүний санал байна. Эдийн засгийн байнгын хороо, Байгаль орчин, хөдөөгийн хөгжлийн байнгын хороо дэмжээгүй гишүүн Х.Балсандорж, А.Шагдарсүрэн, Ш.Бадам, М.Далайхүү нар цөөнх болсон.

 

Далайхүү гишүүний саналыг дэмжих боломжгүй гэсэн санал хураалт явуулъя.

 

Цөөнхийг сонсоё. Бадам гишүүний саналыг сонсоё.

 

Ш.Бадам: -Баярлалаа. 4.1.2-т Үндсэн хуулиар зөвхөн иргэнд газар өмчлүүлнэ гэсэн байгаа гэтэл 4.1.2 дээр газар тариаланчид гэж тусгайлан хүүдий хийгээд 5, 6 жил ажилласан бол, удаан жил ажилласан гэсэн тийм юм хийсэн. 4.1.3-ыг бусад гэж байгаад бас том хүүдий хийсэн. Тийм учраас бид Үндсэн хуулийн зөрчилгүй байх үүднээс газар тариаланч гэж онцгойлсон, иргэдийнхээ тэгш эрхийг зөрчсөн, газар тариаланд ажиллаж байгаа биш бол Улаанбаатарт ажиллаж байгаа хүн очоод газар тариалан, үр шим сайтай газраас газар тариалан эрхлэх зориулалтаар газар авъя гэвэл зөвшөөрөхгүй болчихоод байгаа юм. Тийм учраас энэ хүнийхээ тэгш эрхийг зөрчсөн, Үндсэн хуулиндаа гарчилсан ийм заалтыг хасъя иргэнд гэдэг зөвхөн тэр үндэслэлээрээ 4.1.1-ийг байлгая гэж байгаа.

 

Ж.Бямбадорж: - Байнгын Байнгын хорооны саналыг дэмжиж хэн хэлэх вэ.

 

Ганбямба гишүүний саналыг сонсоё.

 

Н.Ганбямба: -4.1.2-ыг хасахгүй гэж байнгын хороо тогтсон. Учир нь бид газар өмчлөлийн хуулийн маань гол амин сүнс нь газар тариалан, дараагийн асуудал энэний дараа санал хураагдаад ярих байх тэгэхээр одоо хувьчлагдах гэж байгаа, хүлээн зөвшөөрөгдөөд байгаа юм чинь зөвхөн гэр хорооллын хашаа, байшингийн газар дээрээ энэ хууль гарах нь байна шүү дээ. Тэгэхээр бид нар Бадам гишүүний хэлсэн шиг Үндсэн хууль зөрчсөн юм үндсэндээ байхгүй. Яагаад гэвэл Үндсэн хуулинд бэлчээрийг хувьчилж болохгүй, нийтийн эдэлбэр газар, тусгай хэрэгцээний газрыг хувьчилж болохгүй гэсэн энэ Үндсэн хуулийн заалтын дагуу энэ хууль боловсрогдоод хэлэлцэгдээд явж байгаа. Тэгэхээр газар тариаланг 4.1.2-т зааснаараа үлдээе гэсэн энэ дээр манай байнгын хороо дэмжиж босоо саналтай байгаа юм.

 

Ж.Бямбадорж: -Би нэг зүйлийг хэлье. Бид нар түрүүчийн Газрын тухай хууль гарсан шүү дээ. Газрын тухай хуулиндаа эзэмшүүлэх тухай заалт нь энэ хоёр зөрөөд ороод ирсэн байгаа томьёоллын хувьд. Энэ санал үлдэхдээ яг газрын тухай хуулинд орсон тэр томьёоллоороо орох юм байна. Яагаад гэвэл Засгийн газар арай өөрөөр оруулаад ирсэн. Өөрөөр хэлбэл 5 жил гэдэг үг байхгүй. Дэмжигдвэл энүүгээр. Эдгээр гишүүд цөөнх болсон Байнгын хорооны саналаар санал хураалт явуулъя. Өөрөөр хэлбэл энэ Далайхүү гишүүний саналыг дэмжих боломжгүй гэдгээр санал хураалт явуулъя. 

 

Зөвшөөрсөн 22

Татгалзсан 25

Бүгд 47 –53.2 хувийн саналаар Далайхүү гишүүний санал дэмжигдлээ.

 

Дахин санал хураалт явуулъя. Далайхүү гишүүний саналыг дэмжих боломжгүй гэдгээр санал хураалт явуулъя.

 

Зөвшөөрсөн 22

Татгалзсан 2З

Бүгд 45 –51.1 хувийн саналаар Далайхүү гишүүний санал дэмжигдлээ.

 

Жасрай гишүүний саналыг сонсоё.

 

П.Жасрай: -Эрхэм гишүүд ээ, иргэдээ үүний дотор өмнөх орон сууц хувьчлал, мал хувьчлалд хэрэг дээрээ оролцож чадаагүй, тариаланчдад хэсэг бүлгээрээ газрыг өмчилж авах түүн дээрээ амьдралаа тэтгэх бололцоог олгохоор энэ хуулинд энэ заалт орсон юм. 

 

Ж.Бямбадорж: - Жасрай гишүүнээ одоо цөөнх ярьж болох боломжгүй. Олонхийн бүлэг завсарлага авах шаардлага байна уу гэдгийг ярья. Түүнээс бишээр санал хураасан.

 

П.Жасрай: - Би нэг тайлбар хэлье. Хэрэв хөдөө аж ахуйн газрыг эргэлтэд оруулахын эсрэг санал өгөх юм бол газар хувьчлалын тухай хууль гаргах ямар ч утгагүй боллоо ийм учраас намын бүлэг завсарлага аваад яривал ярья энд орох юм бол Засгийн газар нь хуулиа буцааж ав бид энийг ярих утга байхгүй гэж үзэж байна. Энэ зүгээр унагаах гэсэн тийм юу яваад байна шүү дээ.

 

Ж.Бямбадорж: - Их Хурлын дарга одоо орж ирнэ л дээ. Бүлгийн ахлагч хурал удирдаж байгаа учраас бүлгийн санал авахад хэцүү байна. Нэг зүйлийг анхааруулъя. Хэрэв олонхийн бүлэг одоо завсарлага авах юм бол бид энийг өнөөдөр хэлэлцээд өнөөдөр Засгийн газрын цагийн өмнө оруулах боломж байхгүй тийм учраас хэрэв бүлгийн завсарлага авбал нэг дэх өдөр хүртэл, Засгийн газрын цагийг үргэлжлүүлээд явуулахаас өөр арга байхгүй.

 

Уг нь бид нар бүлэг дээрээ яриад хагалсан саналууд байгаа шүү дээ. Дараагийн саналыг хурааж байхад Их Хурлын дарга орж ирэх байх Их Хурлын даргыг орж ирэхээр Их Хурлын даргад хүсэлт тавьж олонхийн бүлэг завсарлага авах эсэх тухай асуудлаа ярья.

 

Хуралдааны явцад сая санал хурааж олонхийн бүлэг завсарлага авах тухай шаардлагыг тавьж байна тийм учраас олонхийн бүлэг завсарлага авч байна. Завсарлага авахдаа өнөөдрийн хуралдаанаас бүхэлд нь авч байна тэгэхдээ Засгийн газрын цагийг үргэлжлүүлээд явуулах боломжтой гэж үзэж байна.

 

С.Төмөр-Очир: -Завсарлага авъя. 16.40 цагаас хуралдаанаа үргэлжлүүлье.

 

15.40-16.40 цагт завсарлав.

 

С.Төмөр-Очир: -Засгийн газрын мэдээллийн цагаар Уул уурхайн салбарын бодлого хэрэгжилт, оёмол бүтээгдэхүүний салбарын бодлого, хэрэгжилт гэсэн мэдээллийг Үйлдвэр, худалдааны сайд Ч.Ганзориг танилцуулна.

 

Ч.Ганзориг: - Улсын Их Хурлын дарга, эрхэм гишүүд ээ,

 

Монгол Улсын Их Хурлын ээлжит З дахь удаагийн сонгуулиар сонгогдсон Улсын Их Хурлаас Засгийн газрын бүтцэд Үйлдвэр, худалдааны яамыг шинээр байгуулснаас хойш тус яам үйл аижллагааныхаа талаар З дахь удаагийн мэдээллээ танилцуулж байна. Энэ удаагийн мэдээлэлдээ геологи, уул уурхайн салбарын байдал, тавьсан зорилт, түүний хэрэгжилтийн талаар танилцуулахыг зорьж байна.

 

Уул уурхайн салбарын мэдээлэл 2 хэсгээс бүрдэж байна. Нэгдүгээрт, Геологи, хайгуулын ажлын байдал, ашигт малтмалын нөөцийн талаар, хоёрдугаарт, уул уурхайн салбарын өнөөгийн байдал, зорилт, авч хэрэгжүүлж байгаа арга хэмжээний талаар өгүүлэх болно. 

 

Эрхэм гишүүд ээ, Геологи, уул уурхайн салбарын талаар ойрын жилүүдэд баримтлах бодлого нь Монгол Улсын Засгийн газраас дэвшүүлсэн экспортын чиг баримжаатай үйлдвэрийг дэмжин хөгжүүлэх, эдийн засгийн өсөлтийг 6 хувьд хүргэх зорилтыг хэрэгжүүлэхэд энэ салбарт оруулах хувь нэмрийг тогтвортой нэмэгдүүлэхэд чиглэж байгаа юм.

 

Геологийн судалгааны ажлын талаар товчхон өгүүлье.

 

Геологийн судалгааны ажлын талаар тавих зорилт нь Монгол орны геологийн зүй тогтлыг тогтоох, ашигт малтмалын орд илэрцийг нээн илрүүлэх замаар уул уурхайн салбарын тогтвортой хөгжлийг хангахад оршиж байна. Энэ зорилтын хүрээнд 2004 он хүртэлх хугацаанд геологийн судалгаанд улсын төвлөрсөн төсвөөс зарцуулах хөрөнгийн хэмжээг жил бүр тогтвортой нэмэгдүүлэх замаар Монгол орны нутаг дэвсгэрийг 1: 200000-ын масштабтай геологийн зураглалд бүрэн хамруулах, 1:50000-ын масштабтай зураглалд 20 хувийг хамруулах, ашигт малтмалын эрэл хайгуулын ажлыг хувийн хөрөнгөөр гүйцэтгэх эрх зүйн таатай орчин бүрдүүлэх, олон улсын мэдээллийн технологид нийцсэн геомэдээллийн санг байгуулах арга хэмжээ авахаар Засгийн газрын хөтөлбөрт тусгагдсан.

 

Одоогийн байдлаар Монгол Улсын нутаг дэвсгэрийн 94.1 хувь нь 1:200000-ны, 16.2 хувь нь 1:50000-ны масштабын геологийн зургийн эрлийн ажилд, 70 орчим хувь нь агаарын геофизикийн судалгаанд хамрагдсан байна. Геологийн судалгааны ажилд сүүлийн жилүүдэд төсвөөс 1 тэрбум орчим төгрөг зарцуулж байсан бол 2001 оноос эхэлж 1,З тэрбум төгрөг зарцуулж байна. Цаашид жил бүр 15 орчим хувиар нэмэгдүүлэн 2 тэрбум төгрөгт хүргэхээр төлөвлөж байна.

 

Эрэл хайгуулын ажилд гадаад, дотоодын аж ахуйн нэгжүүд дунджаар 6 орчим тэрбум төгрөг зарцуулж байгаа юм. 

 

Ашигт малтмалын нөөцийн байдлын талаар өгүүлье. Засгийн газраас "Алт" хөтөлбөрийг баталж хэрэгжүүлж эхэлсэн 1992 онд алтны батлагдсан нөөц 150 гаруй тн, үүнээс шороон ордын нөөц 110 тн байсан бол 2001 оны байдлаар үйлдвэрийн зэргээр тогтоогдсон нөөцийн хэмжээ 146.8 тн, үүнээс үндсэн ордын нөөц 64.3 тн байна. Сүүлийн гурван жилийн үйлдвэрийн зэргээр тооцсон нөөцийн өсөлт 20.4 тн бөгөөд жилийн дундаж өсөлт 6.8 тн, жилийн олборлолт 10.5 тн буюу нөөцийн жилийн дундаж хорогдол 3.7 тн-той тэнцүү байна. Хэрэв алтны нөөцийн дундаж өсөлт одоогийн түвшингээс буурахгүй гэж үзвэл алтны шороон ордын бэлтгэгдсэн нөөцийг 20 орчим жил ашиглах боломжтой гэж үзэж байна.

 

Зэс 2001.1.1-ний байдлаар Эрдэнэтийн зэсийн нөөц 6.1 сая тн, молибдены нөөц 176.2 тн байна. Цагаан суваргын зэсийн ордын нөөц 1.2 сая тн-оор батлагдсан ба хагас үйлдвэрийн туршилт хийгдэж ордыг ашиглах техник эдийн засгийн үндэслэл боловсруулагдаж байна. Оюут толгойн зэсийн ордын тойм нөөц 3.2 сая тонноор баримжаалагдаж байгаа бөгөөд 2004 он гэхэд ордын геологийн ерөнхий үзүүлэлтүүд тодорхой болно.

 

Бэлтгэгдсэн бусад нөөцийн талаар товч өгүүлье. Ашигт малтмалын бэлтгэгдсэн нөөцийг авч үзвэл 8 сая тн зэс, З сая тн орчим хар тугалга, цайрын хүдэр, 10 мянган тн цагаан тугалга, 146 тн алт, 10 мянган тн мөнгө, 450 гаруй сая тн төмөр, 50 мянган тн уран, 70 мянган тн гянт болд, 200 мянган тн бал чулуу, 18 сая тн хайлуур жонш, 1.3 сая тн эрсдийн будаг, 0.4 сая тн битум болон бусад ашигт малтмалын нөөцтэй байгаа юм.

 

Ашигт малтмалын үйлдвэрлэлийн зэрэглэлийн нөөц үндсэндээ 1990 оноос өмнө улсын төсвөөр бэлтгэгдсэн байна. 1990 оноос хойш алтны ордуудын нөөцийг шинээр нэмэгдүүлснийг эс тооцвол бусад ашигт малтмалын төрлөөр үйлдвэрийн дорвитой нөөц бэлтгэгдээгүй гэж хэлж болно. Бэлтгэгдсэн нөөцөөс алт, зэс, молибден, хайлуур жонш, гянт болд, нүүрснээс бусад нөөц аж ахуйн эргэлтэнд ороогүй байна. Дэлхийн зах зээлийн эрэлт хэрэгцээний бууралтаас шалтгаалан хар тугалга, фосфоритын орд газрыг аж ахуйн эргэлтэд оруулах ойрын ирээдүй тодорхойгүй байна. Цагаан суваргын зэсийн орд, Асгатын мөнгөний орд, Таван толгойн нүүрсний орд газрыг ашиглах асуудал дэд бүтцийн хөгжлөөс хамааран олон жилийн турш хойшилж байгаа юм.

 

Геологи, хайгуулын ажилд төсвөөс 45.0 орчим тэрбум төгрөг зарцуулж нөөц нь тогтоогдсон боловч аж ахуйн эргэлтэд ороогүй 15-20 жил болж байгаа томоохон ордууд байна. Үүнд Бороо, Нарантолгой, Сүжигтэйн алтны үндсэн орд, Таван толгойн коксжих нүүрсний орд, Цагаан Суваргын зэсийн орд, Асгатын мөнгөний орд, Төмөртолгойн төмрийн орд, Улаан, Цавын холимог металлын орд, Бүрэнхааны фосфоритын орд, Цагаан цавын цеолитын орд, Говь-Алтайн магнезитийн орд, Мардайн ураны орд, Төмөртэйн цайрын ордууд орж байгаа юм. Мөн барилгын материалын болон металл бус ашигт малтмалын 200 гаруй ордууд байна.

 

Ашигт малтмалын нөөц нь бэлтгэгдсэн ордуудын ашиглалтын болон хайгуулын лиценз нь хувь хүн, аж ахуйн нэгжүүдийн мэдэлд шилжиж, тэдгээр лицензи эзэмшигчдэд орд газрыг бие даан аж ахуйн эргэлтэд оруулах хөрөнгө санхүү дутагдалтай байна. 

 

2002 оны 6 дугаар сарын 10-ны байдлаар 76 мянга гаруй га талбайг хамарсан 536 лицензи, 26 сая га талбайг хамарсан 2000 гаруй хайгуулын лиценз олгогдоод байна.

 

Геологийн судалгаа, эрэл хайгуулын талаар дараахь бодлогыг баримталж байна. 1:50000-ын зураглалыг төмөр зам, мянганы замын дагуу болон хүдрийн бүс зангилаа газар, уул уурхайн үйлдвэрүүдийн очрим, хилийн дагуух бүс нутагт төвлөрүүлж байна.

 

Дэлхийн зах зээл дээр үнэ өндөртэй ашигт малтмал, тухайлбал, зэс, алт, ниоби, тантал, циркони агуулсан ховор металлын илэрцийг цаашид гүнзгийрүүлэн судлах, нөөцийг тогтоох, алтны үндсэн орд, зэсийн нөөц бэлтгэхэд эрэл хайгуулын ажлыг эхний ээлжинд чиглүүлж байна.

 

Улсын төсвийн хөрөнгөөр гүйцэтгэх зураглал, ерөнхий эрлийн ажлын явцад гарсан орд, илэрцийг баталгаажуулахад хувийн хэвшлийн хөрөнгийг чиглүүлж байна. Тодорхой ашигт малтмалын хайгуулын төслөөр хувьцаа гаргаж, гадаад дотоодын биржүүдээр арилжих зохион байгуулалтын арга хэмжээ авахаар төлөвлөж байна.

 

2.Уул уурхайн салбарын талаар

 

Уул уурхайн салбарнь 2001 оны байдлаар дотоодын нийт бүтээгдэхүүний 8.5 хувь, аж үйлдвэрийн бүтээгдэхүүний 49.8 хувь, экспортын бүтээгдэхүүний 40 хувийг үйлдвэрлэж байна. Сүүлийн 10 жилд алт олборлолт 14.7 ахи, зэсийн хүдэр олборлолт болон баяжмал гаргалт 30.4 хувиар, хайлуур жоншны баямал үйлдвэрлэлт 14.6 хувиар өсөж бүтээгдэхүүн үйлдвэрлэл, хөрөнгө оруулалтаар уул уурхайн салбар тэргүүлэх байрыг эзэлж байгаа юм.

 

Хамтарсан Эрдэнэт үйлдвэрт техникийн шинэчлэлт хийснээр 2001 онд хүдэр олборлолтыг 24 сая тн-д хүргэн 482.9 мянган.тн зэсийн баяжмал үйлдвэрлэсэн нь өмнөх оныхоос 6.4 хувиар өссөн үзүүлэлт гарч байна. Гэвч зэсийн дэлхийн зах зээлийн үнийн уналтаас шалтгаалж баяжмалын экспорт үнийн дүнгээр 1З.9 хувиар буурсан болно.

 

"Эрдмин" хамтарсан үйлдвэр 2001 онд 1475 тн катодын зэс үйлдвэрлэсэн бөгөөд төслийн хүчин чадал нь 3000 тн болно. "Эрдэнэт" хамтарсан үйлдвэрийн исэлдсэн хаягдал хүдрийг "Эрдмин"-д нийлүүлэх нийлүүлэлтийг тогтмолжуулах талаар яамнаас авсан арга хэмжээ үр дүнгээ өгсөн гэж хэлж болно.

 

2002 оны 5 дугаар сарын 29-ний мэдээллээр Оюуттолгойн ордын хайгуулд ойролцоогоор 8 сая доллар зарцуулж алтны нөөцийг 490 орчим тн, зэсийн нөөцийг 3.2 сая тн-оор тогтоогоод байна. Энэ орд дээр одоогоор 7 өрмийн машин ажиллаж байгаа бөгөөд ойрын үед энэ тоо 2 дахин нэмэгдэнэ. Энэ ондоо 10 орчим сая долларын хөрөнгө оруулалт хийхээр төлөвлөж байгаа. Авихо компаний тооцоогоор 2007 онд уурхай байгуулахаар төлөвлөж байгаа болно энэ тохиолдолд зайлшгүй төмөр зам барих шаардлага тулгарч байгаа юм. Цагаан суваргын зэс, молибдены ордын нөөцийг тогтоосон бөгөөд гидрометаллургийн технологи бүхий үйлдвэр байгуулах бэлтгэл ажлыг хийж байна. Энэ ордыг ашиглалтад оруулахад Дэд бүтцийн буюу өндөр хүчдэлийн шугамыг 2003 оноос барьж байгуулах шаардлагатай байгаа. Ордын орчимд гидрогеологийн судалгаа хийж техникийн усны эх үүсвэр олсон нь энэ ордыг ашиглалтад оруулах боломжийг бүрдүүлж байгаа юм.

 

Цагаан суваргын зэсийн ордыг ашиглахад шаардагдах санхүүжилтийн асуудлыг Япон, Хятадын Засгийн газарт тавиад байна. 

 

Алт олборлолт. Алт хөтөлбөрийг хэрэгжүүлж эхэлсэн 1992 оноос хойшхи 10 жилийн хугацаанд  65.5 тн алт олборлосон байна. 2001 онд 116 аж ахуйн нэгж алт олборлож олборлосон алтны хэмжээ анх удаагаа 12 тн-д хүрсэн. 

 

Уул уурхайн салбарын хөрөнгө оруулалтыг нэмэгдүүлэх чиглэлээр. 2003 оны З дугаар сард Канадын геологи уул уурхайн хөрөнгө оруулагчдын чуулган уулзалтад тусгай павильон гаргаж оролцсон. Сеулд эрчим хүч, эрдэс баялгийн салбарт хамтран ажиллах дугуй ширээний уулзалтыг зохион байгуулсан. Хөрөнгө оруулалтын асуудлаар нэгдсэн уулзалтуудыг Герман, ОХУ, Япон, Хятад, Энэтхэгт зохион байгуулаад байна. Өнөөдөр Солонгосын хөрөнгө оруулагчтай хамтарсан уулзалтыг Улаанбаатар хотноо хийж байна. 

 

Энэ оны 9 дүгээр сард хөрөнгө оруулагчдын чуулга уулзалтад Геологи, уул уурхайн 50-иад төслийг санал болгож тавихаар бэлтгээд байна. 

 

Геологи, уул уурхайн салбарт баримтлах бодлого, цаашдын зорилтын талаар товч өгүүлье. Геологи, уул уурхайн салбарын ойрын жилүүдэд хөгжүүлэх чиглэлийг Засгийн газраар саяхан хэлэлцэж батлаад байна. Үүнд уул уурхайн үйлдвэрлэлээс орох орлогын хэмжээг нэмэгдүүлэх, Эрдэнэт үйлдвэрт технологийн шинэчлэлт хийж, баяжмал боловсруулалтын түвшинг гүнзгийрүүлэн үр ашгийг нь дээшлүүлэх, Катодын зэсийн үйлдвэрлэлийг 10-15 мян.тн-д хүргэх, Алт олборлолтыг 1,5 дахин нэмэгдүүлэх, Төмөртийн овооны цайр, Бороогийн алтны үндсэн орд, Тосон, Баянголын ордууд дээр ажиллах уулын үйлдвэрүүдийг ашиглалтад оруулах, Таван толгойн коксжих нүүрсний орд, Тавтыналтны үндсэн орд, Цагаан суваргын болон Асгатын ордуудыг ашиглах нөхцөлийг бүрдүүлэх зорилт дэвшүүлж байгаа юм.

 

Дээрх зорилтуудыг хэрэгжүүлэхдээ дараахь бодлого чиглэлийг баримталж байна. Үүнд:

 

Зэс олборлолт боловсруулалтын талаар. Эрдэнэтийн үйлдвэр технологийн шинэчлэлийг хоёр чиглэлээр явуулна.Баяжмалыг гүн боловсруулж металл зэс үйлдвэрлэх зорилгоор хүхрийн хүчлийг байгаль орчинд хоргүйгээр ялган авах технологийн шийдэл бүхий зэс хайлуулах металлургийн үйлдвэрийг байгуулах;

 

2.Ядуу агуулгатай исэлдсэн хүдрийг гидрометаллургийн аргаар боловсруулж жилд 10-12 мян.тн катодын зэс үйлдвэрлэх үйлдвэрийг шинээр барьж байгуулахаар зорьж байна.

 

Цагаан суваргын зэс, молибдены ордыг ашиглан катодын зэсийн үйлдвэрийг барьж байгуулахад шаардлагатай Цагаан суварга, эсвэл Мандал говь цагаан суваргын чиглэлийн 220 киловольтын шугам татаж эрчим хүчээрхангах асуудлыг тавьж байгаа.

 

Алт олборлолтын талаар. Баянгол, Тосон зэрэг голдиролын ордуудыг ашиглалтад бүрэн хэмжээгээр оруулахаар төлөвлөж байна. Төв аймгийн Заамар сумын нутагт оршдог Тосонгийн алтны шороон ордыг драгаар ашиглах бөгөөд драг угсралтыг 2002-2003 онд багтаан дуусгаж жилд 500-700 кг алт олборлох хүчин чадалтайгаар 15 орчим жил ашиглахаар тооцож байна. Төв аймгийн Заамар сумын нутагт оршдог Баянголын алтны ордод ОХУ-ын 100 хувийн хөрөнгө оруулалттай "Алтан Дорнод" компани жилд 500 кг алт олборлох хүчин чадалтай драгийг ашиглалтад оруулаад байна. Бороо, Тавт зэрэг алтны үндсэн ордыг ашиглах уулын баяжуулах үйлдвэрүүдийг барьж байгуулахаар төлөвлөж байна.

 

Сэлэнгэ аймгийн Баянгол сумын нутагт Бороогийн үндсэн ордыг ашиглах шаардлагатай технологийн тоног төхөөрөмж ачигдаж эхэлсэн бөгөөд энэ оны сүүлээр үйлдвэрийн барилгын ажлыг дуусган 2003 оноос олборлож эхлэх бөгөөд энэ үйлдвэр нь жилд З-4 тн алт олборлох хүчин чадалтайгаар 8-10 жил ажиллах болно. Булган аймгийн Тэшиг сумын Тавтын алтны үндсэн ордыг ашиглах үйлдвэр байгуулахаар зорьж байна. Алтны батлагдсан нөөц нь 4.3 тн, 2002 оноос эхлэн туршилтын олборлолт хийж технологийн шийдлийг гаргаж байна цаашид жил бүр 300 кг алт олборлохоор төлөвлөж байна. Мөн нарийн ширхэгтэй алтыг ялгах технологийг нэвтрүүлэх замаар үүсмэл ордуудаас олборлолт явуулах, ашиглагдаж байгаа ордууд дээрх технологийг боловсронгуй болгон хаягдлын хэмжээг 50 хувиар багасгахаар төлөвлөж байна.

 

Олборлолтын хаягдлыг бүртгэлжүүлэх, хаягдал нөөцийг үнэлэх, хаягдал ашиглах талаар эрх зүйн тогтолцоог бий болгоно.

 

Бусад ордын талаар. Өмнөговь аймгийн Цогтцэций сумын нутагт оршдог Тавантолгойн коксжих нүүрсний ордыг ашиглах нөхцөлийг бүрдүүлэх өндөр чанарын коксжих нүүрсний нөөцтэй, одоо орон нутгийн жижиг уурхай олборлолт явуулж байна. Одоогийн нөхцөлд Таван толгойн ордыг ашиглах дэд бүтэцгүй бөгөөд бүтээгдэхүүнийг нь борлуулах зах зээл хараахан байхгүй байна. Говийн бүсэд Цагаансуврага, Оюу толгой зэрэг уул уурхайн үйлдвэрүүдийг барьж байгуулах асуудлыг бодолцон 2008 оны түвшинд Тавантолгойн орд газраас жилд 1-2 сая тонн нүүрс олборлох үйлдвэрийг цахилгаан станцын хамт барьж байгуулах.

 

Баян-Өлгий аймгийн Ногооннуур сумын нутагт байрладаг Асгатын мөнгөний ордыг ашиглалтанд оруулах боломжийг бүрдүүлэхээр ажиллаж байна. 2001 оны 4 дүгээр сард Монгол Улсын Засгийн газар Асгатын мөнгөний орд дээр хийгдэж буй ажлын талаар хэлэлцэж төсвийн хөрөнгөөр Өлгий хотоос Ногооннуур сум, Увсын Бөхмөрөн сум хүртэл 110 квт-ын цахилгаан шугам татах асуудлыг Асгатын ордыг ашиглалтанд оруулах бодитнөхцөл байдалтай уялдуулан шийдвэрлэхээр урьдчилан шийдсэн. Уг ордын лицензи эзэмшигч нь ОХУ-ын Алтай хязгаарын улстай хамтран үйлдвэр байгуулах ашиглах хэлэлцээрийг хийж байна.

 

Сүхбаатар аймгийн Сүхбаатар сумын нутагт орших Төмөртийн овооны цайрын ордыг ашиглалтад оруулах, Монгол-Хятадын "Цайртминерал" компани Хятадын Засгийн газрын 200 сая юаны хөнгөлөлттэй зээлээр уул уурхайн баяжуулах үйлдвэр байгуулахаар ажиллаж байна. 2001-2002 онд үйлдвэрийн усан хангамжийг шийдвэрлэх, 2002-2004 онд үйлдвэрийг барьж ашиглалтад оруулах болно.

 

Уул уурхайн хамтарсан болон концессийн үйлдвэрүүдийн талаар

 

2003, 2005 онд Монгол-Оросын хамтарсан Уулын баяжуулах Эрдэнэт үйлдвэр, Монголросцветмет нэгдлийн үйл ажиллагааны тухай Засгийн газар хоорондын 1991 оны хэлэлцээр дуусгавар болж байгаатай уялдуулан үйлдвэрүүдийн Монголын талын хөрөнгийн хувь хэмжээг нэмэгдүүлэх, газар, ус, байгалийн баялгийн болон экологийн эвдрэлийг шинэчилсэн үнэлгээгээр тооцон үйлдвэрийн дүрмийн санд тусгах, үйлдвэрийн үйл ажиллагааг зах зээлийн нөхцөл болон дэлхийн ижил төстэй тэргүүний уурхайнуудын жишгээр удирдлага зохион байгуулалт, менежментийн шинэ загварт шилжүүлэх зорилт тавьж байна. Энэ асуудлаар ажлын хэсэг байгуулагдаад ажиллаж байна.

 

Уул уурхайн үйлдвэрлэлийг бүс нутгуудад хөгжүүлэх талаар. Цагаансуварга, Тавантолгой, Хайрхан, Оюу толгой, Бор-Өндөр, Хар-Айраг, Элдэв, Хөхцав, Баргилт, цав, Улаан зэрэг ордуудад түшиглэн дэд бүтцийн хангамж, нийгэм ахуйн байгууламжуудын хамт уул уурхайн үйлдвэрүүдийг цогцолбор хэлбэрээр байгуулан, хүн ам, зах зээлийн төвлөрөл бий болгох ерөнхий чиглэлийг барьж байна.

 

Цагаансуварга-Оюу толгой-Хайрхан-Тавантолгойн цогцолборын чиглэлд Чойр, Мандалговийн эх үүсвэрүүдийн аль нэгээс цахилгаан хангамжийг татахаар төлөвлөж байна. Асгатын чиглэлд Баян-Өлгийн цахилгаан хангамжийн шугамыг татах арга хэмжээг хэрэгжүүлэхээр төлөвлөж байна.

 

Хууль эрх зүйн орчны талаар

 

Уул уурхайн үйлдвэрлэлийг өргөтгөхөд гадаад, дотоодын хөрөнгө оруулалтыг дэмжсэн эрх зүйн тогтвортой орчинг бий болгоход анхаарч ирлээ.

 

2001 онд "Ашигт малтмалын тухай хууль", "Татварын ерөнхий хууль", "Гадаадын хөрөнгө оруулалтын тухай хуульд өөрчлөлт оруулж тогтвортой байдлын гэрээний заалтуудыг тусгаж өгсөн. Алт олборлогч аж ахуйн нэгжүүдэд нэмүү өртгийн албан татвар ногдуулахгүй болгож ашигт малтмал ашгласны төлбөрийг алтны шороон ордод 7,5 хувиар, алтны үндсэн орд болон бусад ашигт малтмалын хувьд 2,5 хувиар тогтоосон. Хуулийн эдгээр өөрчлөлтөөр уул уурхайн салбарт хөрөнгө оруулах нэн тааламжтай орчинг бүрдүүлсэн гэж үзэж байна. Одоо дараахь чиглэлээр өөрчлөлт оруулахаар төлөвлөж байна.

 

1.Ашигт малтмалын тухай хуульд төсвийн хөрөнгөөр хайгуул хийж нөөцийг нь тогтоосон орд газар, лиценз эзэмшигчдийн үүрэг хариуцлагыг нэмэгдүүлэх.

 

2."Гадаадын хөрөнгө оруулалтын тухай хууль", "Татварын багц хууль"-д хөрөнгө оруулалт, зарим төрлийн ашигт малтмалын олборлолтыг нэмэгдүүлэх, шинэ техник, технологийг нэвтрүүлэх, дэд бүтцийн барилга байгууламжийг барих болон төвөөс алслагдсан бүс нутагт үйлдвэр байгуулахад татвараас чөлөөлөх, хөнгөлөлт үзүүлэх заалтуудыг оруулах.

 

"Тусгай хамгаалалттай газар нутгийн тухай" хуульд нэмэлт өөрчлөлт оруулж тусгай хамгаалалттай газар нутагт геологи, хайгуулын ажил явуулах болон ашигт малтмал ашиглах нөхцөл бүрдүүлэх;

 

Уул уурхайн үйлдвэрийн олон талт харилцааг зохицуулах "Уул уурхайн хууль"-ийг 2003 онд гаргахаар төлөвлөж байна.

 

Анхаарал тавьсанд баярлалаа.

 

С.Төмөр-Очир: -Баярлалаа. Мэдээлэлтэй холбогдуулж асуулт асуух гишүүд байвал нэрсээ ирүүлнэ үү.

 

Шаравсамбуу гишүүнийг асуултаа асуухыг урьж байна.

 

Б.Шаравсамбуу: -Сайдын мэдээллийг сонслоо. Нүүрсний хайгуулын талаар ийм зүйл сонирхох гэсэн юм. Манай улсад бүх аймгууд дотроос аймагтаа нүүрсний орд байхгүй, өнөөдөр нөөц нь илрээгүй ийм аймаг бол Завхан аймаг байгаа. Сая Төвийн эрчим хүчний нэгдсэн систем хөтөлбөрт Завханд нүүрсний геологийн хайгуулыг идэвхтэй хийе гэсэн ийм чиглэлээр Улсын Их Хуралд батлагдсан. Тэгэхээр энэтэй холбогдуулаад асуухад Завхан аймагт нүүрсний хайгуулыг хийх талаар ямар бодлого явуулж байна вэ, хэрэв энэ жилийн төсөв, төлөвлөгөөнд ороогүй бол 2003 оныход юу оруулах гэж байгаа вэ гэдэг энэ талаар дэлгэрэнгүй хариулт өгөөч ээ.

 

Хоёрдугаарт, яамны эрхлэх ажлын хүрээнд байдаг санаж байна. Газрын тосны асуудлаар газрын тосны боловсруулах үйлдвэрлэлийн талаар ойрын үед ямархуу төлөв байгаа вэ энийг хэлж өгөөч. 

 

Мөн байгалийн хийн хайгуулын талаар ер нь ямархуу янзын төлөв байгаа вэ урьдчилсан тандалтаар гэдэг юм уу судалгаагаар Монгол оронд байгалийн хий байгаа юу энийг олж илрүүлэх талаар яамнаас ямар бодлого, ажил зохиож байгаа вэ гэсэн ийм гурван асуултан дээр хариу авъя.

 

С.Төмөр-Очир: -Шаравсамбуу гишүүний асуултад хариулъя.

 

Ч.Ганзориг: -Эрхэм гишүүний асуултад хариулъя. Аймаг, аймгуудаар тодорхойлж гаргасан орд газруудын илэрцүүд, нөөцүүдийн тухай материалуудыг гаргасан байгаа юм энэ жишээлбэл Булган аймгийнх гэдэг юм уу, Ховд аймгийнх гэдэг юм уу ийм материалууд. Эдгээр материалуудыг холбогдох газар, хүмүүс авч болох юм. Энэ материалууд дээр судлаад үзэхэд нүүрсний нөөц судалгаа хэдийгээр хийгдсэн ч илрээгүй ийм газрууд аймгуудын тоонд Завхан, Архангай аймаг орж байгаа юм. Бид энэ газрын тогтоц, тиктоник энэ байдлаас авч үзэхэд нүүрс илрэх тийм бололцоо, нөөц байхгүй юм уу гэж тодорхойлогдож байгаа юм. Манай мэргэжлийн хүмүүс энэ дээр тодорхойлж ярих байхаа би ингэж ойлгож байна.

 

Газрын тосны үйлдвэрийн хувьд бид дотоодын түүхий эдээр гадаадын түүхий эдээр гэж хоёр ангилж авч үзэх хэрэгтэй. Газрын тосны хайгуул олборлолт явагдаад дотоодын түүхий эд 100 мянган тн-оос дээш гарсан тохиолдолд дотоодын түүхий эдэд тулгуурласан боловсруулах үйлдвэрийг байгуулах боломжтой болох юм. Энэ хүртэл импортын түүхий эдэд түшиглэсэн жилдээ 50 мянган тн-оос доошгүй түүхий эд боловсруулах хүчин чадал бүхий бага оврын боловсруулах үйлдвэрийг зах зээлийн эрэлт хэрэгцээтэй нягт уялдуулан байгуулах бололцоотой гэж үзэж байгаа юм. Бүхэлдээ газрын тосны талаар төрөөс баримтлах бодлогодоо тодорхой хэсгийг 30 орчим хувийг боловсруулах үйлдвэрээр, 70 орчим хувийг импортын шатахуунаар, 70 орчим хувийнхаа 50 орчим хувийг нэг эх үүсвэрээс, 20 орчим хувийг бусад эх үүсвэрээс хангахаар ийм бодлого чиглэлийг баримталж ажиллаж байна гэж хэлье.

 

Ц.Энхболд: - Газрын тос, байгалийн хийн хувьд ерөнхийдөө геологийн хувьд нэг тогтоцтой нэг дор байдаг, эсвэл цэвэр байгалийн хийн орд, эсвэл газрын тосны орд, эсвэл холилдсон конденсаци маягаар ерөнхийдөө байгалийн хийн судалгаа, газрын тосны судалгаа хийх гэж байна гэдэг нь цуг хийгдэж байна гэсэн үг. Хэрвээ байгалийн хий судалгааны үр дүнд илрэх юм бол байгалийн хийн орд нээгдэнэ гэж цуг хийгддэг маягтай.

 

Одоохондоо манай хайгуулын 22 талбай байгаа газрын тосны. Энэ дээр зөвхөн 6 дээр нь хайгуул хийгдэж байна. 6 дээр нь газрын тосны нөөц тогтоогдсон, байгалийн хий одоохондоо олдоогүй.

 

С.Төмөр-Очир: - Ням-Осор гишүүнийг асуултаа асуухыг урьж байна.

 

Ц.Ням-Осор: - Уул уурхайн чиглэлээр үйлдвэр худалдааны яамнаас явуулж байгаа бодлого, чиглэлийн хувьд сүүлийн жилүүдэд тодорхой ахиц гарч байгаа гэж бодож байгаа. Би энэ ярьж байгаа сэдэв дотроос хоёр зүйлийг тодотгомоор байна. Нэгдүгээрт, Эрдэнэт үйлдвэрийн технологийн шинэчлэлт хийж баяжмал боловсруулалтын түвшинг дээшлүүлэх, энэ чиглэлд ялангуяа зэс хайлуулах металлургийн үйлдвэрийг хэдийд ашиглалтад орно гэсэн урьдчилсан тооцоо судалгаа хийгдэж байгаа вэ энэ зэс хайгуулах, металлургийн үйлдвэрлэл байгуулахад хэдий хэмжээний хөрөнгө зарцуулах шаардлагатай байгаа вэ.

 

Хоёрдугаарт, ядуу агуулгатай исэлдсэн гидрометаллургийн аргаар боловсруулах буюу катодын зэс үйлдвэрлэх үйлдвэрийг шинээр барьж байгуулна гэж. Энэ үйлдвэр одоогоор Эрдэнэтэд ажиллаж байгаа. Цаашид иймэрхүү үйлдвэрийг хэдийг байгуулах, хэдий хэмжээний хөрөнгөөр ямар хугацаанд ашиглалтад оруулахаар төлөвлөж хийгдэж байна вэ. Ер нь Монгол Улсад шороон ордны нөөц багасах ийм чиглэл байгаа гэж дүгнэлтэд байгаа. Цаашдаа үндсэн ордуудыг Тавтын орд, Бороогийн орд, Баянголын орд гэдэг юм уу үндсэн оруудыг ашиглах талаар Бороогийн ордод ойрын жилүүдэд ашиглана гэж байна, тоног төхөөрөмж ачсан гэж байна энийг ашиглах талаар ойрын 2, З жилд ямар алхам хийгдэх вэ. Энэ үндсэн ордуудаас аль ордны үйлдвэрлэл ашиглалтад орох вэ гэсэн ийм асуулт байна.

 

Ц.Энхболд: -Эрдэнэтийн технологийн шинэчлэл, энэ зэсийн баяжмалын бүрэн боловсруулалтын талаар ямар арга хэмжээ авах вэ гэсэн Ням-Осор гишүүний асуултад хариулъя. Энд саяхан Эрдэнэт үйлдвэрийн хэмжээнд зэс хайлах үйлдвэрийн чиглэлээр хоёр технологи байгаа. Нэг нь пираметаллургийн, гидрометаллургийн үйлдвэр гэсэн хоёр чиглэлийн юм хийж байгаа. Ингээд сая пираметаллургийн үйлдвэрийг Эрдэнэтэд байгуулж болох талаар техник эдийн засгийн үндэслэл боловсруулсан. Энэ технологийн юугаар Эрдэнэтийн зэсийн үйлдвэрийн бүтээгдэхүүний өөрийн өртөг 1975 ам.доллараас дээш байх юм бол үйлдвэрлэл ашигтай байхаар тооцоо гарч байгаа.

 

Хоёрдугаарт, энэ зэс хайлах үйлдвэрийг барьснаар маш их хэмжээний 400 гаруй мянган тонн хүхрийн хүчил давхар үйлдвэрлэгдэх ёстой. Энэ нь байгаль орчныхоо талаас асуудал нь шийдэгдээгүй учраас энийг өнөөдрийн түвшинд хойш нь тавьсан байж байгаа. Дараагийн технологи бол гидрометаллургийн технологи байж байгаа. Энэ технологи зэсийг халуун даралтаар уусгаад хүхрийн хүчил энэ дээр маш бага хэмжээгээр гарах шинэ дэвшилтэт технологи учраас сүүлийн үеийн техникийн дэвшил. Энэ чиглэлээр Эрдэнэтийн үйлдвэрийн зэсийн баяжмалыг Канадын болон Австралийн хэд хэдэн үйлдвэрүүдэд дээжийг нь явуулсан туршилтыг хийлгэсэн нааштай үр дүн гарсан байгаа энэ дээр ажлын хэсэг гараад ажиллаж байгаа. 

 

Ядуу агуулгатай зэсийн уусган баяжуулах катодын зэсийн үйлдвэрийг хэдий хэмжээнд барьж байгуулах вэ гэж. Энэ дээр Эрдэнэт үйлдвэр дээр саяхан ажлын хэсэг дахин байгуулагдсан. Энэ нь Эрдэнэтийн үйлдвэрийг түшиглээд 10-12 мянган тн катодын зэсийн үйлдвэрийг барих бүрэн бололцоо, нөөц байж байгаа энэ хөрөнгө оруулалтын асуудлыг техник, эдийн засгийн үндэслэлийг энэ онд багтааж гаргана. Техник эдийн засгийн үндэслэлээр ашигтай гарах юм бол ирэх оноос санхүүжилтийн асуудлаа шийдээд 2004 он хүртэл үйлдвэр баригдаад эхлэх байхаа гэж бодож байна.

 

О.Эрдэнэ: -Ням-Осор гишүүн шороон орд, үндсэн ордны талаар дэлгэрүүлж яриач ээ гэж байна. Тэгэхээр дэлхийн практикт шороон орд ашиглах явц багасаж байгаа. Уул уурхайн салбар хөгжсөн орнууд тодорхой хугацаанд шороон ордоо ашиглаж дуусгаад үндсэн ордоо ашиглах ийм хандлага бий болж энэ чиглэлд ихэвчлэн энэ салбарын үйлдвэрлэл хөгжиж байгаа. Монгол Улс энэ жишгийн дагуу явж байгаа. Өнөөдөр манайд ашиглаж байгаа шороон том том ордууд үндсэндээ ойрын үед нөөц нь багасаж үндсэн орд ашиглаж эхлэх ийм хандлага руу орж байгаа. Өнгөрсөн жил татварын бодлогоор шороон ордын үйлдвэрлэлд татварын бодлогын нэмүү өртгийн татварыг тэглэх бодлого барьсан. Ойрын үед Бороогийн алтны орд, Бумбатын алтны орд үйл ажиллагаагаа явуулах боломж бололцоо ойрын үед бүрдэх байхаа гэж бодож байна.

 

Ч.Ганзориг: - Би зарим нэг зүйлийг нэмж хэлье. Нөөцийн хэмжээ 146.8 тн, үүнээс үндсэн ордын нөөц 64.3 тн байгаа. Одоогоор баримжаалсан нөөцүүд гарч ирж байгаа. Оюу толгойд зэс дагасан алтны нөөц илрэх ийм баримжаалсан нөөц байгаа. Энэ ойролцоогоор 490 орчим тн-оор үнэлэгдэж байна. Цаашдаа таамаг нөөцүүд байж магадгүй, ерөнхий таамаг байгаа. Энэ Өмнөд Монголд, Дорнод Монголд нийтдээ бид тооцож байгаагаар 300 орчим тн магадгүй гэсэн таамаг нөөцүүд байгаа. Ер нь цаашид алтны үндсэн ордыг ашиглах чиглэл барьж байгаа дөнгөж сая Эрдэнээ сайд хэллээ Их Хурлаар оруулж алтны үндсэн ордод экспортын татварыг тэглээд нөөцийн ашиглалтын татварыг 2,5 хувиар тогтоож өгсөн нь цаашид үндсэн ордуудыг ашиглах таатай нөхцөлийг бүрдүүлсэн гэж хэлж болно.

 

С.Төмөр-Очир: -Раднаа гишүүнийг асуултаа асуухыг урьж байна.

 

Ч.Раднаа: -Ганзориг сайдын толгойлж байгаа Худалдаа үйлдвэрийн яамны салбарынхаа хэмжээнд хамаарах салбарын хэмжээнд ахицтай, санаачилгатай ажиллаж байгааг бид бүхэн мэдэж байгаа хоёр зүйлийг асууя.

 

Нэгдүгээрт, Манай Засгийн газрын үйл ажиллагааны хөтөлбөрт Тавтын алтны орд газрыг ашиглаж жигдрүүлэх талаар зорилт орсон. Өнөөгийн байдлаар үзэж байхад компани нь өөрөө мунгинаад байх юм, Засгийн газрын зүгээс ямар тус дэм байдаг юм ямар арга хэмжээ авах ёстой боломж байдаг юм бүх юмыг шийдэж өгөх боломжгүй байх ийм чиглэлээр ордуудыг ашиглахад тусалдаг юм. Тавт дээр Засгийн газрын зүгээс ийм арга хэмжээ манай яамны зүгээс аваад байгаа юмаа гэдэг талаар юм хэлж өгнө үү.

 

Хоёрдугаарт, тусгай хамгаалалттай газар, орд газруудын хооронд их зөрчилтэй байх юм. Тусгай хамгаалалттай газар гэхээр байгаль орчны чиглэлийн нөхдүүд болохоор сайхан орд, боломжийн ашиглах орд илэрсэн ч тусгай хамгаалалттай газар гээд хавьтуулдаггүй. Эсвэл нэг сайхан орд илрээд энийг ашиглаж байна гэх явцад энэ орчмыг тусгай хамгаалалтад авч хамгаалах талын арга хэмжээ авъя гэхээр болдоггүй ингээд байх юм. Тусгай хамгаалалттай газрын дэвсгэр нутаг дээр боломжийн сайхан орд нээхэд тэр хэсэгт нь ашиглаж болдог, орд газрыг ашиглаж байхад тусгай хамгаалалтад авах шаардлага байлаа ч гэсэн үйлдвэрлэлийн үйл явцыг зогсоохгүйгээр тэрийг сааруулахгүйгээр тусгай хамгаалалтад авч бусад орчныг хамгаалж байдаг ийм зарчим гаргамаар, хуулиндаа ийм өөрчлөлт оруулмаар байх юм. Энэ талаар болдог байна уу та бүхэн бодож санаж байгаа юм байна уу.

 

С.Төмөр-Очир: - Раднаа гишүүний асуултад хариулъя.

 

Ч.Ганзориг: -Тавтын ордын хувьд Засгийн газрын мөрийн хөтөлбөрт орсон орд байгаа. Одоогоор технологийн туршилтыг хагас үйлдвэрлэлийн хэлбэрээр явуулаад үндсэндээ дуусаж байна. Дэд бүтцийн асуудал шийдэгдэж байгаа, шугамын асуудал шийдэгдэж байгаа, хөрөнгө оруулалтыг хайж байна. Хөрөнгө оруулалтыг олж өгөх чиглэлээр хөрөнгө оруулалтын чуулга уулзалтуудад аль болох оролцуулж төслийг түүж байна. Тавтын ордыг бид энэ мөрийн хөтөлбөрийн хугацаанд ашиглалтад оруулна гэж тооцож байна.

 

Тусгай хамгаалалттай газрын хувьд нийт тусгай хамгаалалттай газар нутгийн 60 орчим хувь нь хилийн дагуу байгаа юм одоо. Цаад талд нь хилийн цаана ашиглаад байж болдог, бид наана хилийн дагуу ихэнх газрууд тусгай хамгаалалтад орчихсон ийм учраас ашигт малтмалын тухай хуулинд өөрчлөлт оруулах асуудлыг Засгийн газарт өргөн барьчихаад байж байгаа. Үүгээр нэгдүгээрт, улсын төсвийн хөрөнгөөр хайгуул хийгдсэн орд газрыг яаж эргэлтэд түргэн оруулах вэ гэдэг механизмыг оруулж байгаа. Хоёрдугаарт, тусгай хамгаалалттай газарт эхний ээлжинд хайгуул хийх, бүх шаардлагатай тохиолдолд тодорхой механизмыг бүрдүүлж байж ашиглах ийм асуудлыг хуулинд тусгаж байгаа удахгүй Улсын Их Хуралд өргөн баригдах байхаа гэж бодож байна.

 

С.Төмөр-Очир: - Цогтбаатар гишүүнийг асуултаа асуухыг урьж байна.

 

Д.Цогтбаатар: -Саяын тусгай хамгаалалттай газрын дэвсгэр нутаг дээр хайгуул судалгаа хийх, ашигт малтмал олборлох тухай асуудлаарх хуулийн төсөл ойрын үед орж ирэх юм байна. Энэ Засгийн газраар дамжиж орж ирэх гэж байгаа юу. Ер нь шаардлагатай, цаг хугацаа хожиё гээд тодорхой гишүүд санаачлаад оруулбал та бүхэн өөрсдийнхөө судалсан боловсруулсан зүйлийг үндэслээд хамтраад явах боломж байна уу. Энэтэй холбогдуулаад энэ жил Говь-алтай аймагт айхтар их зуд болж олон мал хорогдсон, амьжиргааны эх үүсвэрээс салсан малчид олон бий. Тэдний зүгээс байнга хүсэлт тавих юм. Бид энэ байгаль дэлхийгээсээ юм ашиглая, тэр алтыг заагаад өгөх боломж байна уу. Хаана ухвал юм гарах бол энэ талаар хайгуул судалгааны ажил хийгдсэн, нотлогдсон, судлагдсан зүйл байна уу гэсэн хүсэлт тавих гэсэн юм. Энэтэй холбогдуулж та бүхэн дэлгэрүүлж, тайлбарлаж хэлж өгөөч ээ.

 

Хоёрдугаарт, Говь-Алтай аймгийн Дэлгэр сумын нутагт Хөв булгийн нүүрсний орд газар гэж бий. Энийг орон нутаг хөрөнгө мөнгө гаргаад судалсан ашглах хайгуул судалгаа хийсэн гэж байгаа, нөөцийг тогтоосон. Зээтийн уурхайг хувьчилж авсан Төрбат гэдэг хүн энд шинэ уурхай нээж ашиглана гээд лицензийг авсан юм гэнэ лээ. Лицензийг нь авахдаа бүр хайгуулын лицензи авсан дуулдаад байгаа юм. Тэгээд юм хийлгүй З, 4 жил болж байна. Бас тэр орчин тойрны нутгийнхан зарим аж ахуйн нэгж, компаниуд энд оръё юм ашиглая, гараараа ч гэсэн нухъя нүүрсийг нь гаргая, аймагт ойрхон юм, Завханд ойрхон юм гэж ярьж байгаа энийг шийдэж өгөх боломж байна уу.

 

Эцэст нь ажлын байр бий болгохтой холбогдуулаад Говь-Алтай аймгийнхан аймгийнхаа төв дээр тоосгоны үйлдвэрийнхэнтэй хамтраад Гуулингийн нутаг дэвсгэрт цементны үйлдвэр байгуулах чиглэлээр асуудал тавьж байгаа, Засгийн газарт удаа дараа асуудал тавьсан энэ та бүхэнд очсон байх. Аймгийнхаа бизнес эрхлэгчдийн зөвлөлгөөнийг хийсэн, манай Эрдэнээ сайд очиж оролцсон байгаа энэ үед маш их тодорхой асуудлууд тавьсан. Ер нь мал нь ихээр хорогдсон газарт мал өгч малжуулахаасаа ажлын шинэ байр бий болгох явдал хамгийн чухал арга гэж үзэж байгаа юм энэ талаар ямар бодол саналтай байгаа вэ.

 

С.Төмөр-Очир: - Цогтбаатар гишүүний асуултад хариулъя.

 

Ч.Ганзориг: - Нэгдүгээрт, тусгай хамгаалалттай газрын тухай. Нийт тусгай хамгаалалтай 58 газар байгаа юм. Үүний 18 газар нь хилийн дагуу оршиж байгаа ийм газрууд байгаа. Өөрөөр хэлбэл нийт нутаг дэвсгэрийн 60 орчим хувь нь. Үүнд хамарч байгаа газарт их говийн дархан газар, Хасагт хайрхан энд байж байгаа ордууд талын бэлчир зэрэг ирээдүй байж болох орц илэрцүүд байгаа гэж үзэж байгаа энийг ашигт малтмалын хуулинд өөрчлөлт оруулаад энэ нөхцөлд ашиглах, хайгуул хийх ийм үүд хаалга нээгдэх юм.

 

Хоёрдугаарт, одоо олборлож байгаа буюу зарим газруудад ажлын байрыг нэмэгдүүлэх ямар боломж байна вэ гэсэн асуулт байна. Гар аргаар олборлох журмыг гаргасан байгаа нэг жил болоход дахиад Хууль зүйн яамтай зөвшилцөөд дахин гаргасан байгаа. Энийг үндэслэж ажлын байрыг нэмэгдүүлэх боломж байгаа болов уу. Говь-Алтайд байж байгаа нөөц, илэрцүүдийн талаар аймгийн судалгаа байгаа манай хүмүүс нарийвчилж танилцуулах байх. Тухайн чиглэлээр энэ аймагт бизнес эрхлэх, орд газрыг эрж хайж байгаа хүмүүс энэ материалуудыг үзээд цаашид нарийвчилсан судалгаа хийх хэрэгтэй юмаа гэж хэлмээр байна.

 

Ер нь ийм ордууд байгаа түрүүн хэлж байсан. 45 тэрбум төгрөгийн улсын төсвийн хөрөнгөөр хайгуул хийгдсэн орд газрууд өнөөдөр 15-20 жил ашиглагдахгүй байж байгаа энийг лицензийг авч өгсөн ашиглаж чадахгүй, өөрөөр хэлбэл хөрөнгө хүчний шаардлагаар, янз бүрийн шаардлагаар ашиглаж чадахгүй ийм ордуудыг яах вэ гэдэг асуудал гарч ирж байгаа энийг хуулинд өөрчлөлт оруулах замаар тэр механизмыг бүрдүүлж өгнө үү гэхээс биш өнөөгийн хууль, эрх зүйн орчны хувьд бид ямар нэгэн хэлбэрээр шахах юм уу, өөрчлөх ийм боломж байхгүй. 

 

О.Эрдэнэ: -Ганзориг сайдын хэлсэн дээр хоёр зүйлийг тайлбарлаж хэлье. Тусгай хамгаалалттай газар, геологи судалгааны ажил эрхлэхтэй холбогдуулаад бид ашигт малтмалын хуулийг өөрчлөхтэй холбогдуулаад мөн тусгай хамгаалалттай газрын тухай хуулийг нэг мөр өөрчлөлт хийх нь хуулийн төслийг өргөн барьж байгаа энүүгээр тодорхой хэмжээний тусгай хамгаалалттай газрыг хайгуул ажлыг хийх эрх зүйн үндэс бүрдэнэ гэж хэллээ. Гар аргаар ашигт малтмал олборлох энэ асуудал амьдрал, практикт байгаа энийг ямар ч хууль эрх зүйн зохицуулалтгүй байсныг өнгөрсөн жил тодорхой зохицуулахаар анхны оролдлого хийгээд түр журам батлаад туршсан жилийн хугацаанд гарсан бүх үр дүнг орон нутгийнхаа удирдлага, ашигт малтмалын Хэрэг эрхлэх газар, манай геологи, эрдэс баялгийн бодлого зохицуулалтын газар хамтарч нэгтгэж дүгнээд одоо ашигт малтмалын тухай хуулинд өөрчлөлт оруулах хүртэл дахиад түрүүн сунгасан байгаа. Энэ хуулинд аяндаа өөрчлөлт ороод ирэх юм бол өөрөө энэ үйлдвэрлэлийн бус гар аргаар алт олборлох энэ асуудал хууль эрх зүйн зохицуулалттай болох юмаа гэдгийг хэлэхийг хүсч байна.

 

Ц.Энхболд: - Гуулингийн цементийн орд гэсэн асуудал гарсан. Энэ бол манай барилгын материалын салбар энэ чиглэлээр судалгаа хийсэн байгаа тэнд хэд хэдэн шохойн чулууны ордууд бий тэгэхдээ энэ ордуудын геологийн, эрдсийн нөхцөл, бүрдэл нь цементийн түүхий эдийн үйлдвэр, цементийн түүхий эд болох чадвар арай жаахан хүрэлцэхгүй, кальцийн агуулга багатай байна гэсэн судалгаа гарсан байгаа энэ чиглэлээр үйлдвэрийн бодлогын газрынхан судалгаа хийж жижиг, дунд үйлдвэрийн хэмжээнд цементийн үйлдвэр барих бололцоо байна уу гэдэг дээр нэмэлт судалгаа хийж байгаа.

 

С.Төмөр-Очир: -Долгор гишүүнийг асуултаа асуухыг урьж байна.

 

Б.Долгор: - Нэгдүгээрт, орон нутгийн байдлаас үзэхэд ашигт малтмалын лицензи аваад түүнийгээ ашиглахгүй байгаа буюу эсвэл байгаль хамгаалах хууль тогтоомж зөрчиж хайгуул, олборлолт явуулж байгаа иймэрхүү байдлууд ажиглагддаг л даа. Энэтэй холбоотой асуудлыг манай яамныхан юу гэж үзэж байгаа вэ энэ чиглэлээр байдал ямар байгаа гэж дүгнэж байгаа вэ. Ер нь энийг цэгцлэхтэй холбоотой ямар бодлого, үйл ажиллагаа явуулах гэж байна вэ.

 

Хоёрдугаарт, ашигт малтмалын мөн лицензи олгох олголттой холбоотойгоор ашигт малтмалын хуульд тодорхой хэмжээний өөрчлөлт оруулах гэж байгаа байх. Тэгэхээр энэ лицензи олголтын талаар орон нутгийн иргэд буюу эрх бүхий газруудаас нэлээн санал тавьдаг л даа орон нутгаас тодорхой хэмжээний санал авч байх гэх юм уу эсвэл орон нутаг тодорхой хяналтын эрх хэмжээтэй байх, орон нутгийн ахуй амьдралыг дээшлүүлэхэд чиглэсэн ийм чиглэлийн өөрчлөлтүүд хийх ийм талын бодлого явж байна уу.

 

Гуравдугаарт, түрүүн зарим талаар ярилаа. Заамар, Баянхонгор гэх мэтийн ийм газрууд дээр хувиараа алт олборлогчдын байдлын талаар сүүлийн үед нэлээн ярьж байна. Өчигдөрхөн телевизээр хувиараа алт олборлогчдын хувьд хүний эрхийг зөрчсөн ийм чиглэлийн үйлдлүүд гарч байна гэж ярьж байна би хүний ярьж байгааг асууж байна л даа. Тэгэхээр энэ чиглэлээр яг сүүлийн үед ямар арга хэмжээ авагдаж байна вэ. Ард иргэд ахуй амьдралаа дээшлүүлэхийн төлөө явж байх шиг байгаа юм тэрийг нь дэмжихэд чиглэсэн ийм бодлого байна уу. Энэ талаар хариулж өгөөч ээ.

 

Түүнчлэн Оюу толгойн талаар, Тавантолгойн талаар нэлээд тодорхой мэдээлэл өгсөнд баярлалаа. Ганзориг сайд маань Оюу толгой дээр өөрөө очиж мөн түүнчлэн сүүлийн үед энэ талаар тодорхой мэдээллүүд бидэнд өгөх байхаа гэж бодож байна л даа. Тэгэхээр хөрөнгө оруулагчтай уулзаж ярилцаж хэлэлцэж байх энэ явцад ер нь үйлдвэр байгуулах хугацааг наашлуулах юм уу, ер нь энэ чиглэлээр хөрөнгө оруулагчтай сүүлийн үед тохиролцож байгаа сүүлийн мэдээлэл байвал өгнө үү гэж хүсэж байна. 

 

Сүүлд нь хангайгаас говь руу урсаж нэлээд олон аймаг, сумдын нутгаар дамжиж урсдаг Онгийн гол гэж байдаг. Тэгэхээр энэ ард түмний, хүн малын ахуй амьдралд ач холбогдолтой гол. Тэгэхээр энэ голын усны түвшин багассан, ер нь говь руугаа очихоо больсон гэсэн ийм байдал байгаа. Энэ талаар Байгаль орчны яамнаас тодорхой хэмжээний шалгалтууд хийгээд хүний буруу, зохисгүй үйл ажиллагаатай холбоотой зүйлүүд байна гэсэн дүгнэлт гарч байгаа. Энэ бол ялангуяа алт олборлолттой холбоотой ийм зүйлүүд байна гэж үзэж байгаа. Тэгэхээр энэ чиглэлээр манай Үйлдвэр, худалдааны яам ямар бодлого явуулж ямар арга хэмжээ авч байна вэ. Алт олборлолтын технологи талаасаа байгаль хамгаалал руу сөргөөр нөлөөлөх ийм талын зүйлүүд байна уу гэсэн ийм байдал ажиглагдаж байгаа юм энэ талаар авч байгаа арга хэмжээний талаар хариулж өгнө үү.

 

С.Төмөр-Очир: - Долгор гишүүний асуултад хариулъя.

 

Ч.Ганзориг: - Ашиглагдахгүй байгаа, эсвэл зарим газарт хайгуул явуулж байгаа ийм тохиолдол бий. Долгор гишүүнээс энэ чиглэлээр манай яаманд хүсэлт ирж байсан. Энэ асуудлыг Ашигт малтмалын хуулинд өөрчлөлт оруулах замаар шийдэх ёстой юмаа гэж үзэж байгаа юм.

 

Хоёр дахь нь лиценз, орон нутгийн иргэдийн санал. Тусгай зөвшөөрлийн хуулинд орон нутгийн саналыг авахаар тусгасан байгаа. Тэгэхээр санал гэдэг бол нэгдүгээрт тэрийг бүрэн харгалзан үзнэ гэсэн агуулга биш, энэ зөвшөөрөл биш. Саналыг шаардлагатай гэж үзвэл ашигт малтмалын хэрэг эрхлэх газар энэ ордуудад зөвшөөрөл өгч болно. Яагаад ингэж оруулсан ба гэхээр зэрэг нэгдүгээрт бид орон нутгийн саналыг авч үзье. Орон нутгийн саналыг салбарын бодлоготой уялдуулж үзье гэсэн саналын үүднээс саналаа авч байгаа юм. 

 

Хоёрдугаарт, зарим газар санал авах юм бол одоо жишээлбэл газрын тосны тодорхой талбай дээр санал авах юм бол 20-иод сумын нутаг дамжиж байгаа ийм талбайнууд байгаа. Тэгэхээр 20 сумаас санал авч байж дараа нь зөвшөөрөл өгнө гэвэл хүндрэлтэй болж байгаа юм хөрөнгө оруулагчийн хувьд. Тийм учраас орон нутгаас саналыг авъя ингээд салбарынхаа бодлоготой уялдуулж үзсэн дээр зөвшөөрлөө өгч байя гэсэн ийм бодлого барьж байна.

 

Оюу толгойн хувьд Долгор гишүүн саяхан өөрөө очоод ирсэн сайн мэдэж байгаа байх. Баруун өмнөд, өмнөд хэсэгт хайгуулын ажил явагдаж байгаа одоогоор 400 гаруй тн алт, 3.2 сая тн зэсийн таамаг нөөц гарч байгаа. Цаашид баруун хойд, хойд хэсэг рүүгээ хайгуулын ажлаа үргэлжлүүлэх боломжтой. Ийм нөхцөлд орд газрын нөөцийг 2 дахин нэмэгдэх бололцоотой болов уу гэж тооцож байгаа. 2004 онд өрмийн машины тоог 2 дахин нэмэгдүүлнэ. Үүний үр дүнд цооногийн өрөмдөлт эрс нэмэгдэнэ одоогоор 220 орчим цооног өрөмдөөд байна. 2004 оны эцэс гэхэд ерөнхий дүр зураг тодорхой болчихно. 2007 он гэхэд үйлдвэрийн тухай асуудлыг бид нэлээн бодитой эхэлж ярьсан байх байхаа гэж бодогдож байна.

 

О.Эрдэнэ: -Алт олборлолтын салбар бол өөрөө уул уурхайн салбар өөрөө ихээхэн хэмжээний байгаль орчинд сөрөг нөлөөтэй, байгалийн унаган төрхийг иддэг энэ чиглэлээр байгаль орчинд нөлөөлдөг ийм салбар. Тэгэхээр Үйлдвэр, худалдааны яам аль болохоор байгаль орчноо үйл ажиллагаа явуулж байгаа компаниудыг нөхөн сэргээдэг болох, энэ чиглэлийн үйл ажиллагааг идэвхтэй хийж байгаа аж ахуйн нэгжийг тодорхой механизмаар урамшуулах, хэрэв байгаль орчны чиглэлийнхээ хууль дүрмийг сахиулаагүй, энэ чиглэлд орон нутагт тавьсан тодорхой үйл ажиллагааг хууль эрхийн дагуу биелүүлээгүй энэ компаниуд дараа жилийн үйлдвэрлэлийг явуулахгүй байх, зөвшөөрөл олгохгүй байх энэ чиглэлээр манай Үйлдвэр, худалдааны хяналтын алба, Ашигт малтмалын хэрэг эрхлэх газар, Кадастрын алба гэсэн чиглэлээр хууль эрх зүйн хүрээнд тодорхой зүйл хийж байгаа. Хэдийгээр ийм үйл ажиллагаа явагдаж байгаа ч гэсэн зарим орон нутгийн хэмжээнд өөрөө бүрэн дүүрэн байгалийн эхний байдлаар сэргэж чадахгүй тодорхой бэрхшээл байгааг бид нар үгүйсгэхгүй байна энэ чиглэлээр бид цаашид ч байгаль орчныхоо яамтай холбогдож зохих ёсны эрх зүйн актаа боловсронгуй болгох, тухайн үйл ажиллагааг зохицуулах энэ чиглэлээр хамтарч ажиллана гэдгээ хэлэх байна.

 

Ч.Ганзориг: - Бодлогын хувьд алт ялгах технологийг боловсронгуй болгох нь энэ замаар хаягдлын хэмжээг 50 орчим хувиар багасгах, одоо нэгэнт олборлосон байгаа ордууд дээр олборлолтын хаягдлыг бүртгэлжүүлж байна, хаягдлынхаа нөөцийг үнэлж байна. Ингээд хаягдал ашиглах эрх зүйн тогтолцоог бий болгохыг зорьж байна гэж хэлэх байна. Нарийн боловсронгуй технологи хэрэглэж байгаа аж ахуйн нэгжүүд дээр импортын гаалийн татвараас чөлөөлөх ийм механизмыг оруулж байна.

 

Д.Чилхаажав: - Хувиараа алт олборлогчдын талаарх асуултад хариулт өгье. Хувиараа алт олборлох асуудлын талаар ноднин журам гарснаас хойш тэр журмын дагуу олборлож байгаа газрууд тун цөөхөн байгаа ерөөсөө журам хамаа байхгүй, ноднин Заамарт 30 хүн нас барсан байгаа, энэ жил хагас жилийн байдлаар 11 хүн нас барсан энэ байдлыг таслан зогсоохгүй бол болохгүй болж байгаа. Тэр журам дээр алт хувиараа олборлож байгаа асуудлыг зохицуулах гол үүрэг бол орон нутгийн удирдлагуудад өгөгдсөн байгаа юм. Тэгэхээр энэ тэгж зохицуулагдаж байгаа юм байхгүй. Сая Улсын Их Хурлын З гишүүнээс албан бичиг ирсэн. Хэрэг эрхлэх газар, яамнаас ирсэн байгаа энэний дагуу энэ асуудлыг авч үзээд тэр улсуудыг журмын дагуу олзворлохгүй байх талаас арга хэмжээ авч байгаа, яагаад гэвэл хүний амь нас, эрүүл мэндийг хамгаалах үүднээс. Ямар ч хөдөлмөр хамгааллын наад захын шаардлага хангахгүйгээр шууд л хулгана зурам шиг нүх ухаад орж байгаа асуудал байгаа. Ингэхээр 2001 он, 2002 оны эхний хагас жилийн байдлаар ганцхан Заамрын районд гэхэд л 41 хүн нас барсан байгаа тэгэхээр ийм учраас хүмүүсийнхээ амь нас, эрүүл мэндийг хамгаалахын үүднээс ийм арга хэмжээг авах нь зүйтэй юмаа гэж үзлээ. Төв аймаг, Зүүнхараагийн цагдаагийн байгууллагуудад хэлснээр ийм арга хэмжээ авсан.

 

Журмын дагуу олзворлож байгаа юман дээр бид зөвшөөрч байгаа журам гаргаж өгч байгаа тэр журмын дагуу байхыг бид дэмжиж байгаа.

 

Ч.Ганзориг: -Бүх төрлийн ашигт малтмалыг ашиглахад ус зайлшгүй хэрэгцээтэй байдаг. Үндсэн орд ч ялгаа байхгүй, шороон орд ч ялгаа байхгүй, зэс ч бай ерөөсөө бүх төрлийн ашигт малтмалд ус хэрэглэгддэг. Усны асуудал үнэхээр байгаль орчны талаасаа хамгийн онцгой тавигддаг асуудал мөн үү гэвэл мөн. Тэгэхдээ бид нар шинжлэх ухаантай нэлээн сайн судалгаа хийж байж Байгаль орчны яамтай судалгаа хийж байж дүгнэлтийг гаргахгүй бол нэг талаас нь өрөөсгөл гараад уул уурхайн үйлдвэрлэл дээр ус багаслаа гэдгийг зарим талдаа өрөөсгөл дүгнэлт гардаг л даа. Усны дэлхийн хорт бодисын хэмжээ, газрын усны цикль энэ бүгдээсээ хамаараад усны маань түвшин жил болгон өндөр нам, буурч байдаг энэтэйгээ уялдуулаад ер нь Байгаль орчны яамтай бид нар хамтраад ер нь уул уурхайн үйлдвэрүүдэд усыг эргэлтийн усаар нь ашигладаг, аль болохоор усны зарцуулалтыг бага ашигладаг ийм технологийг нэвтрүүлье гэсэн ийм чиглэлээр судалгаа хийж байгаа. Болж өгвөл газрын гүнд нь, тэрүүхэнд нь хөрсийг эвдэхгүйгээр гүнд нь ойрхон баяжуулдаг, эдийн засгийн хувьд хамгийн ашигтай, байгаль орчны хувьд хамгийн цэвэр ийм технологиуд хаана байна энийг нэлээн судалж байгаа.

 

С.Төмөр-Очир: -Содномдорж гишүүний асуултаа асуухыг урьж байна.

 

Н.Содномдорж: -Өнөөдөр ажлын байрны эрэлт хэрэгцээ их байна. Ийм учраас аж үйлдвэрийн слабарт ажлын байрны өсөлт, шинээр бий болгосон ажлын байр хэд байна вэ, хасагдсан ажлын байр хэд байна вэ, цэвэр өсөлт нь хэд байна вэ гэдэг дээр би асуулт тавимаар байна. Тэгэхдээ энэ харьцангуй ойлголт. Яагаад гэвэл эрчимтэй, бүтээмжтэй үйлдвэрлэл явагдаж байгаа нөхцөлд ажлын байр цөөрч болно. Харин бүтээмж муутай үйлдвэрлэл явагдаж байгаа үед ажлын байр өсөж болно. Тэгэхдээ ажилгүйдэл их байгаа нь хөдөлмөр эрхлээгүй хүн олон байгаа нөхцөлд манайх 2 дахь хувилбарыг сонгох нь илүү дээр байж болох юмаа гэж бодсоны үндсэн дээр би энэ асуултыг тавьж байгаа юм.

 

Хоёрдугаарт, ноднин батлагдсан хөдөлмөр эрхлэлтийг дэмжих хуулиар эздүүдэд сайхан боломж олгосон. Бүртгэгдсэн ажилгүйчүүдээс авч ажиллуулаад шинээр ажлын байр байгуулаад 6 сар хүртэл хугацаанд ажиллуулбал 6 сарын цалингийн 60 хувийг хөдөлмөр эрхлэлтийг дэмжих сангаас олгоно гээд шууд заасан байгаа. Энийг манай аж үйлдвэрийн салбарынхан сайн ашиглаж чадаж байна уу, эсвэл сайн ойлгохгүй мэдээлэл бага очоод байна уу энэ дээр ямар бодол байдаг бол.

 

Гуравдугаарт, аж үйлдвэрийн салбарын үр ашигтай холбоотой юм. Энэ Монгол Улсын эдийн засгийг хөгжүүлэхэд аж үйлдвэрийн салбарын өсөлт онцгой үүрэгтэй, сүүлийн жилүүдэд энэ эрс өссөнийг онцлон тэмдэглэмээр байна. Гэхдээ аж үйлдвэрийн салбар, үйлдвэрлэлийн өсөлт, үйлчилгээний салбарын үйлдвэрлэлийн өсөлт хоёрын харьцааг та бүхэн харгалзан үзсэн зүйл байна уу. Миний ойлгож байгаагаар баялгийг биет байдлаар бий болгодог, аж үйлдвэрийн үйлдвэрлэлийн өсөлт, ажлын байрны өсөлт нь үйлчилгээний салбарын өсөлтийн хурдцаас түрүүлэнгүй байвал манай эдийн засаг мөн өндөр хурдацтай өсгөсөн гэж боддог юм. Гэхдээ аж үйлдвэрийн үйлдвэрлэлийн өсөлт зогсонги байгаа нөхцөлд үйлчилгээний хүрээ өргөжихөөс өөр арга байхгүй, худалдааны хүрээ өргөжихөөс өөр аргагүй гэдгийг ойлгож байна. Энэ бодлого, концепцийн чиглэлтэй асуудлууд байгаа юм энэ дээр тайлбар өгөхгүй юу.

 

С.Төмөр-Очир: - Содномдорж гишүүний асуултад хариулъя. Ажлын байрыг шинээр бий болгосон байдал ямар байна вэ гэж энэ дээр бид нарийвчилсан судалгаа авах гээд нарийн гарч чадахгүй байгаа юм. Бид үйлдвэрийн өсөлтөөр тооцож үзсэн өнгөрсөн жил аж үйлдвэрийн нийт бүтээгдэхүүн 11,8 хувиар өссөн, боловсруулах үйлдвэр 22,5 хувиар, оны эхний 5 сарын байдлаар аж үйлдвэрийн нийт бүтээгдэхүүн 14,1 хувиар, боловсруулах үйлдвэр З5 хувиар өсөж байгаа юм. Нийтдээ аж үйлдвэрийн салбарт байгаа хүний баримжаа тоо өнгөрсөн онд өсөлттэйгээ харьцуулаад тооцоо гаргаж үзэхэд 10 мянга орчим хүний ажлын байрыг шинээр бий болгосон юм уу гэсэн тооцоо гарч байгаа юм.

 

Аж үйлдвэрийн салбарын үр ашгийн тухайд ярих юм бол 2001 оны байдлаар хөдөлмөрийн бүтээмжийг 1995 оны зэрэгцүүлэх үнээр авч үзвэл 1391 төгрөг, тэгвэл 1620 төгрөг орчим болж 16.4 хувиар өссөн ийм байдал гарч байна гэж хэлэх байна. 

 

С.Төмөр-Очир: -Авдай гишүүнийг асуултаа асуухыг урьж байна.

 

Ч.Авдай: - Би ганц асуулт асууя. Нефтийн талаарх, нефть хайж байгаа, газрын тос хайж байгаа талаар өгөх мэдээллээ тодруулмаар байна. Энэ хичнээн жил бид ингэж бензин, тосолгооны материалаа гаднаас авах нь вэ, энэний нэг хэсгийг дотооддоо хангах боломж байна уу, үгүй юу. Их нуурын хотгорт нефтьтэй гэж ярьдаг энд хайгуул эхлэх төлөв байна уу.

 

С.Төмөр-Очир: - Авдай гишүүний асуултад хариулъя.

 

Ч.Ганзориг: - Газрын тос байх магадлал бүхий 22 талбайд тендер зарласан үүнээс 6 талбайд компаниуд ажиллаж байна. Америкийн, Австрали, Хятадын компаниуд ажиллаж байна. Эхний судалгааны үр дүн гарч байгаа. Соко компаний судалгааны үр дүн энийг та бүхэн мэдэж байгаа Тамсагийн сав газарт 1,5 тэрбум бариаль буюу 200 сая тн газрын тосны тойм нөөц байгааг илэрхийлсэн. Бид 30 хувийг ашиглах юмаа гэхэд 70 орчим сая түүхий эд олборлох боломжтой болж байгаа юм. Энэний судалгааны нарийвчилсан хайгуулын хийж байна. Тосон уулын талбайд 6,6 сая тн газрын тосны нөөц тогтоогдсон. Өөрөөр хэлбэл 1,З сая тн газрын тос олборлох боломжтой гэсэн дүн гарч байна. Бусад талбайд судалгааны ажлууд хийгдэж байна гэж хэлмээр байна.

 

Өнгөрсөн хугацаанд нийтдээ 240 орчим мянган бариаль буюу 30-аад мянган тн газрын тосыг олборлож экспортолсон байгаа, 4 жилийн хугацаанд. Одоо энэ онд З5 цооног нийт цооногуудын тоо нэмэгдэж З5-д хүрч байгаа. Энэ ондоо өнгөрсөн 4 жилд олборлож байсан хэмжээ буюу тэрэнтэй тэнцэх хэмжээ 30 мянган тн-ыг 2002 онд олборлоно. Цаашдаа энэ 30 мянган тн-ыг ирэх онд өснө гэж найдаж байгаа ингээд 100 мянга орчим тн-д жилдээ хүрсэн нөхцөлд бид олборлох үйлдвэрийн асуудлын талаар ярих юмаа гэж. Тэгэхээр газрын тосны эдийн засгийн аюулгүй байдлынхаа хувьд дотоодын түүхий эдэд түшиглэсэн үйлдвэрийг 100 мянган тн-д хүргэж боловсруулах үйлдвэр барих зорилт тавьж байна. Энэ хүртэлх хугацаанд импортын түүхий эдэд тулгуурласан үйлдвэр. Энэ замаар шатахууны аюулгүй байдлыг хангах ерөнхий чиг бодлогыг барьж байна гэж хэлэх байна.

 

О.Эрдэнээ: - Их нууруудын хотгорт БНХАУ-ын Американ дизайрт ойл гэдэг компани геофизикийн судалгаа хийж байгаа одоогоор энэ судалгааны ажлын үр дүн гараагүй байна. Хэрвээ тодорхой судалгааны үр дүн гараад ирэх юм бол цаашаа хайгуул өрөмдлөгийн ажил хийх магадлалтай. Өнөөдрийн байдлаар уг компаний судалгааны үр дүн нь гараагүй байгаа учраас их нууруудын хотгорт нефть байна, байхгүй гэж хэлэхэд хараахан эрт байна гэж хэлмээр байна.

 

С.Төмөр-Очир: - Ганбямба гишүүнийг асуултаа асуухыг урьж байна.

 

Н.Ганбямба: - Уул уурхайн үйлдвэрээс экспортын орлогыг нэмэгдүүлэх талаар нэлээд зүйл хийж байгаа юм байна. Сүүлийн үед жонш ачилтууд нэлээн саатах хандлагатай байгаа энэ гадаад зах зээлээс нөлөөлж байна уу. Тухайлбал, Бор-Өндөрийн ачилт нэлээн удааширч байгаа гэхдээ цалин, пүнлүү тасраагүй явж байгаа.

 

Хоёрдугаарт, уул уурхайн салбар хариуцсан Засгийн газрын гишүүний хувьд хөдөлмөрийн шинэчилсэн хууль гарсны өмнө мэргэжлээс шалтгаалах групп-д орсон буюу тэтгэвэрт гарсан ахмад уурхайчид энэ нөхөн олговор Монголросцветмет нэгдлийн харьяа уурхайчдад олгогдсон. Гэтэл Их Хайрхан, Бүрэнцогт, Бэрхийн уурхайд ажиллаж байсан уурхайчид энэ нөхөн олговор олгогдоогүй хүлээгдэж байгаа. Тухайлбал, Бор-Өндөр, Бэрхэд 280-аад ахмад уурхайчид энийг хүлээсээр байтал энэ жил уул уурхайн 80 жилийн ой болох гэж байгаа та бодвол тэр ажлын хэсгийг ахалж байгаа байх энэ хүрээнд энэ ажлыг шийдэх үү. Засгийн газар байгаа шүү дээ.

 

Гуравдугаарт, хуучин системийн үед Хэнтийн Өмнөдэлгэрийн цагаан өндрийн молиметаллын орд судалгаа, шинжилгээ хийгдсэн, хайгуул хийгдсэн ийм орд газар энийг ашиглах талаар эрдэс, баялгийн бодлого барьдаг сайдын хувьд энийг ашиглах талаар ойрын үед хийгдэхээр зүйлүүд байна уу.

 

Төмөртийн цайрын ордын хөрөнгө, санхүүгийн асуудал нь шийдэгдсэн мөртлөө ажил нь яагаад эхлэхгүй байгаа юм болов оо манай талаас шалтгаалж байгаа юм болов уу хэзээ ашиглалтад оруулахад чиглэгдсэн ажил эхлэх юм болов оо гэсэн ийм асуултууд байна.

 

С.Төмөр-Очир: - Ганбямба гишүүний асуултад хариулъя.

 

Ч.Ганзориг: -Жоншны ачилтын хувьд эхний 5 сарын байдлаар буурсан. Олборлолт хэвийн явагдаж байгаа энэ хоёр шалтгаантай байна. Нэгдүгээрт, Орос, Америкийн хооронд үүссэн гангийн, төмрийн хориг маргаанууд байгаа. Тэгэхээр хайгуул жонш энэ үйлдвэрлэлдээ хэрэглэгддэг үндсэн түүхий эд нь. Үүнээс болоод энэ жоншны гадаад зах зээл энэ эхний 5 сард багассан юм. 

 

Хоёрдугаарт, жоншны гадаад зах зээл дээр үнийг бууруулах ийм байдал бий болж байна манайд өөрсдөөс шалтгаалсан. Энэ нь юутай холбоотой  вэ гэхээр зэрэг үйлдвэрлэлийн бус аргаар олборлосон олон жижиг зарим орд газруудыг эзэмшиж байгаа компаниуд байгаа. Эдгээр компаниуд гар аргаар олборлоод хямд үнээр гадаад зах зээлд гаргаж эхлэх юм. Үүнээс үүдээд хайлуур жоншны Монросцветмет гэдэг юм уу томоохон компаний гадаад зах зээлийн үнийг буулгах ийм алхмуудыг Украинаас гэдэг юм уу, Оросын зарим үйлдвэрүүд авч нийлүүлж хийж байна. Тийм учраас үнийн хувьд нэгдсэн бодлого барихгүй бол болохгүй нь ээ гэж ойлгогдож байгаа.

 

Ахмад уурхайчдын хувьд энэ жил уул уурхайн салбарын асуудал энэ чиглэлээр бидэнд хүсэлтүүд ирж байгаа. Эдгээр хүсэлтүүдийг Хөдөлмөр, нийгмийн хамгааллын яамандаа уламжилж байгаа. Энийг ямар ч байсан нэг мөр шийдэж хариу өгөх байхаа гэж бодож байна.

 

Ц.Энхболд: -Төмөртийн овооны цайрын ордын төсөл дээр хариулт өгье. Санхүүжилтийн асуудал бүрэн шийдэгдсэн байгаа тэрэн дээрээ саатаж байгаа юм байхгүй. Одоо ганцхан түрүүний хэлсэнчлэн усны асуудал байгаа. Ноднин 800 гаруй мянган доллараар усны хайгуул хийгээд овоо том орд тогтоосон тэгэхдээ тэр нь хараахан хүрэлцээгүй байна гэж байгаад энэ жил усны судалгааныхаа ажлыг үргэлжлүүлж хийх юм байна лээ ингээд үндсэндээ энэ жил барилгын ажил эхлэх болов уу гэж бид бодож байна. Ялангуяа өндөр хүчдэлийн эх үүсвэрийг бий болгох энэ ажлуудыг энэ жилдээ хийнэ гэсэн мэдээлэлтэй байгаа.

 

Н.Ганбямба: - Өмнөдэлгэрийн Өндөрцагааны молиметаллын орд.

 

Ц.Энхболд: - Тэр дээр үед олон улсын геологийн экспедици гэж байхад хайгуулыг хийж байсан. Өөрөө энэ орд маань ядуу агуулгатай орд шүү дээ. Эдийн засгийн хувьд ашигтай гарах болов уу гэдэг дээр эргэлзэж байна. Жишээлбэл, Төмөртийн овоо гэхэд цайрынх нь дундаж агуулга нь 12-13 хувь нь цайртай байхад Мөнгөн-Өндөр дээр 2, З хувийн агуулгатай байдаг. Энэ дээр нөөцийг дахин тооцох, ялангуяа агуулгыг өндөр болгох, нийлж судалгаа хийхэд хэрэгтэй объект байгаа юм.

 

С.Төмөр-Очир: -Даваацэдэв гишүүнийг асуултаа асуухыг урьж байна.

 

Л.Даваацэдэв: -Нэгдүгээрт, Ашигт малтмалын хуулийн нэмэлт өөрчлөлт яагаад саатаад байгаа юм удахгүй гэж сая сайд хэллээ. Мөн ноднин ингэж хэлж байсан шалтгаан нь юундаа байгаа юм бэ.

 

Хоёрдугаарт, хүн ам төвлөрсөн Сэлэнгэ, Төв аймгуудад жижиг жижиг ийм ордуудад зөвшөөрөл өгөөд байх асуудлыг түрүүчийн ордууд ашиглаж дуустал түр хүлээх бодлогыг Байгаль орчны яам орон нутагтайгаа ярьж тохироод шийдэж болдоггүй юм уу. Одоо хүн мал, бэлчээх, хүн амьдрах энэ нөхцөл нь хүнд боллоо шүү дээ энийгээ хараад төр байна энийг зохицуулаад байхыг яамны зүгээс ялангуяа зөвшөөрөл өгч байгаа тэр цэг дээрээ анхаарч болохгүй юм уу. 20 кг-тай, 30 кг-тай жижигхэн жижигхэн амнуудад тэр чинь ялгаагүй маш их газар эзэлж байгаа шүү дээ. Их олон ордууд зэрэгцээд ийм олон жаахан жаахан юмнууд энд тэндгүй ухаад хаячихдаг тэгээд байдал хүндрүүлээд байна.

 

Түүнээс гадна Дархан, Сэлэнгийн районд төмрийн хүдрийн ордтой холбоотой Улаан-Овоогийн нүүрсний ордтой хамт Дарханы төмөрлөгийн үйлдвэртэй холбоотой нэлээн томоохон төсөл хэрэгжүүлэх ийм бодлого танай яамнаас хөөцөлдөж байгаа гэж сонссон энэ ажлын явц ямар байгаа вэ энэ талаар хэлж өгөн үү.

 

С.Төмөр-Очир: -Даваацэдэв гишүүний асуултад хариулъя.

 

Ч.Ганзориг: -Хууль удаж байгаа нь үнэн. Бид хуулийг боловсруулаад жил хагас болж байна. Хуулийн талаар маргаан их байгаа. Өөрөөр хэлбэл гадаадын зарим хөрөнгө оруулагчид, дотоодын зарим компаниуд хуулиа өөрчлөхгүй байх ийм асуудлуудыг тавьж байгаа. Ерөнхий концепцид хүргэх үүднээс хэд хэдэн удаа уулзалтууд хийсэн гадаадын хөрөнгө оруулагчдаас санал авч байна одоо ямар нэгэн нэгдсэн ойлголтод хүрсэн гэж ойлгож байгаа ингээд хуулийн төслийг дахин Засгийн газарт өргөн барьсан ойрын үед хэлэлцэгдээд ороод ирэх байхаа гэж бодож байна.

 

Ц.Энхболд: - Хүн ам төвлөрсөн газруудад жижиг ордыг олноор зохицуулах бололцоо бий юу гэж энэ хэцүү л дээ. Жишээлбэл, Доржийг болиулаад Энхболдыг ав гэж хэлэхэд хоёулаа адилхан хувийн хэвшилд байдаг, энэ дээр нэг нь боль, нэг нь чи гэхэд хэцүү.

 

Л.Даваацэдэв: - Асуултаа ойлгоогүй юм болов уу би ашиглаж эхлэх хугацааны хувьд ярьж байна. Өөрөөр хэлбэл түрүүчийн ордуудыг дуусгаж байж дараагийн ордуудыг эхлүүлэх тухай асуудал ярьж байна. Тэгэхгүй бол бид нар адилхан эрхтэй гээд бүх талбайг тэгээд жижигхэн, жижигхэн ордуудыг бүгдийг өгөхөд тэр орчин чинь хэцүү болчихоод байгаа юм. Тэгээд нөхөн сэргээгдэхгүй маш хүнд байдалтай болчихоод байгаа юм. Тийм учраас орон нутагтайгаа, байгаль орчныхоо яамтай ярьж тохироод энэ чинь нэгэнт зөвшөөрөл өгдөг систем байгаа тохиолдолд тэр чинь болно, болохгүй гэсэн асуудал шүү дээ.

 

Ц.Энхболд: - Ашигт малтмалын тухай хуулин дээр хайгуулын ажил хийх маань өөрөө хугацаатай, тэнд хайгуулынхаа ажлыг хийгээд хөрөнгө зарсан хүн хөрөнгөө маш хурдан эргэлтэд оруулахыг энэ дээр эрмэлзэнэ. Энэ дээр орон нутагтаа ер нь төрийн зохицуулалтаар хийвэл хийж болох талтай тэгэхдээ хуулиндаа маш сайн өөрчлөлт оруулж байж зохицуулж болох байх.

 

Дархан, Сэлэнгийн Төмөртэйн төмрийн ордыг ашиглах талаар Дарханы төмөрлөгийн үйлдвэрийг цаашид түүхий эдээр хангахад төмрийн ордуудыг ашиглах ийм үндсэн чиглэл явж байгаа. Тэгэхдээ Дарханы төмрийн ордын хүдрийг Дарханы төмөрлөгийн үйлдвэрт шууд ашиглах бололцоо байхгүй. Тэнд ангижруулах үйлдвэр барина, Дарханы төмөрлөгийн үйлдвэр дээр ангижруулсан төмрийг боловсруулах үйлдвэр байгуулна хэд хэдэн үйлдвэрүүд нэмж баригдах ёстой.

 

Хоёрдугаарт, 150 гаруй км төмөр зам тавигдана энэ талаар урд хөршийнхөнтэй нэлээн яриа явагдаж байгаа. БНХАУ-ын Бугатын төмөрлөгийн үйлдвэр, төмөрлөгийн корпорацийнхан төмөрлөгийн ордыг ашиглах чиглэл дээр нэлээн сонирхолтой байгаа. Хөрөнгө оруулах бололцоо бий одоо удахгүй Хятадын Үйлдвэр, худалдааны сайд манайд энэ асуудлаар ирнэ, бас энэ асуудлыг тавьж байгаа. Ер нь Дарханы төмөрлөгийн үйлдвэрийн менежментийн асуудал Монголросцветмет дээр өнөөдөр хариуцагдаж байгаа. Монголросцветмет өөрөө энэ уул уурхайн үйлдвэрийн чиглэлээр томоохон потенциальтай ийм компани. Цаашдаа уул уурхайн чиглэлээр төмөрлөгийн орд, Дарханы төмөрлөгийн үйлдвэрийг хослуулан авч явах энэ асуудлыг хамтад нь шийдүүлэх бүрэн бололцоотой гэж үзэж байна.

 

С.Төмөр-Очир: - Эрдэнэбилэгт гишүүнийг асуултаа асуухыг урьж байна.

 

Н.Эрдэнэбилэгт: - Тэгэхээр манай гишүүд нэлээн асуулаа. Манай Өвөрхангай аймаг дээр ч ялгаа байхгүй. Гар аргаар үйлдвэрлэлийн бус аргаар ашигт малтмал олборлох, тухайлбал алт олборлох энэ асуудлыг түр журмуудаар цаашдаа зохион байгуулаад явуулаад байна гэхэд түвэгтэй болж байна. Ийм учраас энэ хууль эрх зүйн орчныг бүрдүүлэх талаар цаашид ажиллахгүй бол болохгүй нь ээ гэж бодож байна. Мал их хорогдсон, амьжиргаагаа дээшлүүлэх аргагүй болж байгаа энэ нөхцөлд байгалийн баялаг ашиглаж ялангуяа алтны олборлолтыг орон нутгийн хэмжээнд зохион байгуулж явуулах нь ач холбогдолтой байна гэдэг нь харагдаж байна. Ийм учраас энэ асуудлыг эрх зүйн хувьд баталгаажуулж өгөх тухай асуудал чухал байна. Энэ чиглэлээр ямар бодолтой байна вэ гэж яамнаас асуумаар байна.

 

Хоёрдугаарт, Хятад улс, Олон улсын худалдааны байгууллагад гишүүнээр элслээ. Одоо нэхмэл, оёдлын үйлдвэрлэлийн хувь заяа Монгол оронд хүндрэх нь ээ цаашдаа бид яаж авч явах вэ. Тухайлбал, Өвөрхангай аймагт ажиллаж байсан оёдлын үйлдвэр хаагдаад тоног төхөөрөмжөө зарсан байна, тэнд ажиллаж байсан ажилчдын байр байхгүй болсон байна. Бид цаашдаа оёдлын салбарын үйлдвэрлэлийг дэмжихийн тулд манай яам ямар бодлого барихаар төлөвлөж байна вэ бидэнд энэ талаар тодорхой мэдээлэл ихээхэн хомс байгаа энэ талаар хариулт өгнө үү.

 

С.Төмөр-Очир: - Эрдэнэбилэгт гишүүний асуултад хариулъя.

 

О.Эрдэнээ: -Гар аргаар, үйлдвэрлэлийн бус аргаар алт олборлох асуудал угаасаа нийгэмд зохицуулалтгүй байгаа юмыг зохицуулах гэсэн анхны оролдлого юм. Энэ маань хөдөө орон нутгийн Засаг дарга нар орон нутгаас ямар нэгэн хэмжээгээр зохицуулж өгөөч гэж шаарддаг. Тухайн асуудлыг хуульчилж болохгүй байсан учраас эхний ээлжинд түр журмаар зохицуулсан. Нэг жилийн хугацаанд бид нар болсон үр дүнг дүгнээд үзэхэд манай журмыг мөрдөөд лицензитэй, ашиглалтын талбайд, яг тэр журмын дагуу олборлолт, үйл ажиллагаа явуулаад байх юм бол хөдөлмөр хамгааллын хувьд ч тэр, татвар төлбөрөө төлөхийн хувьд тэр хүмүүс хувийнхаа ахуй, амьдралыг дээшлүүлэхийн хувьд ч гэсэн зохицуулагдаад байх тодорхой хэмжээний хязгаарлагдмал боломж байгаа юм. Харамсалтай нь манай олборлож байгаа, энэ чиглэлд ажиллаж байгаа хүмүүс маань ихээхэн гар аргаар алт олборлох журмын хүрээнд бус ерөөсөө орон нутагт хаана юу байна гэж мэддэг, зарим нь лицензгүй талбайд хүртэл хүн ухаад өвлийн хүйтэнд тодорхой хайгуул хийж байсан хүний талбайгаас хүртэл юм хүртэл ухаад угаасан баримт материал байгаа. Цаашдаа бид Ашигт малтмалын хуулинд өөрчлөлт оруулснаар энэ одоогийн хэрэглэж байгаа түр журмаа өөрөөр хэлбэл хуульчилж өгөх юм. 

 

Тэрнээс гадна уул уурхайн хууль гэж бид нар 2003 онд боловсруулахдаа уул уурхайтай холбогдсон бүх үйл ажиллагааг нь процессынхоо хуулийг хийх үедээ энийг зохицуулах ийм оролдлого хийхгүй бол Ашигт малтмалын хуулийн өөрчлөлтөөр энэ бүгдээрээ зохицох боломжгүй ийм учраас тодорхой хугацаанд энэ журмаа барьж аль болох хяналт шалгалтаа сайжруулж ажиллахгүй бол энэ өнөөдөр амархан зохицож болохгүй түвэгтэй асуудал байгаа гэдгийг хэлье.

 

Ч.Ганзориг: - Оёмол бүтээгдэхүүний хувьд өнөөдөр би Бодлого, хэрэгжилтийн талаар мэдээлэл хийсэнгүй. Өөрөөр хэлбэл уул уурхайн салбарын мэдээлэл их өргөн болсон учраас оёмол бүтээгдэхүүний талаар жичид нь мэдээлэл хийдэг юмуу гээд орхисон уг нь мэдээллийг тараасан байгаа. Цаашдаа оёмол бүтээгдэхүүний талаар хэд хэдэн алхмуудыг хийж байна. Нэгдүгээрт, гадаадын захиалагчийн материалд импортын татвар ногдуулах шийдвэрийг болиулж байгаа. Энэ хуулийн төслийг өнөөдөр Засгийн газрын хуулиар хэлэлцэн шийдвэрлэсэн одоо өргөн барина.

 

Хоёрдугаарт, экспортын лицензи олгож байсныг зогсоосон. Гуравдугаарт, татварын хэд хэдэн хөнгөлөлтүүд үзүүлсэн, зар сурталчилгааны, үл хөдлөх хөрөнгийн татварыг хасаж тооцох зэрэг. Цаашдаа ямар арга хэмжээ авахаар төлөвлөж байна вэ гэхээр зэрэг АНУ-тай худалдааны чөлөөт хэлэлцээр байгуулах чиглэлээр ажиллаж байна. АНУ-д айлчлах хугацаандаа ярьсан. Америкийн нэг муж улстай оёмол бүтээгдэхүүнийг шууд худалдан авч өгөх талаар хэлэлцээр хийж байна. Канад улстай энэ чиглэлээр саяын айлчлалын үед яригдсан одоо ойрын үед энэ нарийвчилсан хэлэлцээрүүдийг хийнэ. Европын зах зээл дээр бүтээгдэхүүний экспортыг өсгөх зорилгоор чөлөөт худалдааны хэлэлцээр байгуулах, импортын тарифыг бууруулах чиглэлээр ажиллаж байна. 

 

Төсвийн байгууллагын захиалгыг дотоодын үйлдвэрүүдэд чиглүүлэх арга хэмжээ авч байна гэж хэлж болно.

 

Дотоодын түүхий эдийн нөөц, өөрөөр хэлбэл арьс шир, ноос, ноолуурт тулгуурласан оёдлын үйлдвэрлэлд хэрэглэгддэг үндсэн болон туслах материалын үйлдвэрлэлийг хөгжүүлэхгүйгээр оёдлын үйлдвэрийг хөгжүүлэх боломжгүй байгаа юм. Өөрөөр хэлбэл манай оёдлын үйлдвэрүүд үндсэндээ үндсэн болон туслах материал бүхэлдээ импортын материал ийм тохиолдолд импортын буюу Хятадын үйлдвэрүүдээс илүү өөрийн өртөг хямд бүтээгдэхүүн гаргах боломжгүй байгаа юм. Тэгэхээр энэ чиглэлийн үйлдвэрүүдийг илүү дэмжих ийм алхмуудыг авч хэрэгжүүлнэ гэж бодож байна.

 

С.Төмөр-Очир: - Өвгөнхүү гишүүнийг асуултаа асуухыг урьж байна.

 

Б.Өвгөнхүү: -Нэгэнт Монголд ойн нөөц хомсдлоо. Тэр дундаа хуурай мод, түлшний мод олдохгүй болж байгаа. Ийм нөхцөлд нэгэнт илэрчихсэн байгаа нүүрсний нөөцийг ашиглах талаар ямар бодлого барьж байна вэ. Жишээлбэл ийм баримтан дээр хэлж өгөөч. Булган аймгийн Гурванбулаг суманд Баяндүрхийн уурхай гэж нээгдсэн юм байна. Энэ Баяндүрхийн уурхайн нөөц нэгэнт илэрсэн нөөцийг ашиглах юм бол Булган аймгийн урд талын сумдууд, Архангай, Өвөрхангай, Төв аймгийн зарим сумдууд түлээ бага түлээд энэ нүүрсээр ажиллах бололцоотой юм шиг байгаа юм гэтэл энэ дээр хувийн компанийг ажиллуулдаг, тэр нь өөрийгөө авч явах чадалгүй тэгээд тэр уурхай зогсож байгаа юм байна л дээ. Сая Булган аймгийн Иргэдийн хурал болж байх үед зуухандаа урд талын сумдыг түлээ түлэхгүй, нүүрс түлж байхыг гол шаардсан байгаа юм гэтэл хамгийн бололцоотой газар нь Баяндүрхийн уурхай байж болохоор байгаа юм. Тэгэхээр ойн нөөцийг хэмнэх үүднээсээ энэ уурхайг ашиглаж болох юмаа гэсэн бодлого манай яаманд байгаа юу. Цаашдаа энэ бодлого байж болохоор байна уу гэдгийг хэлж өгөхгүй юу.

 

С.Төмөр-Очир: - Өвгөнхүү гишүүний асуултад хариулъя.

 

Ц.Энхболд: - Нүүрсний асуудал хэдийгээр дэд бүтцийн яаманд харьяалагддаг ч гэсэн энэ асуулт тавьсан учраас хариулъя. Баяндүрхийн нүүрсний орд газар маань өөрөө босоо онолтой ийм нүүрсний орд байж байгаа. Энэ Баганууртай адилхан биш, Шивээ-Овоотой адилхан биш энийг ил аргаар ашиглахад маш хэцүү. Босоо онолтой нүүрсний ордыг зөвхөн далд аргаар ашиглана. Далд аргаар ашиглахын тулд одоо өөрөө Баяндүрхийн орд маань бас хөрсний ус ихтэй, маш их хэмжээний усны шүүрэлт явагдана эдийн засгийн хувьд үйлдвэрлэлийн өртөг их өндөр гарна. Магадгүй Баянтээгийн нүүрсийг тээж ирснээс ч илүү их өндөр өртгөөр тэндээс нүүрс олборлож магадгүй байгаа. Тийм учраас тэнд ажиллаж байгаа, энд үнэхээр туршлагатай хүмүүс ажиллаж байгаа. Налайхын уурхайд ажиллаж байсан ийм мэргэжлийн инженерүүд энэ дээр ажиллаж байгаа тэгсэн хэрнээ өнөөдөр энэ ордыг эдийн засгийн эргэлтэд оруулж чадахгүй байна гэдэг чинь цаанаа өөрийн өртөг маш өндөр байна гэдгийг харуулж байгаа юм.

 

С.Төмөр-Очир: - Гомбожав гишүүнийг асуултаа асуухыг урьж байна.

 

Э.Гомбожав: -Ганцхан асуулт асууя. Хөвсгөлийн фосфоритын ордыг ашиглах талаар юм бодож байгаа юм байна уу. 

 

С.Төмөр-Очир: -Гомбожав гишүүний асуултад хариулъя.

 

Ч.Ганзориг: - Хөвсгөлийн фосфоритын ордыг энэ нэлээн эрт ашиглалтад орчих орд байсан. Энийг та бүхэн бүгдээрээ мэдэж байгаа. Далай ээж цаазын тавцанд гэсэн асуудал тавигдсанаас эхлээд энэ асуудал зогссон. Өнөөдөр Бүрэнхааны фосфоритын ордыг ашиглахаар хэд хэдэн компаниуд ажиллаж байна. Хэдийгээр нэг орд ч гэсэн энэ ордыг 5, 6 компани лицензийг хувааж авсан. Өнөөдрийн байдлаар Солонгосын компани энэ дээр жилдээ 60 мянган тн фосфорын бордоо үйлдвэрлэх ийм технологийн туршилт явуулж байна. Технологийнхоо туршилтын тоног төхөөрөмжийг өнөөдөр оруулаад ирсэн Шинжлэх ухааны академийн химийн хүрээлэн дээр байрлаж байгаа.

 

Энэ Хөвсгөлийн фосфоритын ордыг, хэрвээ Эрдэнэт дээр зэс хайлах үйлдвэрийг ашиглалтад оруулсан тохиолдолд хүхрийн хүчлийг фосфорын бордоотой хамтран, фосфорын бордоо үйлдвэрлэх ийм давхар бололцоо харагдаж байгаа. Тэгэхээр Бүрэнхааны фосфоритын ордыг ашиглахад өөрөө энэ металл түүхий эд биш маш их хэмжээний палк материал гэж яригддаг, тээвэрлэхэд үндсэндээ төмөр зам тавигдах ёстой. Монголын дотоодын зах зээл маань өөрөө газар тариалангийн салбар маань ямар хурдацтай байгаа билээ энэ их хэмжээний бордоо шингэх бололцоо байна уу, үгүй юу гэдэг дээр судалгаа хийж үзсэн юм.

 

Солонгосын талаас фосфорыг малын тэжээлд ашиглаж болно гэсэн тооцоо, үндэслэл байдаг юм. Энийг олон талаас одоохондоо шинжлэх ухааны байгууллагууд судалж байна тодорхой үр дүн гарсан тохиолдолд бага хэмжээгээр ч гэсэн ашиглах бололцоо бүрдэх болов уу гэж үзэж байна.

 

С.Төмөр-Очир: -Яамныханд мэдээлэл хийсэн явдалд баярлалаа. 

 

Редакци сонсоё. Банкны тухай хуульд нэмэлт оруулах тухай хуулийн төсөл буцаах тухай УИХ-ын тогтоолын эцсийн найруулга байна. Энэ дээр саналтай гишүүн байна уу. Алга байна. Редакци сонслоо.

 

Иргэний хуульд нэмэлт оруулах тухай хуулийн төсөл буцаах тухай УИХ-ын тогтоолын төслийн эцсийн найруулга байна. 

 

 

Зээлийн болон санхүүжилтийн хэлэлцээр соёрхон батлах тухай Монгол Улсын хуулийн эцсийн найруулга байна. Энэ дээр саналтай гишүүн байна уу. Алга байна. Редакци сонслоо.

 

Швейцарийн Холбооны Улс, Монгол Улсын хоорондын Орлого ба хөрөнгийн татварыг давхардуулж ногдуулахгүй байх тухай хэлэлцээрийг соёрхон батлах тухай Монгол Улсын хуулийн эцсийн найруулга байна. Энэ дээр саналтай гишүүн байна уу. Алга байна. Редакци сонслоо.

 

Монгол Улсын Засгийн газар, Холбооны Бүгд Найрамдах Герман Улсын Засгийн газрын Сэргээн босголтын Зээлийн банк хооронд байгуулсан Эрчим хүчний салбарын хөтөлбөр-1-ийн зээлийн болон санхүүжилтийн хэлэлцээрийг соёрхон батлах тухай Монгол Улсын хуулийн эцсийн найруулга байна. Энэ дээр саналтай гишүүн байна уу. Алга байна. Редакци сонслоо.

 

Цэргийн албан хаагчийн эд хөрөнгийн хариуцлагын тухай Монгол Улсын хуулийн эцсийн найруулга байна. Энэ дээр саналтай гишүүн байна уу.

 

Гаваа гишүүний саналыг сонсоё.

 

Р.Гаваа: - Хамгийн сүүлд эд хөрөнгийн хариуцлага гэдэгт гэм хорыг арилгах асуудлыг арилгах гэдэг үг нь байхгүй болохоор тийм сонин өгүүлэр болоод байна.

 

С.Төмөр-Очир: -Нарантуяа даргаа Гаваа гишүүний редакцийг аваарай. Арилгах гэдэг үг хаягдсан гэж байна.

 

Ж.Нарантуяа: -Түүн дээр ийм юм байгаа юм. Цэргийн албан хаагчийн эд хөрөнгийн хариуцлагын хуулин дээр 11 дүгээр зүйлд цэргийн албан хаагчид учирсан гэм хорыг Иргэний хууль тогтоомжид заасны дагуу хэн хариуцах нь тодорхой бус байгаа юм. Тэгэхээр тухайн тушаал гаргасан цэргийн анги байгууллагын захирагч хариуцна гэж оруулсан. Хэрэв хуучин томьёоллоор ингээд байгаа юм. Иргэний хууль тогтоомжид заасны дагуу арилгуулах гээд байгаа юм. Арилгуулах гэхээр цэргийн анги, байгууллагын дарга нь өөрөө хариуцах биш. Хуулийнхаа юугаар цэргийн анги, байгууллагын хэн хариуцах вэ гэхээр захирагч өөрөө хариуцна. Хэрвээ арилгуулахаар гэдгийг гээгүй албаар авсан юм. Арилгуулах арга хэмжээ авна гэхээр шүүхэд захирагч нь өөрөө хандаж өөр хүнээс гаргуулах юм шиг тийм утгаар ойлгогдоод байхаар Дэмбэрэлцэрэн гишүүнтэй ярьж байгаад цэргийн анги, байгууллагын захирагч өөрөө хариуцна гэдгээр.

 

С.Төмөр-Очир: - Тэр найруулгаа Гаваа гишүүнтэйгээ сайн ойлголцох хэрэгтэй нэгэн утгатай ойлгогдохоор болгоод аваарай. Редакци сонслоо.

 

Хот суурины ус хангамж, ариутгах татуургын ашиглалтын тухай Монгол Улсын хуулийн эцсийн найруулга байна. Энэ дээр саналтай гишүүн байна уу. Алга байна. Редакци сонслоо.

 

Өнөөдрийн нэгдсэн хуралдаан хаасныг мэдэгдье. Баярлалаа.

